
бас ғылыми қызметкері,  филол.ғ.д.

КӨЗІҢДІ АШ, ОЯН, 
 ҚАЗАҚ, 

 КӨТЕР БАСТЫ!
Аңдатпа:
 Мақалада Қоғамдық-саяси қайраткер,  ақын,  

ағартушы ұстаз,  көсемсөзші Міржақып Дулатұлының 
«Оян Қазақ» атты өлеңіне талдау жасалып, Алаш орда 
тұсындағы тарихи, қоғамдық жағдайлар мен жырдың 
артқы көрінісі сөз болады. Сондай-ақ М.Дулатұлының 
басқа да шығармаларынан, Алаш қайраткерлерінің 
шығармаларынан нақты мысалдар келтіріп, сол кездегі 
елдің көшбасшысы болған тұлғалардың саяси, ұлттық 
ұлы ұстанымдарын сөз етеді. 

Түйін сөздер: Оян Қазақ, Алаш қайраткерлері, 
Міржақып Дулатұлы, ХХ ғасырдың басы.  

Summary: 
The article analyzes the poem, poet, educator, speaker 

Mirzhakyp Dulatov's poem "Oyan Kazak", the background 
of the historical, social and poetry of Alash Orda. He also 
gives examples from other works of M. Dulatouli, works 
of Alash figures and speaks of the people's political and 
national views.

Key words: Wake Up Kazakh, Alash figures, Mirzhakyp 
Dulatuly, beginning of the 20th century.

Қоғамдық-саяси қайраткер,  ақын,  ағартушы 
ұстаз,  көсемсөзші Міржақып Дулатұлы 1885 жылы 

25 қарашада Торғай уезінің Сарықопа болысындағы 
№1 ауылда (қазіргі Қостанай облысының Жангелдин 
ауданына қарасты «Қызбел» совхозы) туған. 

Әкесі – Дулат ескіше сауатты,  өз дәулеті өзіне 
жетерлік ауқатты,  қолынан іс келетін,   ер тұрман 
жасап,  етік,  мәсі тіккен шебер болған. Шешесі – Дәмеш 
әншілігімен танылған,  ойын тойдың көркі болған. 
Дулат балаларын жастайынан оқуға беріп отырған. 
Кіші баласы Міржақып алғашында ауыл молдасынан 
сауат ашып,  екі жылдан кейін ауылдық мектепте 
Мұқан Тоқтарбайұлы деген мұғалімнен орысша сабақ 
алады. Ол әке-шешеден жастай жетім қалып,  ағасы 
Асқардың қамқорлығында  өскен. Міржақып Дулатұлы 
өмірбаянында: «1897 жылы мен екі сыныптық орыс-
қазақ училищесіне түстім,  оны бітіргеннен кейін 
оқытушылар курсында оқып,  ауыл мұғалімі деген 
мамандық алдым. Осымен менің оқу орындарынан 
білім алуым аяқталды. 1902 жылдан бастап ауылда 
мұғалімдік қызметімді атқара жүріп,  бос уақытымды 
білімді жетілдіруге жұмсадым» – деп жазады.

Осылайша біраз жыл ел ішіндегі ауыл мектептерінде 
мұғалім болып бала оқытады. 

Бұл – қазақ даласында ақ патшаның отаршылдық 
саясаты күшейіп,  қол астындағы қазақ секілді ұсақ 
ұлттардың әлеуметтік-саяси жағдайының ушыға түскен 
уақыты еді. Қазақ даласына орыс шаруаларын жаппай 
қоныстандыру жергілікті халықты өз атамекенінен 
ығыстыруға әкеліп соқты. Әміршіл-әкімшіл патшаның 
зорлығымен шұрайлы жерлер қоныстанушылардың 
меншігіне айналып,  қазақ жер-суынан айырыла 
бастады. 

Халықтың тұралаған тұрмысы,  орыс мұжықтарының 
қоқан-лоққысы Міржақып сияқты көзі қарақты оқыған 

азаматтарға ой салды. Надандықтан құтылудың бірден-
бір жолы өнер-білімде екенін түсінген ол қалың елдің 
сауатын ашу жолында аянбай еңбек етті. 

Тығырықтан шығатын жол іздеп,  талпынған жас 
мұғалім 1904 жылы Омбы қаласына барып,  Ахмет 
Байтұрсынұлымен кездеседі. Әр өлкедегі елдің 
жағдайымен жақын танысу мақсатында  Шығыс 
өңіріндегі Зайсан уезіне барып,  мұғалімдік қызмет 
атқарады. Қарқаралыда өткен бұқаралық шеруде 
көзге түсіп,  сол жердегі қазақ конституциялық-
демократиялық партиясының өкілі ретінде Оралдағы 
құрылтай съезіне қатысып,  делегаты қатарында 1906 
жылы Петербургке аттанады. 

Міржақып Омбы мен Қарқаралыда Ә.Бөкейханұлы 
мен А.Байтұрсынұлы мектебінен алған саяси 
көзқарасын пысықтап,  ары қарай білімін тереңдете  
түседі. 1907 жылы Петербургте жалғыз ғана нөмірі 
шыққан «Серке» газетінде «Жастарға» деген өлеңі 
басылады.  

1909 жылы тұңғыш өлеңдер жинағы «Оян,  
қазақ!» деген атпен басылып шығады (Қазан қаласы,  
«Шарқ» баспасы). Қоғамдық қайраткер,  саяси күрескер 
ретінде танылған ақын ұйқыда жатқан халқын ояту 
мақсатында «Оян,  қазақ!» деп жар салды. Кітаптың 
беташарындағы: 

Көзіңді аш,  оян,  қазақ,  көтер басты, 
Өткізбей қараңғыда бекер жасты.
Жер кетті,  дін нашарлап,  хал харам боп, 
Қазағым,  енді жату жарамас-ты[1],  – 

деген жолдарға ақынның бүкіл айтпағы сыйып тұр.
 ХХ ғасыр басында ана тілінде шыққан кітаптарға 

сусап отырған халық ақынның кітаптарын қолдан-қолға 
өткізіп,  ауыздан-ауызға таратты. «Қазақ халқының 

бұрынғы һәм бүгінгі халі» деген өлеңінен бастап,  
адасып,  қараңғыда жүрген қазақ халқының көзін ашады.  
Жастарды елі,  діні,  ұлты үшін қызмет етуге үндеп,  оқу-
білім жолында мал-мүлікті тәркі етуге шақырады. «Бір 
кеңес түсті қиял бастарыма»,  «Қазақ халқының 
бұрыңғы һәм бүгінгі халі»  деген өлеңдерінде қазақтың 
өткенін,  жайма шуақ күнін айта отырып,  патшалық 
империяның отрашылдығын әшкерелейді. Жас ақынға 
абырой-бедел алып келген жинақтың артынан қуғын-
сүргін қоса келді. Жер,  дін,  тұрмыс мәселелерін 
тұтас көтерген ақынның негізгі мақсаты – халықты 
қалың ұйқыдан ояту болса,  бұл отаршыл империяның 
саясатына кереғар ұстаным еді. Артынша әміршіл 
патшаның тергеуі салдарынан Омбыға,  одан  Ақмола 
облысындағы Қызылжар қаласына қоныс аударуға 
тура келді. Көп ұзамай,  халықтың қолдауына ие болған 
«Оян,  қазақ!» тәркіленді. 

Бақылауда жүрген мұғалімге мемлекеттік орындарда 
жұмыс істеу қиынға түсіп,  жеке адамдарға жалданып 
қызмет етуге тура келеді. Қазақ балаларына орыс 
тілінде сабақ береді. Сол кезде одан біраз уақыт Мағжан 
да дәріс алғаны айтылып жүр.

Ендігі   кезекте   саясатқа   араласпай,  
шығармашылықпен айналысуға ден қояды. 1910 
жылы «Бақытсыз Жамал» жарық көреді (Қазандағы 
Каримовтар баспасынан). Осылай қазақтың тұңғыш 
романы дүниеге келеді. Поэзия,  проза  жанрында қаламы 
төселген ол мерзімді басылым беттерінде үзбей жазып 
тұрады. Ел ішінде жүріп халықтың тұрмыс-тіршілігін 
қадағалап жүрген ол,  1911 жылы Қызылжардан Семей 
облысына қарай шығып,  ел аралайды. Бақылаудағы 
Міржақыпты патша жандайшаптары Семей қаласында 
ұстап,   сол жерде бір жарым жыл қамауда ұстайды. 

Абақтыдан шыққан соң,  өмірдегі ұстазы Ахмет 
Байтұрсынұлының артынан  Орынборға қарай бет 
түзейді. Екеулеп «Қазақ» газетін шығарып,  аз 
уақыттың ішінде тиражын 8 мыңға жеткізеді. Бұл газет, 
Ахмет айтқандай, халықтың «көзі һәм құлағы» болды. 
Газет 1913 жылдан 1918 жылдың наурызына дейін 
шығып тұрды.

Міржақып Дулатұлы 1917 жылы Орынбор 
қаласында бірінші қазақ саяси «Алаш» партиясы 
нақты бекітілген Бірінші бүкіл қырғыздық съездің 
ұйымдастырушыларының бірі ретінде танылды. 
М.Дулатұлы Ә.Бөкейханұлы мен А.Байтұрсынұлы 
жетекшілік еткен «Алаш-Орда» үкіметінің мүшесі 
болады. 1919 жылдың мамырына дейін «Алаш-Орда» 
қызылдармен де,  ақтармен де келіссөздер жүргізуге 
тырысты. Бірақ оны ешқайсысы мойындамады. Ресей 
Жоғарғы билеушісі адмирал Колчак келіссөздерден 
бас тартты,  ал үкіметке келген большевиктер 1920 
жылдың ақпанында «Алаш-Орда» Автономиясын 
таратып жіберді. Оның көшбасшыларына рақымшылық 
жасалғанымен,  олар басқарудың  жергілікті 
органдарына еніп,  ХІІК-нің үнемі бақылауында болды. 

«Қазақ» газетінен тәжірибе жинаған ол Ташкентте 
«Ақжол» газетінде қызмет істеді. 1922 жылы 
Семей облысының сот органдарында қызмет атқарып 
жүргенде, абақтыға жабылып,  көп ұзамай босатылады. 

1922-1926 жылдары Орынбордағы Қазақтың 
халыққа білім беру институтында (КИНО) оқытушы 
болып қызмет істейді. Бұл – қазақ оқығандары мектеп 
оқушыларына оқулық жазу ісін қолға алып жатқан кез 
еді. 1922 жылы «Есеп құралы» жарық көрді (Ташкент). 
«Балқия» атты төрт перделі пьеса жазды. 1924 
жылы екі жылдық «Қирағат кітабы» (Орынбор,  

Хрестоматиялық оқулық),  «Есеп құралының» жаңа 
басылымы шықты (Қызылорда).

1925 жылы В. И. Лениннің  «Жаңа үнем 
саясаты»,  «1905 жылғы төңкеріс»,  Г.Зиновьевтің 
«Ресейлік коммунистік партияның тарихы» атты 
еңбектерін қазақ тіліне      тәржімалап,  Орынбор мен  
Қызылордада шығарды. Ұстаздық қызмет атқарған,  
Қазақстан мемлекеттік баспасында бөлім бастығы 
болған,  «Еңбекші қазақ»,  «Ауыл тілі» газеттерінің 
редакциясында әдеби хатшы (1926-1928) болған 
жылдары қыруар жұмыс атқарды. 

Ол ұстаз,  баспагер,  ақын,  жазушы,  аудармашы 
ретінде республикаға танылды. 1928 жылы бір топ қазақ 
оқығандары қатарында тұтқынға алынып,  1930 жылы 
ОГПУ коллегиясының үкімі бойынша ату жазасына 
кесілді. Кейін бұл үкім 10 жыл абақты жазасымен 
алмастырылды. 1935 жылы 5-қазанда Ақтеңіз-Балтық 
каналының бойындағы Сосновец станциясында,  
лагерьдің лазаретінде ауыр науқастан қайтыс болды.

Міржақып Дулатұлының ісін Қазақ КСР-нің 
прокурорының қайта қарауымен,  Республика Жоғарғы 
сотының коллегиясы 1988 жылы 4-қарашада біржола 
ақтады. 

1913 жылы «Азамат» деген атпен өлеңдер 
жинағын (Орынбор),  1914 жылы «Бақытсыз Жамал» 
романын (Қазан),   1915 жылы «Оян қазақтағы» 
өлеңдерін «Терме» деген атпен қайта шығарды 
(Орынбор). 

Ол «Оян,  қазақта» кеткен кемшіліктерін «Азамат»,  
«Терме» жинақтарында қайталамауға тырысты. 
Аталған жинақтардың негізгі идеясы бір болғанмен,  
жеткізу тәсілдерінде өзгешелік бар. Алғашқы жинақта 
баяндау басым болса,  кейінгілерінде лирикалық 

кейіпкердің көңіл күй сезімдері басым. «Таза бұлақ»,  
«Шағым»,  «Мұң»,  «Арманым»,  «Сырым»,  «Қажыған 
көңіл»,  «Қиял»,  «Таң» өлеңдерінде  лирика басым. 
«Шағым» өлеңіндегі:

Мен біткен ойпаң жерге аласа ағаш, 
Емеспін жемісі көп тамаша ағаш.
Қалғанша жарты жаңқам мен сенікі, 
Пайдалан керегіңе жараса,  Алаш! – деген жолдар 

лирикалық кейіпкердің жан дүниесінен сыр шертеді. 
Лирикалық кейіпкердің көңіл күй сезімдері  ақынның 
өз өмірінен хабар беріп тұр. Міржақыптың бұл 
жинақарында сезім күйлерінің басым болатындығы 
да содан. Халқының жарқын болашағы үшін аянбай 
еңбек еткен жанның қуғын-сүргінге ұшырғаны оның 
өз өмірінен хабар берсе,  оған «Мұң»,  «Сырым»,  
«Қажыған көңіл» өлеңдері мысал бола алады. 
«Сайлаулар хақында» деген өлеңде ел басқару 
жүйесінің өзгергенін,  оның зардаптарын «Шыққалы 
болыс сайлау қырық жыл өтті,  Сол сайлау байқасаңыз 
түпке жетті» дегенге сыйғызады. 

Кір жуып,  кіндік кескен қайран жерлер, 
Мұжыққа,  хош-аман бол,  барасың ба?
Қасиетті бабамыздың зияраты, 
Қалдың ғой көшесінің арасында.
Моншаға зияраттың тасын алып, 
Ағашын отқа,  мұжық,  жағасың да…
Айрылсаң қалған жерден осы күнгі, 
Топыраққа малды,  қазақ,  бағасың да…[2] –  деген 

өлең жолдарынан отаршылдыққа наразылық ашық 
байқалады. Кір жуып,  кіндік кескен жерлерді орыс 
мұжықтарының иеленуі өмір шындығы болса,  ақын 
өлеңдеріне сол тұстағы қоғам өміріндегі оқиғалар негіз 
болды.  

«Мешіт,  медресе хақында»,  «Тәртіпті медресе 
жоқ бұл қазақта»,  «Қазақ халқына діни бір уағыз» 
өлеңдерден Міржақыптың дінге деген көзқарасы 
байқалады. Ол мұсылманша оқуға қарсы емес,  ескіше 
оқу мен жаңа мектептердің арасын жақындату жағын 
көздейді. 

ХХ ғасыр басындағы ел өмірінен үлкен орын алған 
өзекті мәселенің бірі – әйел теңдігі. Бұл тақырып 
өз замандастары тәрізді оның да шығармаларынан 
орын алды. Алғашқы «Оян,  қазақ!» жинағындағы 
«Жесір даулары хақында»  атты   өлеңінен   
бастап,  әйел тағдыры   оның    назарында болды.  
Ақын шығармаларынан сүйгеніне қосыла алмаған 
жастар да,  бас бостандығы үшін күресіп біp-біpінe 
қосылғандардың жарасты өмірі де кездеседі. Соның 
бір мысалы  – «Бақытсыз Жамал» романы. Жазушы 
Жамал тағдырымен малға сатылған қазақ қыздарының 
қайғылы хәлін суреттеді.  

Романның бас кейіпкерлері Жамал мен Ғали –  
ескіше де,  жаңаша да хат танитын сауатты жастар 
өкілі.  Өз ойларын өлеңмен жеткізетін жастар мен олар 
қатысатын оқиға шынайылығымен баурайды. Жамалды 
айттырып қойған Жұман – Ғалиға қарама-қарсы жан. 
Бір-бірін сүйген Ғали мен Жамал қанша сауатты,  
сүйкімді болса,  Жұман керісінше надан,  топас жан 
ретінде суреттелген. Өз қатарының алды болып жүрген 
Жамалдың осындай ұсқынсыз жанның соққысынан өлуі 
өкінішті. Қалаға барып ақшаның мөрін танымай,  қыз 
оятамын деп жүріп үйдің босағасында ұйықтап қалатын 
Жұман – әлділердің жиынтық образы. Оның қолында 
мал бар,  дәулет бар. Сондықтан ол – өктем. Жазушы 
адам тағдырының аяқ асты болғанын Жамалдың әкecі 
Сәрсенбай,  күйеу жігіт Жұман,  саудагер Фатихолла,  

ұлық әрекеттеріне сыйғызған. «Бақытсыз Жамал» 
ХХ ғасыр басындағы әдебиетке құбылыс алып келді. 
Осы романның идеясы оның «Балқия» пьесасында 
жалғасын тапты. Балқия – қалыңмалдың құрбаны 
болған қазақ қыздарының жиынтық бейнесі. Қасым – 
сауатты жастардың өкілі,  әрі саяси күрескер. 

Ол 1914   жылы   «Қазақ»  газетінде Абай 
Құнанбаевтың қайтыс болуының он жылдығына мақала 
жариялап,  абайтануға да үлес қосты. Ақын мұрасы 
туралы: «Әдебиетіміздің негізіне қаланған біpінші 
кірпіш Абай cөзі,  Абай аты боларға керек. Абайға 
шейін қазақта қолға алып оқырлық,  шын мағынасында 
қазақ әдебиеті дерлік біp нәрсе жоқ еді. Абайдың бізгe 
қымбаттығы да – сол. Бәлки,  мұнан кейін Абайдан 
үздік артық ақындар,  жазушылар шығар,  біpaқ,  ең 
жоғарғы,  ардақты орын – Абайдікі,  қазақ халқына 
сәуле бepіп,  алғашқы атқан жарық жұлдыз – Абай»,  
– деген пікірі күні бүгінге дейін құндылығын жойған 
жоқ. Осы қатарда қазақ халқының фольклорлық 
ескерткіштерін жинаушы Әбубәкір Диваев,  татардың 
классик ақыны Ғабдолла Тоқай туралы мақалаларын да 
атауға негіз бар. 

Қорыта айтқанда,  Міржақып Дулатов – ХХ ғасыр 
басындағы ұлттық әдебиетті кәсіби деңгейге көтерген 
қаламгерлердің бірі.  Уақыт өткен сайын оның 
шығармаларының құндылығы артып келеді. 1988 жылы 
ресми ақталған соң шығармалары қайта жарияланды,  
ғылыми айналымға түсті. М.Дулатов мұрасын 
насихаттауда М.Әуезов атындағы Әдебиет және өнер 
институтының қызметкерлері көп еңбек сіңірді. ХХ 
ғасыр басындағы әдебиетті зерттеген ғалымдардың 
барлығы дерлік Міржақып мұрасын әр қырынан 
зерттеуге ден қойды. ХХ ғасыр басындағы әдебиет 

пен мәдениетті зерттеген докторлық диссертацияларға 
арқау болды,  бірсыпыра кандидаттық диссертациялар 
қорғалды. Осылардың барлығы бар ғұмырын қазақ 
халқының жарқын болашағына арнаған қаламгердің 
қаламынан туған туындылардың ғұмырлы болғанының 
мысалы.

1920-жылдардың екінші жартысындағы «Көркем 
әдебиет туралы» айтыс барысында күн тәртібіне 
қойылған,  шешімін таппаған өзекті мәселенің бірі 
– «ұлтшыл» атанып жүрген ақын,  жазушыларға 
деген көзқарас еді. Бұл,  осы айтыс кезінде ғана 
емес,  өлкелік партия комитетінің сол кезде өткен 
5-6 конференцияларында   да көтерілген болатын. 
Сондықтан да айтысқа қосылған сыншылар 
тақырыптың осы жағына баса назар аударды. Мұндай 
айтыс-тартыстар күллі қазақ қауымына үлкен ой салды.

Бүкіл  Қазақстандық алтыншы конференциядан 
кейін (1927 жылдың қарашасы) «ұлтшылдарға» деген 
қысым күшейе түсті. Сол тұста мерзімді басылым 
беттерінің қай-қайсысында да қазақ «ұлтшылдары» 
туралы жамырай  жамандаған мақалалар үздіксіз 
жарияланды. Алаш әдебиетіне осылайша «ұлтшылдық» 
күйе жағылып,  қоғам өмірінен аластатыла бастады. 

Бұл кезде А.Құнанбайұлы,  Ә.Байтұрсынұлы,  
М.Дулатұлы,  М.Жұмабайұлы,  М.Әуезұлы,  
Қ.Кемеңгерұлы сынды ақын-жазушылар «байшыл»,  
«ұлтшыл» атанып,  оларға қазақ халқының тұрмыс-
тіршілігін шабыттана жырлағаны үшін кеңес өкіметіне 
қарсы деген солақай сындар тағылып жатты. Баспасөзде 
жарияланған пікірлерге қарағанда, Абайдың өзіне 
кеңес өкіметіне қарсы деген сын айтылған. Сондықтан 
да атасы Абай сыналған басқа ұлтшылдарға деген 
көзқарас тіптен нашар еді. 

«Көркем әдебиет»  туралы айтысқа белсене 
араласқан белгілі әдебиеттанушы Қошке Кемеңгерұлы: 
«Оян,  қазақ!» алғашқы шыққан Грибоедовтың «Горе 
от умасындай»,  – деп бағалаған болатын [3]. Ұйқыда 
жатқан марғау халықты А.Байтұрсынұлы маса болып 
ызыңдап оятса,  М.Дулатов «Оян,  қазақ!» деп жар 
салды. 

Қоғам,  ел өміріндегі осындай ымырасыздық 
әдебиеттің  де екі бағытта дамуына алып келді. 
Ш.Құдайбердіұлы,  А.Байтұрсынұлы,  М.Дулатұлы,  
Ж.Аймауытұлы,  М.Жұмабайұлы бастаған 
алашшыл әдебиет өкілдері мен С.Сейфуллин,  
Б.Майлин,  І.Жансүгіров, С.Мұқанов,  Ш.Иманбаева,  
А.Тоқмағамбетов сынды кеңес әдебиетінің қаламгерлері 
қалыптаса бастады. 

Жазықсыз жазаланған Алаш арыстары араға біраз 
жыл салып,  ресми ақталған соң ғана олардың мұрасы 
туралы айтылы бастады. Міржақып Дулатұлы мұрасын 
насихаттауда  Гүлнар Міржақыпқызының сіңірген 
еңбегі қыруар. Әр жылдары оның қаламынан туған 
естелік-эсселер қоғам,  қалам қайраткері өмірінің 
белгісіз беттерін толықтырса,  мұрағат деректері мен 
құжаттар қайраткердің күреске толы өмірін айшықтай 
түсті. Сонымен бірге бұл қатар М.Дулатұлының 
көзін көрген жандардың естеліктерімен толықты.  
Алайда,  Гүлнар апай өз естеліктерінде Әбсеметовтің 
зерттеулерін «Марат – тұңғыш міржақыптанушы 
ғалым» деп жоғары бағалайды [4]. Ресми ақталмай 
жатып,  1987 жылдан бастап Міржақып мұрасын 
зерттеуге кіріскен оның еңбегі шын мәнісінде батырлық 
еді. Ол Міржақып мұрасын ғылыми айналымға түсіріп 
кандидаттық диссертация қорғады. 

М.Әбсемет «Оян,  қазақ идеясы – қазақтың нағыз 

ұлттық идеясы» деген мақаласында қайраткерлігі 
туралы: «1904 жылдың басында Міржақып Дулатұлы 
мен Ахмет Байтұрсынұлы екеуі Алаш ұлдарын 
патшаға қарсы күреске шақырып үндеулер жазды. 
Осы үндеулердің әсерінен қазақ халқының патшаға 
қарсы наразылығы күшейе түсті. Патша үкіметі ел 
наразылығының соңы көтеріліске соғуынан қорқып 
саяси тінтулер жүргізе бастады. Кітапханаларды 
жапты,  пошта хабарларын конфискеледі. Осындай 
алмағайып уақытта,  осы ұрымтал тұсты тиімді 
пайдалану үшін Міржақып пен Ахмет Омбы қаласына 
жүріп кетеді. Сол жерде Жақаң Ә. Бөкейхан,  Ж. 
Ақбаевтармен танысып,  жасырын кездесулер 
жасайды...

Омбы,  Қарқаралы,  Орал,  Санкт-Петербург 
қалаларын аралап,  көрнекті қоғам қайраткерлерімен 
пікірлеседі,  мәдени-саяси шараларға қатысып ой-
өрісін кеңейтеді. Осы жерде алдыңғы қатардағы 
қазақ интеллигенциясының өкілдері: Шаймерден 
Қошығұлұлы,  Сералы Лапин,  Дінмұхамед 
Сұлтанғазин,  Мұстафа Шоқай,  Халел Досмұхамедов 
және басқалармен кездеседі,  оқудағы жастармен 
жүздеседі. Қазақ зиялыларын қатты толғандыратын 
бірде бір патшаның қол шоқпарларының қазақпен 
санаспайтындығы еді» [5],  – деген болатын. 

А.Байтұрсынұлы мен М.Дулатұлы мұрасын 
зерттеуге мол үлес қосқан ғалымның бірі – филология 
ғылымдарының докторы,  профессор Жұмағали 
Ысмағұлов. Оның «Ахмет Байтұрсынов»,  «Міржақып 
Дулатов» атты монографиялық зерттеулері 10 томдық 
«Қазақ әдебиетінің тарихы» атты кешенді еңбектің 
6-томына енді [6]. Бұл қатар Т.Кәкішұлы,  С.Қирабаев,  
Ш.Елеукенов,  Ө.Әбдиманұлы,  З.Бейсенғали,  

А.Ісімақова,  Р.Зайкенова,  Г.Орда,  Р.Мұратханова,  
Г.Имашева,   Г.Жұманова,  С.Иманбаева,  В.Қ.Күзембаева,  
т.б. есімдермен толықты.

М.Дулатұлы ресми ақталғаннан кейін оның мұрасын 
қайта жариялау,  насихаттау,  зерттеу жұмыстары 
негізінде  1991 жылы шығармаларының бip томдық,  
1996-1997 жылдары екі томдық,  2002-2004 жылдары 
бес томдық жинақтары жарық көрді. Осылардың 
барлығы – ақын мұрасының өміршеңдігінің мысалы. 

Пайдаланылған әдебиеттер:
1. Дулатұлы М. Оян,  қазақ! – Қазан: «Шарқ» 

баспасы. – 1909;
2. Міржақып Дулатов. Шығармалары. – Алматы: 

Жазушы,  1991. – 380 б.
3. Кемеңгерұлы Қ. Көркем әдебиет туралы. – 

Еңбекші қазақ. – 1926
4. Дулатова Г.М . Шыңдық шырағы (Бірінші кітап). 

– Алматы,  1998.
5. Әбсемет М. «Оян,  қазақ идеясы – қазақтың 

нағыз ұлттық идеясы» // https://abai.kz/post/5743
6. Ысмағұлов Ж. «Ахмет Байтұрсынов»,  

«Міржақып Дулатов». Кіт.: Қазақ әдебиетінің тарихы. 
10 томдық. 6-том. – Алматы,  2006.

Өнегелі өмір иесі

М. САЯТБАЕВ, 
ҚР Журналистер 

Одағының мүшесі.
ШҚО,

Үржар ауданы,
Көктерек ауылы

ҰСТАНЫҢ 
ҰСТАЗЫ БОЛҒАН 

АДАМ
Әр жыл сайын 

аудан әкімі Серік 
З и н а б е к ұ л ы 
Зайнулдиннің ауыл 
тұрғындарымен 
кездесу кезінде әр 
ауылдан көненің 
көзі, жердің, елдің 
тарихынан сөз 
қозғаған, орнықты, 
а й ш ы қ т ы 
ой айтатын 
жандар болады. 
Олар әкімдердің 
жұмысына өз 
көзқарасымен баға 
беріп, келешекке 
кемел ой айтып, 

бата береді. Сондай сөзі сарқынды, ойы қарқынды 
қарттарымыздың бірі, сексен деген жастың жалына 
қол тигізген, жаны жайсаң Сайлаубек Баймеденов 
жайында бір үзік сыр.

Жер, тау, су атаулары тарих қойнауына сол ел мен 
жерді мекендеген ұрпақтың арман-қиялынан туып, 
орналасуына орай табиғи атқаратын орнына қарай 
аталады. Тарихқа “Көктерек-Ойран” деген атпен кірген 
бұл қасиетті мекеннің көрмегені жоқ. Жері шұрайлы, 
“түгін тартсаң, майы шыққан” құйқалы жер –  мал 
өсіріп, егін салған жұрт үшін таптырмайтын киелі 
мекен.

Шежіре сырды ішіне бүккен Тарбағатай тауының 
бауырындағы Көктерек ауылында біз мақала кейіпкері 
ретінде атап отырған абзал аға Сайлаубек 1938 жылдың 
бірінші маусымында дүние есігін ашады. Ел еңсесін 
басқан ашаршылық жылдар өтіп, қуғын-сүргін жүріп 
жатқан мезгіл-тұғын. Болашағын алдан күткен көнбіс 
қазақ жаңа құрылым колхоз атанған ұжымдық іске 
жұмыла кірісіп, белсене еңбек етіп жатқан шақ еді.
Рабиға Кенжебекқызымен отасқан Байменден 1943 
жылға дейін Сайлаубек, Қалиғажы, Оралбек атты 
ұлдардың әкесі атанған.  1941 жылы соғыс басталғанда, 
еңбекке жарамды ер-азаматтар майданға аттанды.

Жеңісті еңбекке жақындастыруға болатындығын  
сезген басшылық көп жерде пайдасы мол тиетін 
жандарды заңдық күші бар бронымен қалдырып жатты. 
Соның бірі болып Байменден де қалды.

Молотов атанған жаңа колхозда Байменден колхоз 
басшысы, партия ұйымының хатшысы сияқты жауапты 
жұмыстарды өзі басқарды. Ауылда қалған қарттарды, 
әйелдерді, жасы еңбекке жарап қалған жасөспірімдерді 
жұмылдырып, жұмысқа салды. Ауыл адамдары 
жандарын аяған жоқ. Бітпейтін колхоздың жұмысына 
ерте тұрып, кеш жатты.

Қазақта “айналдырған Құдай алмай қоймас” деген 
сөз бар. Майдан даласында оққа ұшқан боздақтар 
көбейген сайын, тың күш ретінде ауылда қалғандарды 
жаппай шақыра бастады. Байменден де 1943 жылдың 
наурыз айында Отанды қорғауға аттанды. Кенжесі 
Оралбек қырқынан шығып та үлгермеді. 

Жаңадан барған тың күшті тез арада оқытып, Курск 
иіндегі тұрған әскердің құрамына кіргізді. Алдыңғы 
екпінді шабуылмен келіп Курск иінін ала алмаған 
жау, қысты өткізіп, өзіне қолайлы жаз айында үлкен 
шабуылға дайындалып жатты. Осы бағытта 16 танк 
дивизиясын, үш бөлікке бөлінген танк батальонын, 
8 дивизиялық алыстан ататын құралдары 60 пайыз 
бомбылағыш әскери ұшақтарын шоғырландырды. 
Вермахт қолбасшылығы осы Курск доғасында жеңіске 
жетсе, ары қарай кеңес жерін басып алуға жол ашылады 
деп әскеріне уағыз таратумен болды. 

1943 жылы Курск доғасы үшін шілденің 5 
жұлдызы күні таңғы сағат 5-те жасанған жау 
қолындағы бар күшін салып шабуылға шықты. 
Бірақ Орталық, Воронеж майданы жауынгерлерінің 
қатты қарсылығына ұшырады. Екінші және 17-ші 
әуе қорғаныс армиясының 132 шабуылдаушы, 250 
бомбылаушы истребительдері неміс армиясын аяусыз 
бомбылады. 70-ші Армияның құрамына Орта Азиядан 
шақырылған жауынгерлер топтастырылған еді. Оның 
құрамында Сайлаубектің әкесі    Байменден де болды. 
Құрама   жауға өшпенділікпен ұмтылып аянбай 
соғысты. Курск доғасындағы ұрыста болған тарихшы 
адамның айтуынша “совет әскеріне осы ұрыста бір 
күнде неміс самолеттері 2300 рет кіріп, 300 самолеттен 

бомба тастады”, – дейді. Кеңес ұшқыштары осы Курск 
доғасында асқан ерлік көрсетіп, бір күнде немістің 106 
самолетін жойған. Курск иінінде екі жақтан 2582 мың 
адам, 378 мың зеңбірек пен миномет, 8 мың өзі жүретін 
артиллерия танкілер қатысқанын айтсақ та жеткілікті. 
Қанды қасапқа Байменден сияқты талай қазақтың 
қатысқаны да рас. Соғыс даласынан қайтпай қалғаны да 
анық. Әкесінің хабарсыз кеткені жөніндегі келген қара 
қағазды Сайлаубектің бала жүрегі сезеді. Кейіннен өз 
жерінде тракторшы болған әкесінің танк экипажының 
командирі болып соғысқанын, танкілер шайқасында 
қаза тауып Свериков деген ауылға жерленгенін білді.

Әкесі Отан үшін жан беріп, жан алысқан кезде 
балаларының үлкені Сайлаубек небәрі бес жаста еді. 
Қазақ “жетім қозы тас бауыр, маңырар да отығар”, 
– дейді. Сайлаубек те ат жалын тартып мініп, сегіз 
жасында осы Көктерек ауылындағы мектептің есігін 
ашты. 1946 жыл болатын. Ауылдағы бастауыш мектепті 
аяқтап, Мақаншы ауылындағы қазақ интернатына 
алынып, осындағы орта мектепте оқыды. 

– Соғыстан кейінгі уақыт. Киім-кешек, азық-
түлік тапшы болды. Ел-жұрт, халық естерін енді 
жиып, жұмыс істеп, тұрмыс-тіршіліктерін түзей 
бастады, – деп еске алады Сайлаубек ақсақал. – Әкелері 
соғыста қаза тапқан, “жартылай жетім”, “толық 
жетім” деп аудандық атқару комитетінің шешімімен 
қабылдайтын интернатта 150-дей оқушы болдық. 
Бір қазаннан тамақ ішіп, мектепке бірге барып, бір 
жанұяның балаларындай болып өстік. Тәрбиешілеріміз 
Самед Базылов, Кәкен Әміржанұлы, Тұрысбек Мусин, 
Қырымжан Айдарбаев, Мекеш Көккөзова сынды 

балаларды жақсы көретін адамдардың тәрбиелеуімен 
азамат болып қалыптастық. Көптен күткен 
аттестат та қолға тиді. Әрі қарай оқуға қаражат 
жоқ. Молотовтан кейін Фрунзе деп аталған колхозда 
есепші болып жұмыс істей бастадым. Сол 1956 
жылдың егін піскен кезінде мені қырман меңгерушісі 
жұмысына қойды. Онда колхоз тары егеді, өнім мол. 
Ұшырып үлгере алмаймыз.Тары дақылы кішкене дым 
тисе көгеріп, бұзылады. “Қазақстан Отанға миллиард 
пұт астық береді!” – деген ұранға үлес қосамыз деген 
міндеттемеміз бар. Бір күні жұмысымызды тексеруге 
колхоз бастығы, партия ұйымының хатшысы келді. 
Осы қырманда жұмыс істейтін қыз-келіншектер, 
дән ұшыратын техника-жабдықтарды қарайтын 
жігіттер “Біз көп болды моншаға барған жоқпыз, 
үстімізді шаң басып кетті”, – деп еді, бастықтар 
машиналарына қырмандағылардың бәрін отырғызып, 
колхоз орталығына моншаға әкетті. Қырманда бар 
дәнді қабылдап алғанымен, күзетші шал және тарыны 
түн мезгілінде ұшырып тұратын тракторшы жігіт 
қалдық. Сол мезетте ауданнан Қожахметов деген 
басшы  келді. Тары дәніне қол сұғып көрді, қызып 
жатыр екен. “Таң атқанша араластыра тұрыңдар, 
ертең көлік жіберемін”, – деп кетті. Аудандық 
автобазаға жаңа машиналар келген екен, олар айтқан 
сөзінде тұрып, ертеңіне астық тиеуге бізге жіберді. 
Сөйтіп, қырмандағы астықты бір-ақ күнде тасып, 
Мақаншы элеваторына өткізіп бердік.  Сондағы 
адамдардың уәдеге беріктігі мені әлі таңқалдырады! 
Қырманнан соң қыс бойы шопандарға шөп тасыдық. 
Көктем шыға тракторға тіркелген соқаға отырып, 

тіркемеші болдым.
1957 жылы күзде әскер қатарына шақырылдым, 

– дейді Сайлаубек ақсақал,– дәм айдап соғыс ошағы 
болған Брянск қаласына түстім. Сол жерде оқып, 
машина жүргізушісі куәлігін алдым. “Маз” деген үлкен 
машинаға отырғызды. Өзім қаршадаймын, машинам 
үлкен. Мәскеу қаласынан 90 шақырым қашықтықта 
Клин қаласының жанына бетоннан аэродром салдық. 
Құм, тас, цементті аямай тасыдық. Әскер қатарында 
үш жыл жүріп ауылды, анамды сағынып, туған жерге 
оралдым. Фрунзе атындағы колхоздың орталығы – 
тау баурайындағы биікте орналасқан Қызылбұлақ 
ауылында тұратынбыз. Онда бос жүрмейсің, бос 
жүруге қақың жоқ. 1960 жылы 12 қарашада аудандық 
оқу бөлімінің жарлығымен Қызылбұлақ сегіз жылдық 
мектебіне бекітілдім. Мектепте оқып жүргенде, 
футбол, волейбол, баскетбол, жүгіру сияқты спорт 
түрлерін жақсы меңгергенмін. Математика пәнін 
өте жақсы көрдім. Аттестаттағы осы бағаларды 
ескерген болу керк, мені дене шынықтыру, математика 
сабағынан дәріс беруге қойды. Менің келешек өміріме 
айқын жол нұсқаған сол алғашқы ұстаздық жұмысым 
еді. Мектептің спорттық  базасын жақсартуға күш 
салдым. Ауыл, таудың аңғарында, қар қалың, ойдан 
төмен шаңғымен  сырғанауға, бауырымен жарыса 
жүгіруге таптырмайтын-ақ жер!  60 пар шаңғы, 
баскетбол, волейбол, футбол доптарын алып, арнайы 
алаң жасап, спорттық жарыстарды жиі өткізе 
бастадық. 

Әрине, жас ұстаз Сайлаубек өз білімін жетілдіруді де 
ұмытқан жоқ. 1961 жылы Семейдің физика-математика 

факультетіне түсіп, оны ойдағыдай аяқтап шықты. “Бұл 
кезде колхоз орталығы Қызылбұлақтан Көктерекке  
ауысып, осындағы сегіз жылдық мектепке келдім”,- 
дейді ол. 1969 жылы оны Қаратұма ауылындағы орта 
мектептің орыс сыныптарына математикадан сабақ 
беруге жіберді. Үш жылдан соң Жарбұлақ ОМ ауысты. 
Дегенмен, туған жер, өскен ортасына оралуға асықты. 
1975 жылы Көктерек мектебіне келіп, алғашқы әскери 
дайындық, математика пәндерінен сабақ бере бастапты. 
Әскери кабинетті жабдықтап, балаларды жұмылдары 
жүріп, жер астынан ұзындығы 25 метрлік нысана 
көздейтін тир жасады. Тактикалық сабақ өткізетін алаң 
жасалып, оқушылардың әскери дайындық сабағын 
түрлендіріп, жетілдіріп отырды.

Аудандық оқу бөлімі оқушылардың алған 
білімдерін саралай келе, жоғары бағалап, Сайлаубек 
істейтін мектепті “Тірек мектебі” деп атады. 
Тәжірибесі толысқан мектепте істегеніне біршама 
уақыт өткенде, Сайлаубек Байменденұлы мектепте 
оқу ісінің меңгерушісі, директордың орынбасары 
сияқты жұмыстарды абыроймен атқарды. 1985 жылы 
Фрунзе колхозының орталығынан екі қабатты мектеп 
пайдалануға берілді. Сайлаубек оқу ісінің меңгерушісі 
болған соң, әріптестерінің сабақ беру тәсілдерімен 
танысып, ұстаздардың өз білімін жүйелі түрде көтеріп 
отыруға дәріс өткізу методикасының өміршеңдігіне 
назар аударды. 

“– Егер ұстаз сабақ беретін пәні бойынша білімді, 
іс-тәжірибесі жоғары болса, оқушыларға ғылыми 
тұрғыда сабақ бере алады. Оқушылар да білімді, 
соған лайық болады. Ұстаздардың сабақтарына 

қатысып, олармен ой бөлісіп, орынды кеңес бердім. Пән 
мұғалімдерінің білімдерін арттыру үшін әдістік кеңес, 
жеке әңгіме, ашық сабақтар,  семинарлар өткізіп 
отырдық. Осындай игілікті жұмыс оң нәтижесін 
берді, – дейді Сайлаубек аға көңілі жадырап,  – 1986-
1991 оқу жылдары арасында екі оқушы алтын, он 
бес оқушы күміс медальға бітірді. Элмира Мағзумова 
орыс, Айжан Қалақова қазақ тілінен республикалық 
олимпиадаға қатысып, 2-3 орын алып, диплом иегерлері 
болды. Екеуі де мектепті күміс медальмен бітірді.  
Жоғары оқу орындарына емтихансыз қабылданды. 
1978-1981 жылдардың аралығында алғашқылардың 
қатарында  “Еңбек демалыс” лагерін ұйымдастырып, 
басшылық еттім. Оқушыларға арналған лагерь 
үйі тұрғызылды. Оның ішінде асхана, демалатын 
бөлмелер болды. Жазғы еңбек кезінде оқушылар 80 га 
алқапқа көкөніс, бақша дақылдарын екті. Жаз бойы 
кезең-кезеңге бөлініп күтім жасады. Өнімді өткізіп, 
табысқа кенелдік. Жақсы жұмыс, үлгілі тәртіп үшін 
облыс арқылы “Паз” автобусы оқушыларымызға сыйға 
тартылды. Олар еңбектің қадірін, беретін көмегін 
ұқты. Жұмысын жақсы атқарған оқушылар айына 
180-200 сом алып тұрды. Бұл сол кездің өлшемімен 
әжептәуір қаражат. 

1990 жылы республикалық “оқу-ағарту 
қызметкерлерінің үздігі” деген төсбелгімен 
марапатталдым. “Тылда еңбек еткен”, “Ардагер-
ұстаз” деген атақтарым бар. Бүгінде мен 
шәкірттеріммен мақтанамын. Ұстаз болып еңбек 
еткен жылдар ішінде 2300 бала мектеп бітіріп 
кеткен екен. Олардың бәрі де туған елі мен жеріне 

ұлы Абай айтқандай, “бір кірпіш болып қаланды”. 
Сан түрлі мамандық алып, сан тарау жолға түсті. 
Өткендердің өмірі, атқарған жұмысы, сіңірген 
еңбектері күні бүгін көз алдымызда. “Ұстаның да 
ұстазы бар”, – дейді бұрыңғылар. Мен өзімді оқытқан 
Ермұханбет Жуасов, Сүлеймен Ибрагимов, Баяхмет 
Тортаев, Орал Тұтқышбаев, Абылайхан Ахметжанов, 
Бейсен Жанпейісов, Әріп Жексейітов, Әзімқан 
Сәдуақасов сынды   ұстаздарымды    айырықша 
есіме алып отырамын. Қазақстан Республикасының 
еңбек сіңірген оқу-ағарту ісінің үздігі, Семейдің 
педагогикалық институтының кафедра меңгерушісі, 
математика ғылымдарының кандитаты, аға ұстаз 
Абылайхан Ахметжанов біздерге 8-10 сыныптарда 
осы Мақаншыда сабақ берді. Мен мектепке ұстаз 
болып келгенде, мектеп директоры Қосылхан Смаилов 
болатын. Біз осы жаны аяулы жақсыларға еліктеп 
өстік, – дей келе, Сайлаубек Байменденұлы, мұғалімдер 
туралы ойын білдірді. – Бүгінде ұстаз мәртебесі, 
беделі жөнінде көп әңгіме қозғалып жүр, – деді ол, – 
бедел сатып алатын дүние-мүлік емес, ол мұғалімнің 
өзін алып жүруіне, біліміне байланысты. Өз пәнін 
жетік білетін ұстаз оқушының ынта-ықыласын өзіне 
аударып, сабақты қызықты өткізеді. Біздің кездегідей 
емес, қазіргі балалардың ата-аналары да білімді, 
оқыған адамдар. Енді үйдегі, мектептегі қарым-
қатынастарды жақсартып, ата-анамен ұстаздар 
арасында берік байланыс орнаса, оқушыға бұның, сөз 
жоқ, үлкен пайдасы бар, – дейді ол. 

Сайлаубек Байменденов мектепте 42 жыл үздіксіз 
қызмет етті. Жинақтаған тәжірибесі де, айтар ойы да, 

көрген, түйгені де мол жан. Жұбайы Бижамал Битанова 
да мектепте ұстаз болды. Қос ұстаз ел-жұрттың баласын 
оқытып, тәрбиелеп жүріп, өздері де сегіз бала өсірді. 
Ержеткізді, оқытты. Тұңғышы Зәуре төрт баланың 
анасы, мамандығы – экономист-бухгалтер. Ерсайын 
–  жоғары білімді инженер-педагог. Ғани – жоғары 
санатты ұстаз. Нұрсайын – құрылысшы-инженер, төрт 
баланың әкесі. Нұрлан қос жоғары  оқу орнын бітірген, 
дипломды азамат, төрт бала тәрбиелеп отыр. Айна 
атты қызы мектепті күміс медальмен бітірген. Жоғары 
білімді, бүгінде әскери қызметкер. Егіз кенжелері Ержан 
мен Маржан мамандықтары бойынша – информатик-
математик. Балалары үй болып, түтінін түтетіп, әке 
жолын жалғап келеді. “Игі істер өлмейді, ізгі істер 
өшпейді” деген бар. Бүгінде сексен жастың жалына қол 
артқан ардагер-ұстаз бәріне разы. Сыйластықтың өзі 
қарапайымдылықтан тұрса, Сәкең дәл осындай адам. 
“Игілік кілті –  еңбекте”  дегендей, еңбекпен ержеткен 
ардагер. Қолы қалт еткенде, өткен өмір жайлы, тұрған 
жеріне еселеп еңбек сіңірген жандар жөнінде қалам 
тербеп те жүр. Ауыл әкімшілігінің бір бөлмесінде “Ұлы 
Отан соғысына қатысушылар”, “Отбасы, ошақ қасына 
оралмағандар”, “Тылда еңбектің көрігін қыздырған 
қыз-келіншектер”, “Майдангер жауынгерлердің 
жарлары” жайлы бөлек-бөлек деректі мағлұматтарды 
іске қосып, жастарға патриоттық рухта тәрбие беріп, 
жеткіншектердің, аға-ұрпақтың өмірімен танысуға да, 
белсене еңбек етіп жүрген де – Сайлаубек Байменденов. 
Олай болса, ардагер-ұстазға ғұмырыңыз ұзақ, айтар 
ақыл-кеңесіңіз мол болсын деп тілейміз!

С.  ОСПАНҰЛЫ, 
К. МЫРЗАҒАЛИЕВА,

Ө. Сұлтанғазин атындағы 

педагогикалық университетінің 
профессорлары.

Ә.КЕКІЛБАЙҰЛЫНЫҢ  
КӨСЕМСӨЗДЕРІ

Аңдатпа.
Мақалада  Ә.Кекілбайұлының публицистикалық 

мақалаларының мән-мазмұны, оқушыларға әсер-күші 
талданып көрсетіліп, жазушының пайым-парасатының 
биіктігі көсемсөздерінде де көрініс табатыны дәлелді 
жеткізіледі.

Желтоқсанның 10 жылдығына орай жазылған Әбіш 
Кекілбайұлының “Жарқын бетбұрыстың жойқын 
беташары” публицистикалық мақаласы төрт бөлімнен 
тұрады. Мақаланың кіріспесінде автор келелі оқиғалар 
мен кемел өзгерістерге толы он жыл өте шыққанын, 
оған дейін де сансыз оқиғалар, “қиялды қысыратып, 
сананы сарсылтқан сан ғасырлар” керуені көшкенін, бес 
жүз жылдық ұзақ ғұмырдың ішінде ата-бабаларымыз 
өздерінің жауынгер рухын, саяси тегеурінін бір аймаққа 
да, құрлыққа да, тіпті іргелес жатқан қос құрлыққа да 
әлденеше мойындатқанын, алайда аспан асты дүниенің 
шар тарабына да, бес құрлықтың бесеуіне де түгел 
мойындата алып отырғаны осы біздердің тұсымызда ғана 
екенін мақтаныш сезіммен жеткізеді. Әлемді уысында 
ұстауды көксеген сонау Рим цезарлары мен Дарий, 
Ескендір Зұлқарнайын мен Шыңғыс-хан, Ұлы Карл мен 
Наполеон Бонопарттың үстемдік желігі жиырмасыншы 

ғасырда қайтадан өршігенін, екі бірдей дүниежүзілік 
соғыс, бір қырғи қабақ соғыс мемлекеттердің санын 
азайта алмағанын, қайта көбейткенін, империяларды 
ұлғайта алмай,  ыдыратқанын, ақырында отаршылдықты 
тәуелсіздік, озбырлықты бостандық жеңіп шыққанын, 
тәуелсіздік біздің даламызға кешігіп келгенін айтып, 
кешігу себебіне де тоқталады.

Бірінші бөлім Желтоқсан оқиғасының Кеңестер 
Одағында 1985 жылы сәуірде туындағанын “қайта 
құру” дүмпуінен етек алғанынан басталып, 1986 жылғы 
желтоқсанның әлеуметтік-экономикалық және саяси 
астары ашылады.

Екінші бөлім “Желтоқсан оқиғасының тарихи маңызы 
қандай? Ол өзі, революция ма? Көтеріліс пе? Қозғалыс па? 
Әлде қатардағы оқиға ма?” деген сұрақтарға жауап береді.

Үшінші бөлімде 1986 жылдың  желтоқсаны  тек кеңестік 
мемлекеттік машинаның ғана жүрісін шайқалтып қоймай, 
социализмнің бүкіл әлемдік жүйесінің  дәурені өтіп 
бара жатқандығының хабаршысы, Кеңестік империяның 
негізін шайқалтуды жалғастыруда бұрынғы КСРО-ның 
басқа республикалары үшін дәл осы Алматы оқиғасының 
үлгі болғаны егжей-тегжейлі түсіндіріле айтылады.

Төртінші бөлім “86-ның  Желтоқсаны  қазақ халқының 
ұлттық сезімінің өсуіне айрықша ықпал етті, қазақтың 
өзін-өзі тануын, ұлттық мақтаныш пен тәуелсіздік 
туралы ұғымын түбірімен өзгертті”, –  деп басталады. 
Бұл бөлімде желтоқсанның маңызы, себеп-салдары, 
ел алдында тұрған міндеттер, тәуелсіздігімізді қорғау, 
елдігімізді қастерлеп, жаңару мен кемелдену жолында 
адалдық көрсету, жауапкершілікті сезініп, ыждағаттылық 
таныту сияқты жайттар сөз болады.

 «Өйткені, бұл таңда тәуелсіздікті нығайтудың да, 
жуырда Елбасымыз өз Жолдауында айтқандай, “білек 



28 29

сыбанып, жұмысқа жұмылудан басқа жолы жоқ, –  
дейді автор. – Желтоқсан рухы бізді соған шақырады. 
Азаттық туын асқақ, тәуелсіздік тұғырын берік ұстауға 
шақырады.

Осы жолда тер төккендердің еңбегі жана бергей! 
Ісіміз өнікті, көшіміз көлікті болғай, ағайын!» [1,553 б.]. 

Мақаладан халық қамын жеген азаматтың, ақынның, 
мемлекет қайраткерінің тебіренісі тегеурінді сөздері мен 
тұңғиық, кемел ойлары самалдай есіп, оқушысын ерлікке, 
Отанын сүюге, азаттықты ардақтап, тәуелсіздігімізге тәу 
етуге баулып, жан баурайды.

Кітабын “Азаттықтың ақ таңы” атап, тәуелсіздік 
жайында алғашқылардың бірі болып жанашырлықпен 
ағынан жарыла ақтарыла сыр толғаған ірі ақын-
публицистеріміздің бірі – Әбіш Кекілбайұлы. Өйткені, өзі 
айтқандай, суреткерге “Тағдыр мен тарих, қоғам мен ұлт 
өміріндегі ең бір шешуші оқиғалардың ортасында жүруге 
бұйырды. Сыртқы бақылаушы болып қана қоймай, додаға 
түсіп, талқылы мәселелердің шешім табуына қолма-қол 
араласуға итермеледі”. Сол “Азаттықтың ақ таңы” 
қалай дүниеге келіп, қалай қаз тұрғанының басы-қасында 
болып, “Тәуелсіздік тәу етер жалғыз кие”, –  деп ардақтап, 
насихаттап, оның баянды болуы үшін “Намыстың сөзін 
сөйлей” [1,563 б.]. білді. Жалқының емес, жалпының 
– халқының қамын жеген ірі тұлғаның “қай мәселені 
де, ең алдымен, біздің тәуелсіздігімізге қандай ықпал 
ете алатындығымен бағалауымыз керектігін” [2,67 б.] 
баса айтқан тебіреніске толы ой-толғамдары алымды да 
шалымды, нанымды, жанды баурайды, еліктіреді, алға 
жетелейді, жігерлендіреді, намысыңды жаниды.

“Адамның   ішкі   ажары    сыртына     теппей   тұрмайды” 
[3,3 б.], –  деп профессор Ш.Елеукенов айтқандай, Әбіш  
Кекілбайұлы өмірде биік интеллектуалдық сарабдал 

санасымен пайым-парасатымен ерекшеленсе, бұл 
біліктілігі мен дархан болмыс-бітімі публицистикалық 
шығармаларынан да аңғарылады.

“Ойдағымыз  болды. Ортамыз  толды. Төбедегi келдi. 
Төрелескенде де ренжитiн ретiмiз жоқ. Тек ұзағынан 
Сүйiндiргей. Ақ жолдың алдындамыз. Үлкен тiлектiң 
үстiндемiз. Жан-жағымызға бiрдей әдiл, өткенiмiз 
бен ертеңiмiзге бiрдей сергек бола бiлсек болғаны. 
Өйткенi, бағзыдағыларымыздың аруағы жебегесiн, 
бүгiнгiлерiмiздiң тiлегi демегесiн, жетiп отырмыз бұл 
күнге” [1,9 б.].

Халық жазушысы Ә.Кекілбайұлы Республика 
Сарайында  Қазақстан Республикасы тұңғыш Президенті 
Н.Назарбаевтың қызметіне кірісу салтанатында сөйлеген 
сөзінде тәуелсіздік жайында  осылайша толғаған болатын.

Ә.Кекілбайұлының “Тәуелсіздік – тәу етер жалғыз 
кие” көсемсөзі егемендік жариялағанымызға алты 
жыл, тәуелсіздік алғанымызға бес жыл толуына орай 
жазылған. Онда егемендік жариялау, тәуелсіздік алу 
әдетте әлемдік империялардың құлауына байланысты 
болатыны, жиырмасыншы ғасырда ұлт-азаттық 
қозғалысының үшінші рет жеңіске жетіп отырғаны, 
қандай империялар құлап, қай мемлекеттер тәуелсіздік 
алғаны таратылып айтылады. Кеңестер Одағы деп 
аталатын қызыл империяның құлау себебін ашып, 
тоталитаризмнің күйреуі қызыл отаршылдықтың 
күйреуіне әкеліп соққанын, бұл біздің егемендігіміз 
бен тәуелсіздігімізге қол жеткізгенін, бұл “тек – бір 
ұрпақтың, бүгінгі ұрпақтың ғана еңбегі емес. Оны 
дүниеге жаратқан, оның бойына азаттық арманын, 
елдік, ұлттық  мұратты ғасырлар бойы үзбей дарытып 
келе жатқан барша ұрпақтардың еңбегі” екенін оқушы 
жүрегіне жеткізе баяндайды.

Тәуелсіздікті, бостандықты, теңдікті аңсамайтын 
адамның да, халықтың жоқтығын, сондықтан да бұл 
жолдағы  күрес толастап    көрмегенін, жеңіс те, жеңіліс 
те болғанын, сол ата-бабаларымыздың желісін үзбей келе 
жатқан өзекті күресі болмаса, бүгін де жеңіске жету, 
жетпеуіміз екі талай нәрсе екенін түсіндіріп: “Бұны 
тереңдеп ұғып, қастерлей білмесек қолымыз жетіп 
отырған жеңісті жемісті жалғастырып кете алуымыз 
да  неғайбыл нәрсе”[1,237 б.], – дейді.

Автор егемендігіміз бен тәуелсіздігімізді кейбіреулердің 
көктен түскен олжадай көріп қомсынатынын, 
кейбіреулердің оған сенімсіз қарайтынын, енді біреулердің 
келеке-келемежге айналдырып, тәуелсіздіктің қадірін 
түсіретін күпірлік сөздер айтып жүргенін, басқалар айтса 
дұшпандықтан, өзіміз айтсақ – біреудің қолына қарап 
қалған надандығымыздан екенін қынжыла жазады. Ондай 
кесірден аулақ, қолымызға оңай түспеген тәуелсіздік туынан 
айрылып қалмау үшін не істеуіміз керектігінің жолын 
нұсқайды. Әр жолы мақал-мәтелдей: “Көптің көзі жеткен 
шындық жеңбей   қоймайды.  Көптің көңілін баураған 
мәселе шешілмей қоймайды”, “қатардан қалдыратын - 
намыссыздық”, “солқылдақтық - сормаңдайлық” дегенді 
оқушысының намысын жани, қадай айтып: “Олай болса, 
артқа жалтақтамай, алға ұмтылғанымыз жөн”, –  деп 
көздеген мақсатқа бостандықты қолдайтын күштердің 
көмегімен ғана жететінімізді, тәуелсіздіктің негізгі 
рухани  тірегі, болашағымыздың рухани кепілі – байырғы 
халқымыз, табиғи байлықтарымыз, кемшіліктеріміз бен 
жетіспеушіліктеріміз жайында да сөз қозғап, шүкіршілік 
пен қанағатты ұмытпау керектігін, билікте қанағатты 
білмейтін әділетшіл, байлыққа қанағатты білмейтін 
әлеуметшіл бола алмайтынын ағынан жарыла ақтарылып, 
жанашырлықпен жеткізеді.

Шабытты жазылған мақала шабытты аяқталады:
“Тәуелсіздік жасасын!
Тәуелсіздіктің тілегін тілейік.
Тәуелсіздігім – тәу етер жалғыз киеміз” [1,540 б.].
Ә.Кекілбайұлы “Ішкі ынтымақ пен сыртқы 

ықпалдастық – тәуелсіздік кепілі”, “Тәуелсіздік пен 
ықпалдастық”,т.б. публицистикалық мақалаларында да 
тәуелсіздігіміз, тәуелсіздігімізді баянды ету жолдары 
төңірегінде әңгіме қозғайды. Бұл жайында ғалым, 
публицист Сауытбек Абдрахманов: “Ойшыл суреткеріміз 
Әбіш Кекілбайұлының бостандықтың адамзат баласы 
үшін қандайлық қымбаттығын, қазақ елінің  осы күнге 
қалай келгенін жеріне жеткізе айтатын “Тәуелсіздік 
толғауы” атты көлемді көсемсөзі – ұлттық ойымыздың 
мыңжылдықтар межесіндегі биігін көрсететін кемел 
үлгі деуге тұрарлық дүние”[4],- деген болатын. Біз де осы 
пікірдеміз.

“Жалқының   көріп  жатқаны    ештеңе   емес. 
Жалпының көріп жатқанының жақсылығын берсе 
деңіз. Бірақ, жалпы шіркін көріп жатқаны мен шегіп 
жатқанының түп мәнісіне түсініп, түбегейлі шешім 
қабылдай алатын болса, жалпы деп аталмас еді ғой. 
Жалпының ісіне пәтуа, ойына парасат бітіру үшін де 
жалқы керек екен… Бірақ солардың қайсысы мүдделі 
жерімізден    и табылып,   мүделлі   мақсатымызды 
қорғасып, бұрысымызды түзесіп, дұрысымызды қолдасып 
жатыр?! Астарына ат мінгізбесең, ақыл қоспайды. 
Тақ мінгізбесең  ел тағдырына ортақтаспайды. Атсыз, 
тақсыз ел сөзін сөйлегенді жетесіздік көреді. «Босқа 
шауып, Бөгенбай болып, соған не жоқ”,- дейді. Кекиме 
кергімелікті кеменгерлік санайды. Керек кезде, керек 
жерде табылатын кемелділік кез келгенімізден кездесе 
бермейді”, «Бақ түгендейтін, тақ түгендейтін атақ 

пен ат түгендейтін заман ба?», “Аттан ауып түскен 
ақырет емес. Тақтан ауып түскен тақсырет емес . Өз 
басыңнан бақ ауса да, ел басынан бақ аумасын”[1, 502 б.]. 

Осы сөйлемдердегі ұйқас, сөз әуезділігі, ой тереңдігі, 
логикалық байланыс автордың кемел ойлап, кеңінен 
толғайтын парасат – пайымын, ақындығын, көсемдігі 
мен, шешендігін де аңдатады. “Өз басынан бақ ауса да, 
ел басынан бақ аумасын” - “кекиме кергімеліктен”  туған 
емес, кемгерліктен, кемелділіктен, ел бірлігін, тірлігін, 
ертеңін ойлаудан, тебіреністен туған мән- мазмұны терең, 
ақыл, нақыл, мақал – асыл сөз, таптырмас афоризмдер.

“Майқы би айтыпты дейтін, ел есінде сақталып, 
мақал нақылға айналып кеткен аталы сөздерден 
адамгершілік, ар-намыс, ел бірлігін сақтау самалы есіп 
тұрады” [5,15 б.]. Ә.Кекілбайұлының   ой-толғамдары да 
сол Майқы, Төле, Қазыбек, Әйтекелердің билік, төрелік, 
аталы, асыл, әділ сөздерін еске түсіреді. Сөздерінің бір-
бірімен қабысып, бір-біріне күш-қуат беріп, ерекше бір 
әуез құрап, ұйқасты, әсерлі, сом алтындай салмақты 
шығуына дейін би-шешендер лебізіне ұқсайды.

Төле би: “– Билер   жақсы болса,  білім иесі батырдағы, 
жаман болса,  сал бөкселі қатындағы. Әйел жақсы болса, 
елдің  басшысы емес пе? Бұрынғылар осылай демес пе? 
Қасқа көлді алам деп келіп едім, Орманбет бермеген соң 
өліп едім, Жетпіс жасқа келгенде, сөзім жерде қалып, 
мәңгіде тірілмейтін өлік едім, жеңгей!” [5,59 б.].

Ә.Кекілбайұлы: “Көрінген тентек тепсініп барып, 
теуіп кете берсе, ту қайтіп тұрақтайтын еді. 
Жұлқынып барып, жұлып алып жүре берсе, тәж қайтіп 
тұрақтайтын еді?! Ту тұрақтатпас тұлдыр үйге, 
тәж тұрақтатпас тұлдыр басқа бақ пен ырыс қалай 
қонатын еді?! Ырыс тұрақтау үшін ыждағатпен қоса 
ынсап, бақыт тұрақтау үшін батылдықпен қоса бәсіктік 

керек шығар. Өшкеніміз жанып, өлгеніміз тіріліп, бәріміз 
де мәре-сәре болып жатқанда ұрыншақ емес, ұғымсақ, 
тиіскек емес, үйірсек болғанымыз келіңкірейтін тәрізді” 
[6].

Әбіш “Мағауинсіз қазақ руханиятының аспаны 
аласа” шағын мақаласын да аллитерация, ассонансқа, 
ұйқасқа құрған: “Тағдыр бізді әдебиет табалдырығында 
табыстырды (әрі бейнелі), Одан таласып аттаған 
жоқпыз, жарысып аттасақ та жарасып аттадық”. 
“Енді, міне, алпыс деп аталар егделік биігіне бірге 
көтеріліп отырмыз”. “Өзі де – сол бәйгеден озып шыға 
алған жүлделі жүйрік” (“Жүлделі жүйрік” деген сөз 
тақырыпқа сұранып тұр – С.О.). “Асқақ талабына асқан 
таланты, биік мақсатына берік табандылығы, көл-көсір   
біліміне  көсем  көзқарасы лайық айтулы суреткердің 
алдағы алар асуларын былай қойғанда, қазірдің өзінде 
тындырғанымен-ақ ұлттық мәдениетімізге арғы-
бергінің көп сүлейлерінен асыра үлес қосқан классик 
жазушымыз, озат ойшыл ғалымымыз, қажырлы да 
қайсар қайраткеріміз екендігін бір дәуірде туып, бір 
мақсат  жолында тер төгісіп келе жатқан замандасы 
ретінде мақтана да масаттана да айта аламын”[7].

Ә.Кекілбайұлының    баяғының  билерінше кемел ойлап, 
кесек сөйлеп,  әр  сөйлемді  екпінге құрып, төкпелей, 
әсерлі, әсем, әуезді жеткізетініне қай шығармасын 
оқысаңыз да көз жеткізесіз. Ақын-публицистің “Биікке  
самға, тарлан жыр” мақаласындағы мына жолдар да 
суреткердің алдымен ақын екенін айғақтай түседі:

“Еш хабары қағыс қалмайтын. Ешкімі ешқайдан, 
ештеңеден қалыс қалмайтын.

Әуелі Ақтөбедегі Жарқамыста ма, Төбекөңде ме 
“үйінің төбесіне байғыз қонып”, айдалада  айтысарға 
жан таппай, жалғыз    болып жүріп-ақ, әдебиет дүниесін  

дүр сілкіндіріп, біреулердің айтуынша, “қойшы бала”, 
біреулердің айтуынша, “тракторшы бала” Өтежан 
Нұрғалиев деген ақ перен ақын шықты” [8].

М.Шаханов жайында да ағынан жарыла, ақтарыла сыр 
тербейді:

“Ол өзіміздің төл   поэзиямыздың, оның да қарапайым 
қазақи сана, қазақы сезімге етене жақын қарабайыр 
жөргегінен бүгінгі әлемдік поэзия олимпіне тайсалмай, 
табандылықпен ұмтылып келе жатқан альпинист ақын.

Оның балаң жырлары, негізінен, әнге айналып, 
ауылдағы жиын-тойларда айтылып жүр. Ал, кейінгі 
жылдары кенеттен мінез шығарып, кесек турап, кесіп 
айта бастаған кескекті поэзиясына өзімізден гөрі өзгелер 
көп үңілуде”.

“Асқарға бет алған аңшыдан арқар атып келеді деп 
дәметкен жөн ғой”.

“Ақын болған соң албырттықтан ада қайдан 
болсын?!”

“Әдебиетте де, әлеуметтік өмірде де көңілі қаймығып, 
жүрегі шайлығып көрген емес. Лайым солай бола берсін. 
Әсіресе, күрескерлікті    биік мұрат  тұтқан қайраткер 
азаматымыздың ұлттық талайымыз талапайға түсіп 
кете жаздаған жылдардағы қалтқысыз ниеті мен 
қажырлы еңбегіне қашан да ризамыз”.

“Бірақ олар түңіле қараудан гөрі түсіне қарауды 
көбірек керек ететін сияқты. Сонда ғана тәуекеліміз 
бекіп, тірлігіміз түзелер түрі бар”.

“Таудағы тарландар саңқылдасты екен деп, етектегі 
қырғиларды қиқуластырғаннан еріміздің де, еліміздің де 
табар абыройы шамалы.

Бұндай базынамызды алпыстың асқар белінен асып, 
алаштың риясыз ықыласына бөленіп отырған арыс 
азаматтарымызға  айтпағанда, кімге айтамыз?! Бүгін 

айтпаған да қашан айтамыз?!”[8]
Бұл-ақынның қара сөзде де ақындық танытатының бір 

куәсі.
Тумысынан ақын, биік парасат иесінің публицистикалық 

шығармалары да  парасат-пайымға, кемел ойға, сұлулыққа 
толы.

М.ӘБІЛҰЛЫ,
 филология ғылымдарының

 кандидаты, 
Тараз инновациялық-

гуманитарлық университетінің
 профессоры, 

Қазақстан журналистер
 Одағының мүшесі, жазушы.

Тараз қаласы

ПОЭЗИЯ – 
ЫРҒАҒЫ ДҮНИЕНІҢ...

 (Ақын Сланбек Алдабергеннің 
"Жұртта қалған шындық" атты кітабының 

тұсаукесерінде жасалған баяндама)
                        Поэзия! –
  Ырғағы Дүниенің, 
  Замананың әрқилы күйі ме едің?
  Теңселісін әлемнің жүйелеген,
  Жарасымның қашанда түйіні едің.
Бұл ақын Сланбек Алдабергеннің жүрек төрінен 

ырғақпен шыққан,  ойды ойға жетелейтін "Поэзия" 
атты өлеңінің бір шумағы. Өлең адам баласын ырғақпен 
тербейді. Әдебиетте, өлеңде ырғақ болатынын білеміз.  
Бүкіл дүние, бүкіл адамзат Жаратушының қолында болса, 
сол бүкіл адамзатты поэзия ырғақпен тербетіп тұрады. 
Үлкен қалалардағы вокзалдар мен даңғылдардағы, 
күрежолдардағы, әуе кеңістігіндегі алып ұшақтардың, 
теңіздер мен мұхиттардағы қозғалыстардың бәрінде 
поэзия-ырғақ бар. Ырғақ жоқ жерде өмір жоқ, ырғақ 
жоқ жерде поэзия жоқ. С. Алдабергеннің "Поэзия – 
ырғағы дүниенің..." деп отырғаны сол.  

 Бүкіл дүниедегі тіршіліктің нәрі-поэзия, поэзия 
болмаса дүние астан-кестен болар еді. Адамдар 
арасындағы сүйіспеншілік поэзиядан тұрады:

  Жүрек оты, сырт шыққан - поэзия,
  Көңіл көркі, сырт шыққан - поэзия.
  Құдіретіңе тас жарған гүлдей нәзік,
  Бас иуін кім қашан алған тия?
 Иә, поэзияға "Шығыста жеті ақын бар, соның 

ең осалы менен мықты" деген неміс халқының әйгілі 
ақыны Гете де бас иген. 

 Қазақтың Ұлы даласынан Еуропаға барып, 
адамзатты құлдықтан құтқарған ғұндардың жыраулары 
Молақсай мен Тоғанас жырау да, тасқа қашалып  
жазылған "Күлтегін" мен "Тоныкөктің" туындыгері 
Иоллықтегін де,  әлемнің Аристотельден кейінгі екінші 
ұстазы, отырарлық Әбу Нәсір де (Әбу-Нәсір әл Фараби), 
Кетбұға да, Сыпыра жырау да,  Асан мен Қазтуған да, 
Шалкиіз бен Доспамбет те, Жиембет пен Марғасқа 
да, Ақтамберді мен Тәтіқара, Бұқар, Шал ақын, Дулат 
Бабатайұлы мен Махамбет те поэзияға бас иген.

 "Алтын ғұн аспаны" – деп жырлаған Жұмекен 
Нәжімеденов те, "Ақын болу оңай деймісің қарағым, 
аузында жүру сыздаған барлық жараның..." – деп 
жырлаған Төлеген Айбергенов те, "Күпі киген қазақтың 
қара өлеңін, шапан жауып өзіне қайтарамын..." – деп 
жырлаған Мұқағали да бас иген.

  Поэзия - қуғанға мұнар, сағым,
  Бір сағымның аржағы тағы сағым.
  Тек бір күш бар ұйғарған ғайыптан кеп,
  Сағым жыр боп санамен табысарын,  

(Сланбек Алдаберген, "Жұртта қалған шындық", Тараз, 
"Рысбаев және Ко" баспасы, 2019-жыл, 138-бет) – деп 
жырлаған Сланбек Алдаберген де поэзияға бас иіп 
отыр.

  Поэзия - ақынның басындағы,
  Құбылыстан шығатын "жасын" табы.

  Іштегі ойдың бұлт көші буырқанып,
  Сыртқа шығып нөсері басылғаны.
               Алынбаған өрің де - поэзия,
  Жылап кірер көрің де - поэзия.
  Поэзия - көз жасың, шаттығың да,
  Келуің де өмірге - поэзия.
 С. Алдабергеннің поэзияға тереңдей енуі 

Абайдың "Туғанда дүние есігін ашады өлең, өлеңмен 
жер қойнына кірер денең..."-деген салмақты ойының 
көлеңкесі санаңда ұйый түседі.

  Махаббаттың сезімін құя салған,
  Қарлығашың - паналап ұя салған.
  Бәрі, бәрі айналаң поэзия,
  Тебіренген ойыңмен үйлесе алған.

  Поэзия  - шет тұрған алыстағы,
  Шың сырымен ойымның табысқаны.
  Дауылымен Даламның бірге кезіп,
  Толқынымен теңіздің жарысқаны.

  Қанатысың көңілімнің - поэзия,
  Құрдымысың ойымның - поэзия.
  Көлімде гәккулетіп ән салатын,
  Аққуымсың әдемі поэзия.
Қазақтың белгілі ақыны Қалбай Әбдірамановтың:
  "Далада иттер үреді,
  Құлағын құзғын түреді.
  Жерігін жұрттың басуға,
  Ақынның керек жүрегі, – деп 

жырлағандай,  Сланбектің де поэзия деп соққан жүрегі 
қазақ халқына керек-ақ. Сондықтан оның:

  Поэзия, поэзия, поэзия,
  Іздегенге мекенің құз бен қия.

  "Жаяуларға" шулаған шаң қаптырып,
  Талабына дараның болған ұя. 
  Поэзия! - (Сланбек Алдаберген, "Жұртта 

қалған шындық", Тараз, "Рысбаев және Ко" баспасы, 
2019-жыл, 139-бет) деп жырлауы өлең сүйген қауымның 
жүрегін елең еттіретіні рас.

 С. Алдабергеннің  терең философияға құрылған 
"Өмір" атты өлеңі кімді болса да ойландырып, тәубесіне 
келтіретіні сөзсіз. Адам баласының өмірдегі орынын, 
өмірдегі жақсы істерінің өскелең ұрпақтарға үлгі 
болатынын, келеңсіз істері үшін жауап беретін уақыт 
келетінін, ойлы сөздерімен көңілге қондыра біледі:

  Өмірің - жау, жауласқанда өзіңмен,
  Өмірің - дау, дауласқанда өзіңмен.
  Келіскенде тағдырыңмен құйтырқы,
  Нәпсі сатқын оянуында көз ілмен...
 Ақынның бұл сөзі белгілі неміс ақыны  
Ф. Шиллердің: "Арманмен келеді адам бұл өмірге 

// Тағдырды табындырып бір жеңуге..." деген өлең 
жолдарымен, Ф. Оңғарсынованың "Теңсіздігі дүниенің 
тез есейтіп // Қайратыммен серпідім мұң тұманын. 
Лақтырған жоқ бақытты тағдыр маған // Тіршілікпен 
тартысып жұлқып алдым..." – деген өлең жолдарымен 
үндеседі. Өз дәуірінде, өз заманында келелі пікір айтқан 
Шиллердің, Оңғарсынованың ойын толықтыра түседі. 
Тағы да:

  Өмір - өлшем түсінгенге қайтпасын,
  Көре алғанға бір күні таңы атпасын.
  Келтек ісің ертеңгіңе тежеу боп,
  Өміріңнің басы аяқта жатпасын – дейді.   
 Өмір –  дүниеге келген әрбір адамға  сын. Қуаныш 

пен қайғы қатарласып жүреді. Ұлы Жаратушының 
айтқанына жүресің, айдағанына көнесің. Адам өмірі 

көзді ашып-жұмғанша өтеді де, кетеді. Осы қысқа 
өмірде адам адамдығымен адам болып қалады, надан 
надандығымен надандықтың сойылын соғады. Адамға 
"жарты адамдық" (М. Шаханов) қасиет емес, "Толық 
адамдық" (М. Мырзахметұлы) қасиет керек екен.

  Адам болу дәулет, бақтан басқа сын,
  Тізгінде ұста, адамдықтан басқасын.
  Өмір - өксік, керек етіп задыңды,
  Жадында ұстап, сынаспаса дос-қасың.
 Адамилық қасиеттерді берік ұстап, отбасында, 

қоғам алдында, Отан алдында адал өмір сүрудің өзі 
оңай емес, алаяқтық, арамдық, опасыздық қасиеттер 
кез келген уақытта алдыңнан қаптап  шыға келеді. 
Сол жаман қасиеттердің шырмауығына шырмалмай 
шыға білуге де шыдамдылық пен ақылдылық қажет. 
Адамилық қасиеттерден басқасынан саналы түрде 
аулақ жүру адам баласының бойындағы үлкен қасиет. 
Ақынның "Тізгінде ұста, адамдықтан басқасын..." – деп 
отырғаны сол.

  Уақыттың жотасында бүлкілдеп,
  Жолаушы өмір суыт желген дүркіндеп.
  Бара жатыр көнше кеуіп, жиырылып,
  Қысқа болып, түскен жолы ұзын деп.
 Ақынның тұжырымы бойынша адам өмірге 

келген жолаушы. Жолаушы өмір сапарында діттеген 
жеріне арман, мақсатымен, өзіндік азаматтық 
болмысымен діттеген жеріне баруы керек. Жолаушы 
сол діттеген жеріне жету үшін қаншама қуанышты, 
мейірімді шақтар мен қаншама қайғы-қасіретті 
тартады?! Яғни өмір заңдылықтарының бәрін өз 
басынан өткізеді, бұл заңдылықтардан ешкім де 
ешқайда қашып құтыла алмасы анық. Сондықтан ақын: 
"Жолаушы өмір суыт желген дүркіндеп..." –  дейді.

  Өмір арзан, әділ аз боп жөн - қымбат,
  Бүгін бірі жылап бірі жүр жырғап.
  Көшіне елдің сәтсіз болып кезіккен-
  Қырсыз заман, без боп өтпей, тұр 
                                                                        жылдап...
                     Өмір деген бір дүлей бар дейді ақын,
  Ұмытқан тым тұрғандығын жер
                                                                          жақын...
  ...Жылай ма екен күңіреніп жерде адам,
  Шат өмір де опа бермес болғасын! 

(Сланбек Алдаберген, "Жұртта қалған шындық", Тараз, 
"Рысбаев және Ко" баспасы, 2019-жыл, 144-бет).

 Ақын Сланбек Алдабергеннің өз айтар ойы 
бар, қазіргі қоғам өмірімен сабақтаса алатын, келелі 
ойдың кемелі бола алатын, өлең-жырлары терең ойдың 
көркемі бола алатын, оқырманын ізгілікке жетелейтін 
туындылары халқымыздың рухани байлығына 
тамшыдай болса да үлес болып қосылды.

Сауаттылық сыры
С.А. МЕҢДІБАЕВА, 

Қ. ҚАСЫМОВА,
А. ЫБРАШ,

Г. ЖАНАЕВА.
Назарбаев Зияткерлік мектебі.

Астана қаласы

ШАҒЫН ЖАЗБА – 
ШАҒЫН УАҚЫТ

Қазақ әдебиеті сабақтарында   шығармашылық  
жұмыс  мақсаты  жүзеге асырылады. Төменгі 
сыныптардан бастап, шағын ертегі, өлең шығару, 
ойтолғау жазу сияқты тапсырмаларды береді. 

  – Төменгі сыныптардан бастап, шағын ертегі, өлең 
шығару, ойтолғау жазу сияқты тапсырмаларды береді. 

Бұл – өте құптарлық іс. Мұғалім тапсырманы 
оқушыға бергенмен, бірнеше мәселе назарынан тыс 
қалады. Ол:

• тапсырмалардың уақытша сипатта болуы;
• шығармашылық жұмыстардың форма, 

жанрына қатысты  алуан түрлі болмауы (төменгі 
сынып болса, ертегі жазу, жоғары сыныптарда 
ойтолғау жазу);

• Көзделген мақсаттың көмескі болуы;  
• жазылған жұмыстарға кері байланыстың 

берілмеуі;
• жақсы жұмыстардың ары қарайғы дамуының 

болмауы.
Осы мәселелерді қалай шешуге болады? 

Жаңартылған оқу бағдарламасында оқушының қиялын 
дамыту, шығармашылығын ұштау қалай көрініс тапқан?

Білім алушылар...
5-сынып 6-сынып 7-сынып 8-сынып 9-сынып

А/И 4
 Шығар-
ма-
шылық 
 жұмыс

А/И 4.
К ө р к е м 
шығарма-
дан алған 
әсерін 
сипат-
тап авторға  
хат, өлең 
жазу

А/И 4.
 Әдеби 
көркемде
г і ш 
құралдар
ды
пайдала
н ы п 
шығарма
д а ғ ы 
т а б и ғ а т 
көрінісін, 
о қ и ғ а 
о р н ы н , 
ке й і п ке р 
б е й н е с і н 
сипаттап 
жазу  

А/И 4. 
Шығарма
дағы 
оқиға 
ж е л і с і н 
ө з і н д і к 
көзқарас 
тұрғы-
с ы н а н 
дамы-
тып жазу

А/И 4. 
Шығарма-
дан ал-
ған үзін-
ділерді 
қайта өң-
деп
креативті 
жазу

А/И 4. 
Автор 
стиліне 
сүйене 
отырып, 
шығар-
машы-
лық
 жұмыс 
жазу

Байқап отырғанымыздай, мақсаттарда формасы мен 
жанры қатар қамтылып отырған: формасына қарай 
сипаттап жазу, баяндап жазу, креативті жазу  оқушы 
жасына қарай ұсынылса,  өзіндік көзқарасын дамытып 
жазу, үзіндіні өңдеп жазу, автор стиліне сүйене отырып 
жазу сияқты алуан түрлі жазбалар – шын мәніндегі 
шығармашылықты дамытады. Яғни «сабақ соңында 
жаңа сабақты бекіту, жазба жүмысының болуы, қазақ 
тілімен пәнаралық байланыстары» қызметтерін 
атқара беретін шығармашылық жұмыстың нақты 
орны табылып, уақытша сипаттан көрі, әр сыныпта 
шығыршық тәріздес қайталанып, дами жалғасқан 
мақсаттар тізбегі ретінде  берілген.

Шығармашылық жазылым –   шығармашылық 
тұрғыда жазылған, идея және стильден  шығармашылық 
мінез көрінетін, жұмыс барысында өте көркем және 

әсерлі сөздер таңдалып қолданылған, әсерді 
жақсарту үшін сәйкестендірілген құрылым 
қолданылған; кейіпкерлері мен сюжеті жанды 
суреттеліп, оқиғалар реті жымдасып, оқырманды 
қызықтыратын жазылым түрі.

Шығармашылық жазылымға тән сипаттар:
* Жазылым   шығармашылық   тұрғыда   

жазылады. Идея және стильден  шығармашылық 
мінез көрінеді;

* Жұмыс барысында   көркем және әсерлі сөздер 
таңдалып қолданылады;

* Шығармадан алған әсерді жақсарту үшін 
сәйкестендірілген құрылым қолданады;

* Кейіпкерлері мен сюжеті жанды суреттеліп, 
оқиғалар реті жымдасып, оқырманды қызықтырады;

«Жазылым» термині «жазу» деген мағынаны емес, 
«жаза білу», «ойыңды басқа біреуге түсінікті болу үшін, 
қағаз бетінде сауатты жеткізе білу» дегенді білдіреді. 
Ал әдебиет сабағында жазылым тапсырмаларын 
шығармашылықпен қалай ұштастыруға болады? 

Шағын жазбаны   шағын уақытқа қалай сыйдыруға 
болады?

Суреттегі төрт тапсырма да бір уақытта 
берілген.

1.Көл   жағасында  құмда ойнап отыр едің, 
толқынмен бірге жағаға құмыра шығып қалды. 
Ішіндегі қағазға былай деп жазылыпты:

                                                                                           
                                                                                            
2. Жан-жағында қоңырқай, ұсқыны кеткен бес 

қабат   үйлердің көлеңкесі одан сайын қарайып, зорайып 
көрінеді. Көшенің аяқ жағында алыстан көз тартып, 

көгілдір үй көрінеді. Маңайына нұр шашып тұрғандай. 
Кім тұрады екен онда?
                                                                         
                                                                              

3. Көшеде бірі таяққа, бірі қасындағыға сүйенген екі 
адам келеді. Сен оларға бір тапсырманы орындау үшін 
керек екенсің...
                                                                          
                                                                             

4. Сенің бөлмеңнің есігін қағып, рұқсат сұраған 
дауыс естілді. Ашып қалсаң...
                                                                                                      
                                                                                                      

Бірінші тапсырмада  оқушыға жанры, стилі, 
формасы айқын. Құмыраның ішінен хат шығады, 
оқушы хат формасына қойылатын талаптарды сақтап 
жазады. 

Екінші тапсырмада сипаттап басталған оқиғаны 
жалғастырып жазу (сипаттап жазу) қажеттігін оқушы 
тапсырмаға анализ жасай отырып анықтайды. 
Тұрғындарды сипаттау арқылы көркем тілді дамыту, 
қиялын дамыту, «А/И 4. Әдеби  көркемдегіш  құралдарды 
пайдаланып шығармадағы табиғат көрінісін, оқиға 
орнын, кейіпкер бейнесін сипаттап жазу» дағдысын 
қалыптастыруға бағытталған тапсырма. 

Үшінші және төртінші тапсырмалар арқылы 
тосын оқиғаны дамытып жазуға, оқушының жазба 
жанрын (шытырман оқиғалы детектив, таңғажайып 
фантастика) өзі таңдауға мүмкіндігі туады. 

Әрине бірден толыққанды әдеби шығарма 

туындамауы мүмкін, осындай тапсырмалар арқылы 
қызығушылықтың туындауы анық. Сабақ үстінде төрт 
тапсырманы қатар ұсыну арқылы мұғалім оқушысына 
таңдау еркіндігін береді. 

Кейбір жұмыстарға көз жүгіртіп көрсек:
Басыңнан өткен ыңғайсыз жағдайды баяндап жаз 

дегенге«мәселенің байыбына бармай, мен қатысамын, 
мен қатысамын» деп, пән олимпиадасына жазылдым 
деп, ән олимпиадасына қатысқанын суреттеп айту 
арқылы оқиғаға қызықтыруға деген талпыныс бар. 

Ұл баланың әлі есінен кетпей жүрген ыңғайсыз 
оқиғасы – 3-сыныпта сыйлық берген қыздың бетінен 
сүйіп алуына ұялуы – ұлттық менталитетке тән.

«Кішкентай кезімде бөлелеріммен кафеге барып, 
үстел үстіндегі кәмпит тола ыдысты көріп, оны 
тегін екен деп ойлап өзім жеп, бөлелеріммен  бөлісіп 
мәз болдық. Қуанышымыз    ұзаққа созылмады, 
есеп   айырысар кездегі ата-анамның маған қараған 
көзқарасы...» – деп, оқиғаны қызықты қылып, 
дамыта білуі, ата-анасының   ашулы түрлерін бояуын 
қалыңдатып жеткізуі – оқушы бойындағы табиғи 
таланттың барын да байқатты. Тек соны сөндіріп 
алмасам жарар еді...

Мен берген тапсырмадағы ойдың бағытымен 
дамытып жазудан гөрі, өзіндік қорытынды жасаған 
оқушылар да кездесті. Мысалы «Қонақтар көзінше 
дастарханға қол созған едім,, тәтем жаман қарады. 
Мандаринді тастай салып, жылап тұрып кеттім. 
Осы ісіме ыңғайсызданайын десем, ыңғайсызданғым 
келмейді!» Қонақ көзінше баланы дастарханға 
жолатпайтын «ерекшелігіміз» бала тарапынан сынға 

ұшырап, жеке көзқарасының орнығуына жол салған 
бұл тапсырма болғаны да мен үшін қуаныш.

Барлық баланың арманы  – ата-анасы жоқ кезде 
қытырлақ жеп, кола ішіп, армансыз теледидар көру 
болса (7сынып), кешкі ойын-сауыққа достарын 
жинау, сайран салу (11-сынып) сияқты ойлар бала 
кездегі армандардың «биік шыңы» болғанмен, өсе келе 
армандар да, құндылықтар да өзгерері сөзсіз. 

Осы тапсырманы жүзеге асыру кезінде  тапқыр 
юмормен жазылған  жұмысқа тоқталғым келеді:

«Сабақ оқу сияқты дұрыс ойлар келгенмен, қалауым 
өзгеріп, пицца мен қытырлақ жегім келді. Ата-анам 
ашуланбасын деп, бүкіл үйді жинап шықтым. Олар 
келгенде, ашулануға мұршалары болмады, жолдан 
шаршап келіп, құлады. Ішімде сәл өкініш болды, үйді 
«жинамасам да болады екен» деген» 

Оқушы тапсырма бойынша, бүкпесіз болған оқиғаны 
жазып отырған шығар,  дегенмен осы тапсырма бала 
бойында  болған оқиғаға сырт көзқараспен баға беру, 
өзіндік кекесін, юмор да   ұшқын беріп тұр.

Қандай тарихи тұлға болар едің?
....Әлия Молдағұловаға айналып, фашистерді қырар 

едім.. (оқушы стилі сақталған)
...Назарбаевқа айналып, Қазақстанды ең дамыған 

елге айналдырамын..
«...Мен тарихи   тұлғаларға айналғым келмейді,  

себебі ол кезде өте қиын болды. Мен болсам, қазіргі 
тыныш өмірге бейімделгенмін, Абылай жасаған 
ерлікті жасай алмай ұятқа қалып жүрсем» деп,  
мүмкіндігін нақты бағалап, жалған патриотизмге бой 

ұрдырмағандар да кездесті. 
Бұндай тапсырманы жүйелі түрде жүзеге асырып 

жүрген оқушылар 6-сыныпта  Доспамбет   жырау 
«Қоғалы көлдер, қом сулар» толғауын өткен кезде, 
төмендегідей мақсатқа бағытталған тапсырманы 
орындау кезінде қиналмасы анық. Ал әдебиет 
сабағындағы әр тапсырма – әдеби талдаудың көрінісі.

Немесе А.Құнанбайұлының  «Ғылым таппай 
мақтанба» өлеңін меңгерту кезінде:

2-тапсырма:
Сөз айттым “Әзірет Әлі”, “айдаһарсыз”,
Мұнда жоқ “”алтын иек, сры ала қыз”.
Кәрілікті жамандап, өлім тілеп,
Болсын деген жерім жоқ, жігіт арсыз.
Әсіре қызыл емес деп жиренбеңіз,
Түбі терең сөз артық, бір байқарсыз.
Бұлар кімдер? Абай сынына ұшырағандарды 

сипаттап жаз.
3-тапсырма:
А.Құнанбайұлы “Ғылым таппай мақтанба” өлеңі 

бойынша бес нәрсеге асық  болған адамды сипатта.
Жұпта талда.

 
3- тапсырма 
 Толғаудан мысал келтіре отырып, кестені толтыр. 
 
 Қоғалы көлдер, қом сулар Айналайын, ақ Жайық 

Оқиға орнын сипатау   

 Табиғат көрінісін 
сипаттау 

  

Жырау бейнесін  сипаттау   

4- тапсырма 

 Толғаудағы Доспамбет жырауды сипаттайтын жолдарды теріп жаз. 

________________________________________________________________________________
________________________________________________________________________________  

 

Орта буын оқушылары үшін тапсырмалардың көмекші 
нұсқаулық түрінде болуы да маңызды:

Әрине, мұндай тапсырмалар, мұғалімнің уақытын, 
қажырын, қайратын жұмсауды талап етеді, әйтсе де 
жаңалықтың жаршысы да –  мұғалімдер. Бұл тапсырмалар 
шығармашылық жұмыстың уақытшалық сипатынан айырып, 
жүйелі жүргізілуіне мән береді, бағдарлама мақсатының 
нақты жүзеге асуын көздейді. Оқушының өзінің жетістігін 
көре алады, өзіне деген, жетістігіне деген мақтаныш сезімі 
пайда болады.

 

Бұл жоспар әңгіме жазуда  
саған көмектеседі деп 

үміттенемін. 

Әңгіме жазу кезінде оқиғаның 
өтетін орнына, болған 

уақытына ерекше назар 
аудар! 

Сенің әңгімеңнің кейіпкері 
кім болуы мүмкін? 

• Сиқыршы 
• Қатар құрбың 
• Бейтаныс жан 
• Теңдессіз батыр 
• Ержүрек жігіт 
• Нәзік қыз 

• Ақылды жан 
• Жан-жануарлар 
• Атақты адам 

• Жабыққан жетім 
• Құтқарушы бейтаныс 

• Робот 
• Рыцарь 

• Кең пейілді диназавор 
• Ғажайып планета 

• Спортшы 
• Алпауыт алып 
• Жаман жалмауыз 
• Мыстан кемпір 

 

Әңгіме жазу үшін неден 
бастау керек? 

 

 
Әңгіменің атын қой 

___________________________________
___________________________________ 

Қайда болғанын жаз (оқиғаның болған 
орнын сипаттап жаз) 

___________________________________
___________________________________ 

Сол кезде (оқиғаның болған уақытын да 
қос) 

___________________________________ 

___________________________________ 

 

Бас кейіпкерді сипаттап жаз 

___________________________________
___________________________________ 

Бірде (бір оқиға болады) 

___________________________________
___________________________________ 

Содан кейін ( басталған оқиға немен 
аяқталды, нәтижесінде не болды?) 

___________________________________
___________________________________ 

Сонымен (кейіпкер ары қарай не 
істейді?) 

___________________________________ 

Соңында 

___________________________________ 

___________________________________ 

 

Қайда өтуі мүмкін? 

• Кең далада 
• Көл шетінде  
•  Қатпар тасты 

үңгірде 
• Аюлар мекенінде 
• Шағын ауылда 
• Қала ішінде 
• Жер асты 

лабиринтте 
• Пираттар 

кемесінде 
• Стадионда 

• Мектеп алаңында 
• Музейде 

 

Оқиға неден басталуы 
мүмкін? 

• Достардың 
дауынан 

• Соғыстың 
басталуынан 

• Тауып алынған 
қобдишадан 

• Көздерінің 
түйісуінен 

• Қоңырауда 
қақтығысып 

қалуынан 
• Ауылды 

сағынудан 
• Болашаққа 

байқамай кетіп 
қалудан 

• Өткен ғасырға 
уақыт 

машинасымен тап 
болудан 

• Бір затын 
жоғалтып алудан 

• Үйін таба алмай 
адасып кетуден 

АУДАРМАҒА ҮЙРЕТУДЕГІ 
ӘЛЕУМЕТТІК-МӘДЕНИ

 ТӘСІЛ

 Аңдатпа. Мақалада аудармаға үйретудегі 
әлеуметтік-мәдени тәсіл мәселесі қарастырылады. 
Шет тілін   үйрену мен пайдалануда әлеуметтік 
институттардың өзара қатынаста болуының 
маңыздылығы талданады. Бұл тәсілдің болашақ 
аудармашы үшін өз кәсібі аясында қарым-қатынас жасау 
мәдениетін арттыруға да негіз болатыны ұсынылады.

 Кілт сөздер. Аударма, әлеуметтік-мәдени тәсіл, 
шет тілін үйрену, қарым-қатынас мәдениеті.

Аннотация. В статье рассматривается 
социокультурный подход к обучению переводу. 
Анализируются важность взаимосвязи социальных 
институтов при изучении  и использовании 
иностранного языка. Этот подход повысить уровень 
культуры общения будущего переводчика в рамках 
своей сферы. 

 Ключевые слова. Перевод, социокультурный 
подход, изучение иностранного языка, культура 
общения.

Sociocultural approach to learning to translate
 Annotation. The article deals with the sociocultural 

approach to learning to translate. The importance of the 
interrelation of social institutions in the study and use of 
a foreign language is analyzed. This approach enhances 
the level of communication culture of the future interpreter 
within its scope.

 Keywords. Translation, socio-cultural approach, 
learning a foreign language, a culture of communication.

Кез келген сөз немесе пікір айту, пікір алмасу белгілі 
бір әлеуметтік ортада пайда болады, өтеді. Әлеуметтану 
және әлеуметтік психология жұмыстарының қазіргі 
даму кезеңінде әлеуметтік институт (заңмен бекітілген 
қоғам салты, дәстүрі, заңы) түсінігі кең қолданылады. 
«Әлеуметтік институттар – бұл белгілі бір әлеуметтік 
маңызы бар функцияларды атқаратын, өздерінің 
әлеуметтік рөлі бойынша мақсатқа жету жолында 
оның әрбір мүшесімен орындалатын әлеуметтік 
құндылықтар, нормалар мен мінез-құлық, тәртіп 
үлгілері бойынша бірлескен жетістігін қамтамасыз 
етуші, ұйымдасқан адамдардың бірлескен тобы»[1].  
Әлеуметтік институт адамдардың үлкен тобын 
қамтитын білім беруге жатады. Ол ережелердің әдісін, 
тәртіптің стандартталған үлгілерін орнатады. Іс жүзінде 
кез келген қызмет  институционалды шарттастықта 
болып табылады. Ғылым, дін, мектеп, отбасы т.б. 
зерттеушілердің айтуынша, әлеуметтік институттар 
болып қарастырылады.

XX жүзжылдыққа дейін ғылым интеллектуалды 
элита өкілдерінің зерттеулері түрінде қолданылды. 
Өткен ғасырда ғылым мен техниканың қарқынды дамуы 
ғылыми мағлұматтардың үлкен дифференциациясына 

алып келді. Лайықты мамандарды дайындайтын 
институттар пайда болды. Ғылыми зерттеулерді 
үйлестіру және оларды іс жүзінде қолдану үшін ірі 
зерттеу орталықтары мен үйлестіру кеңестері құрыла 
бастады. Ғылым мен техниканың иституттандыру 
үдерісі қазіргі заманғы білім беру жүйесін, мекеме, ұйым, 
қоғамдастықтың туындауын, әлеуметтік қатынастар мен 
олармен байланысты қызмет нормаларының  жүйесін, 
сондай-ақ осы қызметтің мамандануын қамтиды [2]. 
Қоғамдық сана-сезім қатынастары мен формаларына 
сәйкес, қызметтің белгілі бір түрінің пайда болуы 
нәтижесінде қалыптасқан әлеуметтік қарым-қатынас 
саласы әрбір әлеуметтік институтпен ара қатынасын 
белгілейді. 

 Еуропадағы зерттеушілер кеңесі шет тілін 
үйрену мен пайдалануда қолданылатын келесі тілдесу 
аясын анықтауды ұсынды: «Тілдесу аясында әлеуметтік 
өзара қатынас жүзеге асырылатын қоғамдық өмірдің 
кең шоғыры   деген түсінік жатыр», соған сәйкес білім 
беретін, кәсіптік, қоғамдық және дербес салаларға 
бөлінеді [3].   Тілдесудің бұлай бөлінуі, толығынан 
алғанда, адамдар арасындағы өзара әрекеттестікті 
реттейтін және ғылым мен техника саласындағы 
тілдесуді бір мамандық аясында қарастыруға 
мүмкіндік беретін  осы бөлінген салалар әлеуметтік 
институттармен өзара қатынаста болғандықтан орынды 
болып табылады. 

Зерттеулер тілдесу функциясының көп түрлілігін 
көрсетеді. Кәсіби бағдарланған мәтін әлеуметтік 
институт пен кәсіби тілдесу аясының ерекшелігімен 
қамтамасыз етілген. Тілдесу адамдардың қоғамдық 

еңбек тәжірибесінде біріккен әрекетіне қызмет ете 
отырып, осы тілдесудің сыртқы мақсаттары кіретін 
нақты және арнайы функцияларды орындайды. 
Мұндай функция-мақсаттарға төмендегілер кіреді: 
жалпы білім беру, тәжірибе тарату мен мұраға 
қалдыру, өзіндік сананы қалыптастыру, тұлғааралық 
қатынасты қалыптастыру мен көрсету, ұйымдастыру 
және басқару, тәрбиелеу және оқыту. Тілдесудің кәсіби 
саласында барлық бөлініп көрсетілген функциялар 
таныстырылған, бірақ тәжірибе тарату мен мұраға 
қалдыру үстем функция болып қала береді.  

Аудармашы үшін шет тілді мәтінді түсіну мен аудару 
кезінде мәтінді жіберуші мен алушы сипатының білімі 
де маңызды сияқты болып көрінеді. 

Адам өз өмірі мен қызметінде отбасына тән, кәсіби 
қоршаған орта үшін мінез-құлықтың қоғамдық нормасы 
мен стереотиптерін әртүрлі ұйымдар мен институттар 
арқылы меңгереді. Мінез-құлықтың әлеуметтік 
нормалары әрқашан өзара байланысты және қоғамның 
мәдени құндылықтар жүйесімен қамтамасыз етілген.  

Ғылым мен техниканың қарқынды дамуынан 
«ғылыми мәдениет» жалпы мәдениеттің ажырамас бір 
бөлігіне айналды. Дегенмен әрбір елде кәсіби ғылыми-
техникалық салада өздерінің дәстүрлері, өздерінің 
тілдесу ережелері бар. Ғылым мен техника саласындағы 
түсінік қазіргі заманғы тілдесу құралы жоқ болған 
кезде ежелгі дәуірде жинақталып, ұлттық-мәдени 
ерекшеліктерге алып келгендігімен түсіндіріледі.   
Бұл айырмашылықтарға көптеген зерттеушілер көңіл 
бөлді. Американ зерттеушісі Т. Кун өзінің жұмысында 
оқыту үдерісінде игерілген және жазу көздеріндегі 

ғылыми білімдердің ережелерін ұсыну немесе ауызша 
тілдесудегі үлгілерді басшылыққа алғандығын жазады 
[4]. Әрбір ұлттық ғылымда айқындалған жұмыс 
істеу стилі, ойлау стилі, әдіснама стилі бар. Осымен 
байланысты орыс ғылымы мәдениетінің неміс, 
француз ғылымының мәдениетімен ортақ ерекшелігі 
болса, қазақ ғылымының мәдениеті туыстас түркі тілді 
халықтармен ортақ белгілері арқылы ерекшеленеді. 
Әртүрлі елдердегі ғалымдар мен мамандардың 
құндылықтар, тұжырымдар,  түсініктер, қарым-қатынас, 
тәртіп арасындағы айырмашылықтарды атап көрсеткен 
француз зерттеушісі Д. Леман бұл өзгешеліктерді 
ұғынудың арнайы дискурсты түсіну үшін айқындаушы 
мәні бар деп санайды [4].  

Бұндай тәсіл зерттеушілерге мәдениеттің екі 
деңгейлес шегін бөліп алуға мүмкіндік берді: 
үйреншікті (онтогенез бен филогенездегі әлдеқайда 
ерте саты) және арнайы (индивидпен әлдеқайда 
кештеу сатысында меңгеріледі). Үйреншікті 
мәдениет адамдардың күнделікті өмірін қолдаумен 
байланысты, мамандандырылған мәдениет қоғамдық 
еңбек бөлінісімен және қызмет аясының жүйелік-
институционалдығының барлығымен қамтамасыз 
етілген.  Балдәурен кезде алынған арнайы білім адамға 
жас кезінде кәсіби мәдениетті түсінуге көмектеседі.  
Мамандандырылған деңгейдегі әрекеттің үйреншікті 
мәдениеттен айырмашылығы әлдеқайда ақыл-ойдың 
талабына ғана негізделген сипатта болады және қатал 
институционалдық шеңберде өтеді [5].  Қазіргі кезеңде 
мамандандырылған мәдениетке тілдесудің ұлттық 
ерекшелігі мен халықаралық сипаты араласып кетті.  

Шет тілді мәтінді жіберушінің әлеуметтік мәдени 
ерекшеліктерін       түсіну және   мәтін аудармасын 
алушының әлеуметтік мәдени ерекшеліктерін ескеру  
аудармашы алдында тұрған барлық міндеттердің 
жиынтығын тауыспайтындығын атап өту керек. 
Аударманы кәсіби қызмет тұрғысынан қарастыру 
аудармашының әрекеті өтетін кәсіби ортаны түсінуді 
қажет етеді. Бұндай әлеуметтік мәдени тәсіл 
аудармашының кәсіби тапсырмаларының тізімін 
кеңейтеді және студенттерді тілдесудің әлеуметтік-
мәдени ерекшеліктерін кәсіби ортада түсіну мен 
таратуға ғана емес, жұмыс берушімен, мамандармен 
және аудармашылармен қарым-қатынас жасауға  
дайындайды. Болашақ аудармашы  қажетті ақпаратты 
аудармаға  дайындық кезеңінде алуды, мәтінді талдау мен 
құрастыру үдерісінде мамандар мен аудармашыларға 
жүгіне отырып, мүмкін болатын сыртқы қорларды т.б. 
пайдалана алуы  керек. Ауызша аударма жасағанда ол 
өзін келіссөздер, жиналыстар кезінде тілдесу үстінде  
әдептілік, төзімділік танытып, құпиялық сақтауды да 
білуі керек.

 Осылайша, аудармаға үйретудегі әлеуметтік-
мәдени тәсіл кәсіби тілдесудің мәдениет аралық 
құралымен қамтамасыз ету ретінде аударма жасауға 
үйретудің әдістемелік негізін ұсынады. Бұл тәсіл 
шет тілдік мәтінді жіберуші мен аударма мәтінін 
алушының кәсіби салада тілдесудің әлеуметтік-мәдени 
ерекшеліктерін түсіну мен таратуды үйрету ғана емес, 
сонымен қатар болашақ аудармашының өз кәсібі 
аясында қарым-қатынас жасай алуын да қамтамасыз 
етеді. 

ҚАЗАҚ ТІЛ БІЛІМІНДЕ
 ТАБУ МЕН ЭВФЕМИЗМДЕРДІҢ 

ҚОЛДАНЫЛУЫ

Табу мен эвфемизмдер – кез-келген халықтың тілінен 
орын алған ауқымы кең этнографиялық лексика. Бұл 
сөздер тілімізде өте ертеден өмір сүріп келе жатқан, 
қолданыста сирек қолданылса да өте маңызды сөздер 
тобына жатады. 

Табу – индонезия тілінен алынған термин: тыйым  
салу деген сөз. Меланезия мен Палинезияда бұл сөздің 
капу, тапу, тамбу деген синонимдері бар. Олардың да 
мағынасы – тыйым салу. Табу құбылысы адамзаттың 
әлсіз кездерінде туған. Ең алдымен этнографияға, 
адамзаттың діни наным – сеніміне, әлденеге сиынуына 
байланысты шыққан. Ерте замандардағы соқып сезім 
мен сенім, адамзаттың әр нәрсеге, әр құбылысқа 
табынуы, олардың ең киелі, ең құдіреті күшті 
деп саналуы тіл-тілде өзінің ізін қалдырған. Табу 
алғашында мифологиялық сенім – наным, қорқыныш 
сезімдерге байланысты қорытынды тұжырымдар 
жасау нәтижесінде пайда болған. Осындай белгілі 
бір себептерге сай, тіл-тілде кейбір сөздер мен сөз 
тіркестерін өзінің тура атымен атамай, басқаша, екінші 
бір келтірінді сөздермен, кейде мүлдем тұспалдап, 
алмастырып жеткізетін болған. Яғни, ең басты принципі  

- сол құбылыс пен заттың өзінің дәл атын атауға тыйым 
салу[1, 153-б.].

Эвфемизм – гректің euphemismos – “жақсылап, 
сыпайылап айтамын” сөзінен алынған термин. 
Сырттай қарағанда, эвфемизм – тілдегі табудың бір 
көрінісі, синонимі. Шынтуайтқа келгенде, дәл олай 
емес, бірақ табуға жақын құбылыс. Эвфемизм – бір 
заты не құбылысты я болмаса бір уақиғаны сыпайылап 
жеткізудің амалы, адамның көңіліне келмейтіндей, 
жұқалап, жайдарылап, іштей ренжіп тұрса да, рахаттана 
баяндағандай айта білу тәсілі. [1, 154 б].

Адам баласы үшін табиғи құбылыстардың ішіндегісі 
ең қорқыныштысы да, сескендіретін суығы да – 
өлім. Сондай кісінің қайтыс болуымен байланысты 
табу мен эвфемизмдер басқа халықтар сияқты түркі 
халықтарының тілдерінен кездеседі. Қазақтың «Өлім 
жайлы көп айтса, тірінің берекесі кетеді» деген мақалы 
сол айтылғанның айғағы секілді. Оны былай қоййғанда, 
түркі тектес халықтардың салт-дәстүрлерінде өлім 
туралы суық хабарды туыстарына астарлап естіртіп, 
көңіл айту бұрыннан белгілі әрі бұл дәстүр күні бүгінге 
дейін өзгере қойған жоқ. Өйткені бұның нақты дәлелі 
біздің заманымыздың 684-731 жылдары өмір сүрген, 
Қапаған және Могилян дәуіріндегі түркі мемлекетінің 
көрнекті әскери қолбасшысы Күлтегінге қойылған 
құлпы тасқа ескі түркі жазуының үлгісімен қашалып 
түсірілген Күлтегін туралы жырдан да байқалады. Бұл 
тарихи, әдеби ескерткішті Күлтегіннің туған ағасы Білгі 
қаған жаздырған. Тұңғыш рет В.В.Радлов аударған 
жазудың ішінде інісінің өліміне қатты қапаланған Білгі 
қағанның мынадай өлең жолдары бар: «Інім Күлтегін 

қаза болды, өзім қайғырдым. Көрер көзім көрместей, 
білер білігім білместей болды. Білігімнен адастым»[2, 
42-б].

Қазақ әдебиетінде сақталған өлімді естірту және көңіл 
айту үшін қолданылатын эвфемизмдерге негізделген 
ескі нұсқалардың кейбір үлгілері төмендегідей:

Ақсұңқар ұшты ұядан,
Қол жетпейтін қиядан...
Қанаты бүтін сұңқар жоқ,
Тұяғы бүтін тұлпар жоқ.
Тозбасты ұста соқпайды,
Өлместі тәңір жаратпайды.
Топырағы торқа болсын!
Қалғанға өмір берсін [3, 139-б]!

Қазақ тілінде “өлу” деген ұғым қайтпас сапарға 
кету, үзілу, көз жұму, қайту,кету, шетін болу, көз жазып 
қалу, айырылу, мәңгі ұйқыға кету, аттану, дүние малу, 
дүниеден көшу, демі тоқтау, жан тәсілім қылусияқты 
астарлы мағыналы эвфемизмдер алмастырып отырады. 
М.Әуезов Абайды өлді деуге қимай: «Осылайша 
айналасы айықпаған сұр тұман, суық заман ішінде ұлы 
жан дүниеден көшті. Мағаштың қырқын беріп болған 
күннің ертеңінде Абай және қаза тапты. Ұлы кеуденің 
ыстық демі тоқтады. Шөл даланы жарып аққан 
дариядай, жалтыр биік басына жалғыз шыққан алып 
шынар құлады. Өмірден Абай кетті» [4,118-б ].

Табу сөздер мен оларды алмастырып отыратын 
эвфемизмдердің бір тобы анатомия мен физиологиялық 
процестерге қатысты кейбір ұғымдардың атауларымен 
байланысты. Мәселен, моральдық немесе этикалық 
нормалардың тұрғысынан өрескел немесе ұят 



60 61

саналатындықтан, көптеген тілдерде адам мен 
жануарлардың анатомиясына қатысты кейбір 
терминдер мен физиологиялық құбылыстардың 
атаулары тура атала бермейді. Демек, олар – табу. Қажет 
болған жағдайда ашық қолданылуға ұят немесе дөрекі 
саналатын атаулары эвфемизмдермен ауыстырылып 
отырады. Мысалы, әйел адамдарға тән физиологиялық 
процестердің бірі – бала көтеру. Солай бола тұра, о 
баста құрсақ көтерген әйел адам болсын, ішінде төлі 
бар ұрғашы мал болсын, екеуіне де тең қолданыла 
беретін әрі түркі тілдерінің көбіне ортақ «буаз» деген 
сөз қазіргі кезде жартылай табуға айналып, тек малға 
қатысты қолданылады. Ал әйел адамдардың ондай 
жағдайларын қазақтар “екі қабат, аяғы ауыр немесе 
жүкті” дейді[4,119-б ]..

Адамзат өзі тудырған кейбір сөздерді күнделікті 
тұрмыста өз атымен атамай, басқаша айтуға мәжбүр 
болған. Мұндай тыйым салынған сөздер дүние жүзі 
халықтарының көпшілігінде кездеседі, қазақ халқының 
өмірінде де кең тараған. Осындай тарихи әңгіменің бір 
айғағы ретінде «Аталардың аты» деп аталатын аңыз 
әңгімені келтіруге болады. 

Баяғыда Аюбай, Түлкібай, Итбай деген үш ағайынды 
адам өмір сүріпті. Бұлардың отырған ауылы терең 
сайдың ішінде екен. Күндердің бір күнінде ағайынды 
ақсақалдар үйде әңгіме дүкен құрып отырады. Бір 
кезде иттері жабыла үріп, шулап қоя береді. Төрдегі 
ақсақалдардың бірі босаға жақта күйбеңдеп жүрген 
келінге:

– Шырағым, иттер неге үріп кетті, байқап келші, 
- деп жұмсайды. Келін жүгіре барып далаға шықса, 

ауылдың арт жағында үлкен бір аю түлкіні қуып 
барады екен де, иттері соған үріпті. Үйге қайта енбек 
болған келінкенет: «Япыр-ау, мұның бәрі аталардың 
аты ғой,қалай айтсам екен?» – деп қысыла ішке кіреді.

– Иә, балам, иттер неге үріпті? – деп сұрайды 
ақсақалдардың бірі. Сасқалақтаған келін:

Ауыл сыртындағы аршалы бетте Атакем Тәкемді 
зыттыра қуып бара жатыр екен, осы ауылдағы 
Жәкемдердің бәрі соларға қарап үріп жүр, – 
депті[5,27-б].

Яғни, қазақтың ескі әдет-ғұрпы бойынша келін 
болып түскен қыз күйеуінің туған-туыстарын өз 
атымен атамайтын болған. Солардың әрқайсысына 
лайықтап басқадай ат қою керек болған. Мысалы, 
қызға –қарагөз, бикеш, шырайлым, еркежан десе, ұлға 
–кекілдім, айдарлым, шырақ, тетелес, мырза жігіт, 
төре жігіт, мырза аға, би аға делінген[6, 122-б]. Бұл 
да – табудың белгісі. 

Қазақ тілінде табудың бір түрлері табиғаттың 
дүлей күшімен, адамды опат қылатын ауру аттарымен, 
қаскүнем жыртқыш аң-жәндіктермен тікелей 
байланысты шыққан. Мәселен, революцияға дейінгі 
қазақ ауылында жай түсті десек, «адамға қырсығы 
тиюі мүмкін» деген наным бойынша, оны жасыл 
деп атайтын болған. Шешек ауруының атын атасақ, 
«жұғады», «жабысады» деген сенімге байланысты 
оның атын тура атамай, әулие, қорасан, мейман, қонақ 
деп өзгеше атаған. Қасқырды атымен атасақ естіп 
қойып малымызға шабады деп қорқып, оны итқұс, қара 
құлақ, серек құлақ, ұлыма деп атайтын болған.

Қазақ тілінде эвфемизм тәсілімен сөз 

алмастырудың мынадай жолдары бар:
 1. Аурудың аттары алмастырылады. Науқас 

адамның көзінше аурудың нақ өзін атамай, оның 
жеңілірек түрін айту дәстүрі бар. Мәселен, туберкулез 
немесе құрт  ауруы деудің орнына өкпе ауруы, рак 
немесе қылтамақ дейдің орнына жаман ауру,деп 
дәрігерлер мағынасы қатты тиетін сөздерді жұмсақ 
сөздермен алмастырып қолданады.

 2. Адамның дене мүшелеріндегі кем – кетік 
атаулары алмастырылады. Мәселен, ауру, жарымжан, 
мүгедек адамды дімкәс деген сөзбен, саңырау, керең 
деген сөзді құлағының мүкісі бар, сараң естиді, құлағы 
тосаң деген сөздермен, аяғы ақсақ дегенді аяғының 
ақауы бар деп  алмастырып айта беруге болады.

 3. Мағынасы айтушы мен тыңдаушыға бірдей 
соншама жағымсыз, дөрекі сөздер алмастырылады.

 4. Үйлену мен тұрмыс құруға байланысты сөздер 
алмастырылады. Мәселен, тұрмыс құру, тұрмысқа 
шығу баласын құтты орнына қондыру, баласын 
аяқтандыру, қолына құс қондыру, үйлі баранды болу, 
семья құру, отау тігу, бөпелі болу, аяғы ауыр, орауға 
отыру тәрізді сөздер үйленуге байланысты айтылады.

 5. Қоғам өміріндегі адамдардың бір – бірінің 
жағымсыз қарым-қатынастарына қатысты сөздер 
алмастырылады. Мәселен, аузы жеңіл, қолының 
жымысқысы бар, қосып айтады, ауыз  болтырық, сөзге 
келу, бет жыртыспау, жасы ұлғаю, қалтасы тесік, 
көзіне шөп салды, жаяу почта, ұзын құлақ, аузының 
желі бар, ішінде бүкпесі бар, сымсыз телефондар 
дегендер сыпайылық мәнде айтылады.[6, 123-124-б].

Табу сөздер мен эвфемизмдер белгілі бір сөздің екінші 
баламасын жасайды. Табу сөздердің өзгеше атын, белгілі 
бір құбылыстың, жан – жануар, қоғамдық күштердің 
атауына тағы бір атау қосады. Эвфемизмдер де дәл 
солай, бір сөздің сыпайырақ, мәдениеттірек жеткізудің 
үлгілерін көрсетеді.Бұл тақырыпты таңдаудағы себеп, 
бұл сөздер адамдар бір-бірімен тілдік қарым-қатынасқа 
түскенде этиканы, сыпайыгершілікті, моральдық 
нормаларды сақтауға септігін тигізеді. Әр адам сөйлеген 
сөзінің мәнді-мағыналы болуын қадағалауы қажет. 
Табу мен эвфемизмдер адамның ойының дамуына, 
тереңдеуіне, жандануына көмектеседі.

АБАЙДЫҢ ҚАРА СӨЗДЕРІН 
ОҚЫТУДЫҢ ИННОВАЦИЯЛЫҚ 

ӘДІС -ТӘСІЛДЕРІ

«Бала – балқытылған алтын, оны  қандай қалыпқа 
құйып, қандай мүсін жасаймын десе де, мұғалімнің өз 
қолында» демекші, заманымыз алға жылжыған сайын 
уақыт талабы күшейіп, білім нәрімен сусындатып отырған 
шәкірттеріміз білімді, талапты, ойшыл, дарынды тұлға болып 
қалыптасуы үшін, оқыту үрдісінде жаңа әдіс-тәсілдерді, 
жаңаша идеяларды қолдана отырып, үздіксіз  ізденіспен 
оқушылардың білімін, таным-талғамын, ой-өрісі мен 
шығармашылық қабілеттерін дамыту ұстаздар қауымының 
басты мақсаты болып отыр. Оқушыға белгілі бір көлемдегі 
білім, білік дағдыларды меңгертумен қатар табиғат, қоршаған 
дүние туралы түсініктерін кеңейтіп, оларды шығармашылық 
бағытта жан-жақты дамыту – бүгінгі күннің басты талабы.

Білім   беруді ұйымдастырудың  дүние жүзілік 
тәжірибесінде көптеген оқыту технологиялары жүзеге 
асырылуда. Ондағы мақсат – оқушының танымдық 
қабілеттерін, яғни өзінше ойлау қабілетін арттыру, есте 
сақтауын, дағдысын, білім сапасының дамуын қамтамасыз 
ету. 

Оқытуды ұйымдастыру – белгілі бір тәртіпке түсірілген, 
нақты режим бойынша арнайы ұйымдастырылатын 
оқушылардың оқу- танымдық әрекеттерін дамыту мен 
қалыптастыру үшін пайдаланатын оқу-тәрбие жұмысының 
түрі. Оның іс жүзінде жүзеге асырылуы сабақ арқылы 
көрінеді.

Сабақ – уақыты шектеулі, логикалық тұрғыдан 
құрылымы белгіленген, мазмұны жоспарланған оқу-тәрбие 
үрдісінің формасы. Сабақ жоспарын құру барысында 
мұғалім өзінің алдына өтілетін тақырыптың басты 
мақсаты етіп білім беруді, тәрбиелеу мен дамытуды қоя 
отырып, оқушылардың тәуелсіз еліміздің толыққанды 
азаматы болып қалыптасуын нысана ету керек. Ол үшін 
мұғалім әр сабаққа даярланғанда: 

√ осы тақырыпқа байланысты қандай көлемде білім 
беремін, қай бағытта тәрбие жұмысын ұйымдастырамын 
(тәрбиелік «с-әрекетті өтейін деп отырған тақырыппен 
қалай байланыстырамын);

√  осы тақырыпқа сай баланың бойына қандай ізгілік 
қасиетті сіңіремін, оның ойын, қабілетін, сезімдік өрісін 
қайтіп дамытамын;

√ танымдық дарынын қалай қалыптастырамын деген 
мәселелердің оңтайлы шешімін табуды ойластырып, оның 
тиімді жолдарын іздестіруі керек. Осы орайда мұғалімдер 
қауымы білім берудегі жаңа технологияларды пайдаланудың 
тиімді жолдарын қарастырғаны жөн.Қазіргі  таңда 
технологияның бірнеше түрлері тәжірибеде қолданыста 
жүр. 

Мектеп табалдырығында оқып жүрген әрбір оқушы Абай 
шығармашылығымен сусындап, даналық ойларын бойына 
сіңіріп өседі. Ұлы данамыздың асыл сөздерін, мағынасы 
терең ойларын оқушы санасына жеткізіп, оны ұғындыру 
үшін әрбір ұстаз сабақты түрлендіру жолдарын іздейді. 
Бүгінгі таңда жаңа буын оқулықтары, жаңа бағдарламалар, 
әдістемелік құралдар шығарылып, оқытудың жаңа 
технология элементтері көптеп ене бастады. Шебер ұстаз 
әдіс-тәсілдері өзі сұрыптап, елеп-екшеп сабағына тиімдісін 
пайдалана алады.

    Абайдың қара сөздері 6-сынып оқушылары үшін өзінің 

жанры жағынан да, тақырыбы мен мазмұны жағынан да 
барынша жаңа дүние. Олар  бұған дейінгі жерде бұл іспеттес 
стильде туған сөз үлгісін оқыған емес. Тұтас күйінде ой 
мен пікірге құрылған, философиялық-психологиялық әрі 
педагогикалық ұғымға толы осындай сөз үлгісінен керегін 
тауып та, оны талдап та машықтанған емес. Бұлардың 
сыртында ұлы ақынның терең ой мен күрделі мазмұнға 
ие әрі діни-философиялық терминдік мәнге ие сөздері 
көп бұл шығармаларын ғылыми түсініктемесіз жете 
ұғыну мүмкін емес. Міне Абай қарасөздерін оқытқанда, 
мұғалімнен шығарманың осындай-осындай өзіндік жанр әрі 
мазмұн ерекшелігін бірінші кезекте ескеру, оны оқытудың 
методикасын оқытушылармен жүргізілетін, олар тарапынан 
істелінетін жұмыс түрлерін осы ерекшеліктер тұрғысынан 
табу, талдау, талап етіледі. 

6-сыныптың қазақ әдебиеті оқулығында Абайдың 
Бірінші қара сөзі, Жетінші қара сөзі, Отыз бірінші қара 
сөздері берілген. Қара сөздеріне жалпы 6 сағат бөлінген. 
Соның ішінде  «Жетінші» қара сөзін оқытудың тиімді әдіс 
– тәсілдеріне тоқталып өтейін. Абай қара сөздерін оқытуға 
қойылатын мақсаттар төмендегідей:

1-сағатында
6.Т\Ж4.(түсіну\ жауап беру) көркем шығармалардан 

орта көлемді үзінділерді мәнерлеп оқы, жатқа айту;
6 . А \ И 1 . ( а н а л и з \ и н т е р п р е т а ц и я ) Ш ы ғ а рм а 

композициясындағы белгілі бір эпизодтың алатын маңызына 
негіздеме жасау.

2-сағатында
6.А\И4. (анализ\ интерпретация) әдеби көркемдегіш 

құралдарды пайдаланып шығармадағы табиғат көрінісін, 
оқиға орнын, кейіпкер бейнесін сипаттап жазу;

6Б\С3.(бағалау\салыстыру) Шығармадағы кейіпкерлер 
қарым-қатынасын отбасылық құндылық тұрғысынан 

талдап, әдеби эссе жазу. 
Сабақтың барысы:
1. Қызығушылықты ояту кезеңі
Топқа бөлу. «Мозаика» әдісі. Алдыңғы өткен 

тақырыптағы Абай өлеңін қағаз қиындыларына бөліп, 
құрастыру арқылы топқа бөлінеді.

2. Білу.
Жетінші қара сөзді тыңда. Қандай ойлар айтылды?
Тыңдап болған соң жетінші қара сөздің мәтінін өздері 

оқиды. Жазбасымен салыстырады.
Абзацтар Абзацтарда айтылған негізгі ой

Қарасөз құрылымы бойынша сәйкестендір.
Қара сөз 
кіріспесі

Дүние     көрінген сырын  
түгендеп, білмеседе, 
орны  болмайды.  ....
Сол  өрістетіп, өрісімізді 
ұзартып, құмарланып жиған 
қазынамызды көбейтсек 
керек, бұл жанның тамағы 
еді. Тәннен артық еді, тәнді 
жанға бас ұрғызсса керек еді.

Негізгі бөлім Қайта, бала күнімізде, 
жақсы екенбіз. Білсек те, 
білмесек те, білсек екен 
адамның баласы екенбіз.

Қорытынды Жас бала анадан туғанда 
екі түрлі мінезбен туады.

3. Түсіну.
«Оқы. Топтас. Талда» әдісі 
Оқушыларды 6 топқа бөліп отырғызып, 6 қызмет 

жазылған бүктелген қағаздарды алдына тастаңыз. Олар 
қағаздарды алып, ашып, өздерінің қызметімен танысады. 

Қызмет түрлері:
Зерттеуші  – басты кейіпкердің мінезін, басты оқиғаны 

зерттейді.
Баяндап беруші –  қара сөзде көтерілген мәселенің 

әлеуметтік рөлін талдап айтып береді.  
Сұрақтар құрастырушы – қара сөзде көтерілген 

мәселенің әлеуметтік рөлі бойынша сұрақтар дайындайды. 
Сұрақтар төменгі және жоғары деңгейлі болуы қажет.

Сілтемелер табушы – қара сөздерде көтерілген 
мәселенің әлеуметтік рөліне сәйкес афоризмдер мен 
мәтелдерді табады.

Бейнелеуші –  қара сөздерде көтерілген мәселенің 
әлеуметтік рөліне байланысты сурет салады.

Дәнекер – негізгі идеялар мен оқиғаларды бүгінгі өмірмен 
байланыстырады.

●Оларға қара сөздер бойынша жұмыс жасауға уақыт 
беріңіз. (10 минут)

●Оқушылар топта жүзеге асырған жұмысын сынып 
алдында қорғайды. (әр топ минуттан)

4. Қолдану. 
1-тапсырма
Жас бала анадан туғанда екі түрлі мінезбен туады; 

біреуі, ішсем, жесем, ұйықтасам деп, ал біреуі; білсем, 
көрсем, танысам екен деп..

Ақын басымдылықты адамның қай мінезіне береді, не 
себепті? Дәлел келтір.

________________________________________________
__________________________________________________

__________________________________________________
__________________________________________________
__________________________________________________
__________________________________________________
__________________________________________________
__________________________________________________
__________________________________________________
___________

2- тапсырма
Адам мінезіне қатысты ойларды тауып оқып, 

түсінгеніңді айт. 
________________________________________________

___________________________________________________
___________________________________________________
___________________________________________________
___________________________________________________
___________________________________________________
___________________________________________________
_______________________________

5. Жинақтау.
Автордың жетінші қара сөзінде айтқысы келген ойын өз 

сөзіңмен жаз.
________________________________________________

__________________________________________________
__________________________________________________
___________________________________________________
________________________________

6. Бағалау. 
Бағалау дескрипторы

Қара сөзде көтерілген мәселені анықтайды. *
Абзацтарда айтылған ойларды біледі. *
Қарасөз идеясын таба алады. *

7. Үй тапсырмасы.
«Жетінші» сөздегі   орта көлемді үзінділерді мәнерлеп 

оқып, жатқа айту.
8. Рефлексия 
• Не себепті қиын болды?
• Сабақта нені білдім, қандай жаңа нәрсе үйрендім?
• Сабақта сіздердің болжамдарыңыз орындалды ма?
• Бүгінгі сабақтан не алдыңыз?
• Сабақ сіздерге қандай ой тастады?

   Оқушы Абай қара сөздерін оқып, талдап, жатқа айтып, 
түрлі мәселелік сұрақтарға жауап беріп, шығармашылық 
жұмыстар жасай отырып, өздеріне ғылыми-теориялық 
білім жинақтады, шешендікке, өз бетімен тұжырым жасап, 
ой қорытуға, қосымша ізденуге үйренеді. Сабаққа деген 
белсенділігі мен қызығушылығы арта түседі.

Пайдаланылған әдебиеттер: 
1. Қ. Бітібаева. Әдебиетті оқыту әдістемесі. –Алматы 

Рауан,1997.
2. М. Жанпейісова.Модульдік оқыту технологиясы. – 

Алматы, 2004.
3. Қ. Тасболатұлы. Қазақ әдебиетін оқытудың  әдіснамалық 

негізі. – Тараз, 1999.
4. Т. Мейірманқұлова. Жаңа инновациялық технологиялар. 

– Алматы, 2005.
5. 6-сынып қазақ тілі мен әдебиеті оқулығы . – Алматы, 

Атамұра  2018.

М. ИСКАКОВА, 
Абай атындағы Қазақ Ұлттық педагогикалық 

университетінің 2-курс магистранты;
Ғылыми жетекшісі: Г. ДЮСЕМБИНА, 

PhD докторы, аға оқытушы.

ОҚУШЫЛАРДЫҢ 
ОЙ-ӨРІСІН ДАМЫТУДАҒЫ  

ПІКІРТАЛАСТЫҢ 
МАҢЫЗДЫЛЫҒЫ

Елімізде соңғы уақытта болып жатқан тың өзгерістер 
мен бетбұрыстар, жаңа стратегиялық бағыттар, қоғамның 
жылдам ақпараттануы – білім беру жүйесінің алдына 
ауқымды мақсат-міндеттер қойып отыр. Осы уәделерден 
шығу мақсатында бүгінгі ұстаздар тек білім беріп қана 
қоймай, шығармашыл, жан-жақты, креативті ойлай білетін 
оқушы тәрбиелеуі керек.  

2016-217   оқу   жылынан   бастап  Қазақстан 
Республикасының білім беру жүйесінде жаңартылған білім 
беру мазмұнына көшу сатысы басталып, оқушыларды 
кең ауқымды дағдыларға үйретуге, функционалдық 
сауаттылықтарын  арттыруға, адами құндылықтарын 
дамытуға баса көңіл бөліне бастады. Аталған бағдарламаның 
негізгі мақсаты - оқушыларды сындарлы оқытуға үйрету, 
әлемдік білім кеңістігіне қол жеткізу, инновациялық 
білім негіздерін терең меңгерту мен функционалдық 
сауаттылығын қалыптастыру. Ол дегеніміз, оқушы өзінің 
мектеп қабырғасында алған білімін шынайы өмірлік 
қажеттіліктеріне пайдаланып, іске асыра білуі керек. 
Бағдарламаның негізінің «Өмірмен байланыс» ұғымына 
құрылуы да осыдан болса керек. Ұстаздарға қатаң талап 
қойылуымен қатар, үлкен жауапкершілік міндеттеліп 

отыр. Оқушылардың бойына ХХІ ғасырда өмірдің барлық 
салаларында табысты болу үшін, қажетті дағдыларды дарыту 
үшін, мұғалімдерден тынымсыз еңбектену талап етілуде. 

Бүгінгі таңда оқу үдерісінде қолданылып жүрген әдіс-
тәсілдер жетерлік. Білім алушылардың белсенділігін 
арттыратын әдістердің бірі – пікірталас. 

Пікірталас – белгілі бір қоғамдық мәні бар мәселені 
немесе ғылыми жұмысты талқылау барысындағы 
айтыс-тартыс, дау [1, 533]. Ол дегеніміз, көпшілік 
алдында өзіндік пікірі мен көзқарасын білдіру және нақты 
дәлелдер келтіре отырып өз ойын дәлелдей алу. Білім 
беруде практикалық сабақтарда пікірталас әдісін қолдану 
өте тиімді. Керекті ақпараттардың 40 %-ы конференция, 
пікірталас, рөлдік ойындар сияқты ресми емес қарым-
қатынастарда өтілетін сабақтарда оқушылар есінде жақсы 
сақталатынын ғалымдардың зерттеу еңбектері дәлелдеп 
отыр. Демек, оқушыларға сабақта тек теориялық білім беріп 
қана қоймай, тәжірибелік сабақтар ұйымдастырып, түрлі 
әдіс-тәсілдерді, соның ішінде пікірталас әдісін пайдалану 
нәтижелі болуда. Сабақта пікірталас әдісін қолданғанда 
оқушылар өздерін еркін сезініп, белсенділік танытып, 
дұрыс сөйлеуге машықтанып, өз ойларын дұрыс жеткізуге 
тырысады. Жаңартылған білім бағдарламасының да негізге 
алып отырған тұсы осы, яғни, білім алушыларды өз ойларын 
еркін жеткізуге баулып, қарым-қатынасқа түсуге жетелеу 
екені белгілі. Ендеше, пікірталас әдісі арқылы оқушыларды 
жан-жақты дамытып, бастысы өз ойларын еркін айтуға 
үйретуге болады. 

Пікірталастың тағы бір ерекше тұсы, оқушылардың пәнге 
деген қызығушылықтарын арттырып, тақырыпты терең 
меңгертуінде. Оқушылардың пікірталас арқылы мынадай 
қабілеттері дамиды [2, 77]:   

– өз бетінше іздену;

– қосымша материалдарды оқып, зерттеу;
– сөз сөйлегенде деректер мен құжаттарды 

пайдаланып, оларға сүйену;
– ойлау қабілетін дамыту;
– көпшілік алдында жасқанбай сөйлей алу;
– өз ойын қысқа әрі нақты айту;
– ойын дұрыс сөйлемдер арқылы жеткізе білу;
– ойын жинақтап, сөз саптай білу;
– өз пікірін қорғай отырып, оны деректермен нақты 

дәлелдей алу;
– әр түрлі пікірлердің арасында байланыс орната 

білу;
– тез арада шешім қабылдап, берілген сұраққа жауап 

бере алу.
Оқушылар үшін аталған қабілеттердің қай-қайсысы 

болса да аса қажет. Білім беруде басшылыққа алынатын 
барлық қағидалар пікірталасты пайдалану арқылы жүзеге 
асырылатынына тағы бір мәрте көз жеткізуге болады. 
Демек, сабақтарда пікірталасты қолдану арқылы біршама 
жетістікке жетуге болады. Пікірталасты ұйымдастырмастан 
бұрын, қатысушыларды ережемен таныстырып алған жөн. 
Ол ережелерге: 

1. Алдымен не туралы айтатыны туралы ойлап 
алу керек. Бастысы – айтылатын пікір көпшілікті 
сендіретіндей, қисынды әрі дәлелді болуы шарт. 

2. Пікір білдіру кезінде қарсыластың сөзін, ойын бөліп, 
бұрмаламауы керек. 

3. Ең жақсы дәлел – нақты деректер келтіре білу. Сол 
себепті, деректерді келтіріп, нақты сөйлеу абзал. 

4. Қарсыластың пікірін сыйлау маңызды. Егер 
пікірталаста білдірген пікір дұрыс болмай жатса, 
жеңілгенді мойындай білу де ерлік [3, 171].

Пікірталас – бұл топтық, ұжымдық ойлау. Оған қатысу, әр 

түрлі көзқарас білдіру ойды белсенді дамыта түседі, көпшілік 
алдында өз пікірін айтып үйренуге дағдыланады, мұқият 
ойланып, өз көзқарасын орнықтыруға, мәселені өзінше 
түсінуге жетелейді, мәселеге сын тұрғысынан қарауға, 
ойлануға итермелейді [4, 39]. Белгілі ғалым Л.Пановтың 
айтуынша, оқушылар оқу үрдісінде бір-бірімен қарым-
қатынасқа түсе отырып, өз ойларын бүкпесіз, еркін айту 
арқылы дұрыс әрі жүйелі сөйлеу дағдысын меңгереді. Ал, 
сөздік қоры төмен оқушылар мұндай кезде сөз таба алмай 
қиналатынын алға тартады. Сол себепті де, пікірталасты 
нәтижелі өткізудің бірден-бір жолы оған оқушылардың 
дайындығын пысықтау. Пікірталасқа негіз болып отырған 
тақырыпты жан-жақты зерттеп, оған қатысты барлық 
деректерді жинап, оны жүйелі түрде жеткізгенде ғана жақсы 
нәтижеге жетуге болады. 

Пікірталасты ұйымдастыруда ескерілетін негізгі 
мәселелер [5, 77]:

– пікірталасқа қатысатын топ мүшелері үш адамнан 
көп болмау керек;

– топ мүшелерінің ерекшеліктеріне мән беру (шешен, 
сөз саптай білетін, ізденгіш т.б.);

– пікірталас уақытын белгілеу;
– сөз сөйлеушінің уақытын алдын-ала белгілеу (3-5 

минут);
– айтылған пікірлерді дұрыс бағалайтындай білімі 

бар әділқазылар алқасын не болмаса сараптаушылар тобын 
құру.

Оқу үрдісінде ұстаздар пікірталастың «еркін топ», 
«лабиринт» әдісі, рөлдік ойын, ашық талқылау секілді 
формаларын қолданып жүр. Бұл формалардың бірнеше 
түрін біріктіріп не өзгертіп қолдануға болады. Мұндағы 
ұстазға жүктелетін міндет –  пікірталастың жәй ғана пікір 
алмасуға ұласып кетуіне жол бермеу. Пікірталастың жоғары 

деңгейде ұйымдастырылып, өтуі оқушылармен бірге ұстазға 
да тікелей қатысты. Егер ұстаз өз ісінің нағыз майталманы 
болса, пікірталас барысында оқушылардың ойын ашық та 
еркін айтуларына барынша жағдай жасай алады. Пікірталас 
барысы алдын ала болжауға келмейтіндіктен, ұстаз әр қандай 
жағдайларға дайын болып, оқушыларын дұрыс бағытқа жол 
сілтеп отыруы тиіс. 

Жалпы білім беруде мұғалім пікірталастың қандай түрін, 
формасын таңдаса да, бастысы – тиімді әрі нақты нәтижесі 
болуы керек. Өздігінен алған білімдерін тиімді қолданып әрі 
берілген мәселеге өзіндік көзқарастарын ашық білдіргенде, 
сонымен қатар, пікірталас мәдениетін дұрыс сақтай алғанда 
ғана тиімді нәтижеге жетуге болады. Сол себепті, ұстаздар 
оқушыларды барынша ынталандырып, белсенділіктерін 
арттыру мақсатында тынбай еңбектенулері қажет. 

Коучинг

Г.ҚҰЛЕКЕНОВА,
қазақ тілі мен әдебиеті пәні мұғалімі.

А.ТӨЛЕГЕНОВА,
орыс тілі мен әдебиеті пәні мұғалімі.

А.ИСМАГУЛОВА,
ағылшын тілі пәні мұғалімі.

«№6 ЖОББМ» КММ. 
Ақтөбе облысы,
Шалқар ауданы

“ТАҢДАУ КУРСЫН ӨТКІЗУДІҢ  
ӘДІС-ТӘСІЛДЕРІ” 

ТАҚЫРЫБЫНДА ӨТКІЗІЛГЕН 
КОУЧИНГ ҮЛГІСІ

   Қатысушылар: Педагогтар.
Мақсаты: Таңдау курсындағы  жаңа әдіс- тәсілдерді  

оқытудың маңызын ажырату. Оқушыны дамытатын дағды 
мен қабілеттерді анықтау, белсенді оқыту стратегиялары 
бойынша тәжірибе алмасу.
     Оқу нәтижесі:

• оқу үрдісінде әңгімелесудің маңыздылығын түсінеді;
сұрақты нақты қоюдың тиімділігін ұғынады, қолданады;
• жаңа әдіс-тәсілдерді таңдау курсында  қолдануды 

үйренеді;
• оқушыларға  қалай оқу керектігін үйретіп, соның 

нәтижесінде еркін, өзіндік дәлелдеулерін нанымды жеткізе 
білетін, ынталы, сенімді, сыни пікір-көзқарастары жүйелі 
дамыған құзіретті оқушы даярлайтынын  сезінеді:
    Түйінді идеялары:
      Әңгімелесу –  мұғалімдер балалардың оқуға деген 
ынтасын оята алатын пәрменді тетік. Сыныпта диалогті 
қолдану арқылы мұғалімдер балалардың білім алу сапасына 
үлкен ықпал ете алады. Балалардың білімі мен идеясын 
анықтауға бағытталған шынайы әрекет оларды оқыту 

үдерісіне тартуға көмектеседі.
                       
                       Барысы:
                       Кіріспе:

От, Су, Күн, Ай суреттерін таңдату.
От. Қай кезде де, қандай жағдайда да от болып жанып, 

өз білімдерін насихаттай білетін жандар.
Су. Жандары жақсылықты сүйетін, көңілдері судай 

таза, жаңалықтарға жаны құмар жандар.
Күн. Жанындағыларға жылу сыйлап, жарқырап жүретін, 

сәуле шашып белсенділікпен жұмыс жасайтындар.
Ай. Ойшыл да арманшыл, қиындықтарға мойымайтын 

ержүрек,  батыл жандар.
1-топ.    Қоғамдық-гумманитарлық бағытындағы пән 

мұғалімдері.
2-топ.  Жаратылыстану-математикалық  бағытындағы 

пән  мұғалімдері.
Ой қозғау стратегиясы
Таңдау курсындағы әдістердің  тиімділігі неде? 
Белсенді оқытуда қандай әдістерді   білеміз?
Мұғалімдерге парақшалар таратылады.  Олар топтастыру  

арқылы әдістер туралы жазады.
Дәйексөз
Мишель Монтен: «Мұғалім оқушының құлағына воронкаға 

су құйғандай айқайлайды, ал оқушының жауапкершілігі тек 
қана айтқанды қайталау. Мен мұғалімнің осы қателегін 
жөндегенін қалар едім»
     Осы айтылған сөздерден  қандай қорытынды шығарамыз?
 1-тапсырма.  Әр топқа ақ қағаз беріледі. Бұл сіздің 
алдыңызға   келген парақтай таза оқушы. «Стикерлермен 
диалог» әдісі

1.Таңдау  курстарында  қандай әдістерді қолданасыз?
2.Таңдау курсындағы әдістердің  тиімділігі неде? 
3.Белсенді оқытуда қандай әдістерді   білеміз?
4. Жаңа әдістерді таңдау курсында  қолданған кезде, 

оқушының бойында қандай қасиеттер болғанын қалайсыз?



78 79

5. Оқушылардың ойлау қабілеттерін, қызығушылықтарын 
арттыру мақсатында қандай таңдау курстарының 
болғанын қалайсыз?

6. Жаңа әдістерді пайдаланып таңдау курсының үлгілі  
жоспарын құрыңыз.

2-тапсырма.
        Тұңғыш елбасы Н. Ә. Назарбаевтың Қазақстан халқына 
Жолдауында «Қазақстан бүкіл әлемде  халқы          үшін  
үш тілді пайдаланатын мәдениетті ел ретінде танылуға  
тиіс»  – делінген.

• Елбасының      Жолдауын қолдау үшін неден бастау 
керек? 

• Ең алдымен нені түсіну керек?
• Сатылап көрсетер болсақ, қандай қадамдар 

жасауға болады?
•  Осы үш сұраққа жауапты жазбаша сызба арқылы 

түсіріп, ортада қорғайды. 
• Елбасының үштұғырлы саясатын қолдау 

мақсатында   мектептерде, жоғары оқу орындарында 
қандай іс-шаралар өтуде?

3-тапсырма. «Менің қиялымдағы таңдау курсы»  
тақырыбында постер жасап, қорғау.

Қорытынды. «Ұстаздың биігі ойлана қарасаң, биіктей 
береді, үңіле қарасаң, тереңдей береді, қол созсаң,  қарсы 
алдыңда, айналсаң артыңда тұрғандай», – дейді грек 
оқымыстысы Сократ. Осы биіктіктің   шыңынан  көрінейік! 
Оқушы бізді осындай қалыпта көрсін!

Әр мұғалім бүгінгі өткен сабақ бойынша кері байланыс 
жасайды.

Кері байланыс парағы
• Тапсырманы орындау маған 

ұнады?________________________
• Ерекше қиын болды?________________________
• Ең қызықты болғаны_______________________
• Егер мен бұл тапсырманы тағы орындасам, 

келесілерді жасар едім______________________

Ұстаз ойы
Қ.  Қ. ШАЙХОВА,

Манашы орта мектебінің
қазақ тілі мен  әдебиеті 

 пәндерінің мұғалімі.
Маңғыстау облысы,

 Бейнеу ауданы

ҰСТАЗДЫҚ ЕТКЕН ЖАЛЫҚПАС, 
ҮЙРЕТУДЕН БАЛАҒА

(эссе)
Ұстаз – өзгелерге үйретуден  шаршамайтын, өзі де 

үйренуден, ізденуден тынбайтын мәртебелі мамандық. 
Осы мамандықты таңдауыма не себеп болды екен... ?! 
Мүмкін  білім  берген  ұстазыма  еліктегендіктен болар. 

Алғаш мектеп табалдырығынан аттап, бейтаныс 
жанның бала көңілінен орын алып, оны білім  нәрімен 
сусындатқан жан – ұстаз. 

Осындай қасиетті, таңғажайып әлемге жол сілтеген 
қарапайым жандардың ыстық аялы жүрегі мен шәкірт  
үшін  ұмытылмас  күндер еді.  Арадан қанша  жыл  өтсе 
де  ұстаздың  берген  білімі  мен  тәрбиесі  ұмытылар  
емес.

 Академик , жазушы З.Қабдолов:  «Ұстаз  көрмеген  
кісі – үлгі, өнеге көрмеген кісі. Ал үлгісіз, өнегесіз 
кісіде қандай  қасиет  болмақ.  Асылы адам өзінің  
азаматтығы  үшін  алдымен  ұстазға  қарыздар!» - деп  
жұрттың  көңіліндегі  ойды  жазушылық  құдіретімен   
шебер  жеткізген.

Сол секілді  шәкірттердің көңілінен жол  таба білген  
жан.

 Қызығы  мен  қиындығы  қатар бұл мамандық – 

менің өз  қалауым еді.  Арадан  қанша  жылдар өтсе де  
шәкірттерімнің бірі  қалада, бірі ауылда, тіпті біреулері  
көршілес елдерде  өмір  сүріп жатыр,  бірі – ұстаз,  бірі 
– дәрігер  т.б салада маман  иесі. Мен оған  қуанамын, 
жігеріме  қанат  біткендей болады, шәкірттерімнің  
түрлі  салада  маман иесі  болғанына  ризамын.  Кей  
шәкірттерімнің  балалық  қылығына қынжылатын 
да кез болды. Ұстаз болу – оңай емес екендігін  өз  
тәжірибемнен, әріптестерімнің  тәжірибесінен  де  
көріп  жүрмін.  Ұстаз болу – жүректілікті, даналықты  
кезі келсе  керек  жерінде  бала болуды  талап  етеді. 

Бүгін кіп-кішкене бала – ертең  азамат. Азамат – 
Отанның тірегі.  Олай болса,  ұстаз ел  іргесін  бекітетін  
болашақ иелерін  тәрбиелеуші.

 

  

    

Қазақ тілі: озық тәжірибе, ортақ әдіс

А. Н. АБИШЕВА,
«Жалпы білім беретін 
№2 орта мектебі» ММ-нің 
қазақ тілі мен әдебиеті
пәндерінің мұғалімі.
Маңғыстау облысы,
Ақтау қаласы

ТОҚТА, БОТАМ, 
АТАҢ  КЕЛЕДІ

 АРТЫҢДА!
С а б а қ 

негізделген оқу 
мақсаттары 

ТБ1.1 Мәтіндерден жалпы және 
жалқы есімдерді ажырата білу, 
жалғау түрлерін дұрыс жалғау. 

К ү т і л е т і н 
нәтижелер

Оқушылардың барлығы:мәтін 
мазмұнын анықтай алады.  Жалпы 
мен жалқы есімдерді ажырата 
алады.

Оқушылардың көбісі: 
сауатты, көркем жазуға үйренеді, 
тақырыпты басқа тақырыппен 
салыстыра алады.

Оқушылардың кейбіреулері: 
оқулықтан тыс берілген қосымша 
тапсырмаларды орындайды, 
тақырып бойынша қосымша 
мәліметтер мен дәлелдер келтіре 
алады. 

Б а ғ а л а у 
критерийі 

Жеке, жұптық, топтық 
тапсырмаларды орындай алады.

Сабақ барысында 
тыңдаушының назарын өзіне 
аудара алады.

Т і л д і к 
құзыреттілік

Ауызекі және жазба сөйлеу 
туралы.

Ресурстар Оқулық, суреттер, топқа 
бөлінуге арналған кеспе қағаздар, 
топтық тапсырмалар, стикер, 
интерактивті тақта.

Әдіс-тәсілдер Сұрақ-жауап, әңгімелеу, 
түсіндіру, ойын, жаттау.

Пәнаралық 
байланыс

Музыка, әдебиет

А л д ы ң ғ ы 
оқу

«Табалдырықты баспа» 
тақырыбындағы жазған тыйым 
сөздерді оқып шығу.

Сабақтың жоспары
Жоспарлан-
ған уақыт

Сабақ барысы Б а ғ а л а у 
түрлері

Басталуы 
5 минут

Ұ й ы м д а с т ы р у 
кезеңі 2 минут

Топтарға бөлу. 
Оқушыларды пазл 
кеспелері арқылы 
топтарға бөлу. 
Оқушылар кеспе 
қағаздарын таңдап, бір-
біріне сәйкестендіріп

1-топ ата
2-топ әже
3-топ немере

сурет жинап қояды. 
Оқушылар жиналған 
сурет бойынша топтарға 
бөлінеді. 

Психологиялық ахуал 
қалыптастыру: 3 минут

- Сәлем, досым! 
(амандасады).

- Қалайсың?
(иықтарынан қағады.)
-Қайда болдың? 

( қ ұ л а қ т а р ы н а н 
тартады.)

- Мен сені сағындым! 
(қолдарын жүректеріне 
қояды.)

- Сен келдің! (қолдарын 
жаяды.)

- Жақсы болды! 
(құшақтайды.)

Ү й 
ж ұ м ы с ы н 
тексеру 
5 минут

Жаңа сабақ
10 минут

Он сұрақ тақырыпты 
қысқаша қайталау.
Топтарға сұрақтар беру:

1-топ. – «Үлкенді сыйлау 
- кішіпейілділік бағасы. 
Ауызша сөйлеу» деген сөзді 
қалай түсіненсіңдер?

2-топ. – Жазбаша тіл 
мен ауызша сөйлеудің 
өзіндік ерекшелігі неде деп 
ойлайсыңдар?

3-топ. – Әр түрлі 

о қ у л ы қ т а р д а ғ ы 
мәтіндерді әдеби тілдің 
қай түріне жатқызамыз?

Білу және түсіну 
https://www.youtube.com/
watch?v=0P6WUUiiqUQ
оқушылар интерактивті 
тақтада М.Мақатаевтың 
«Тоқта, ботам» өлеңін 
тыңдайды.
Таныс сөздерге 
сүйеніп, онда не туралы 
айтылғанын анықтайды.

Оқушылар тақтадан 
мәтінді тағы бір рет 
тыңдайды, мәтін 
бойынша тапсырмаларды 
орындайды.

6-тапсырма. Айтылым.
Мәтін бойынша берілген 
ақпараттың дұрыс не 
бұрыстығын анықтау.

4-тапсырма. Жазылым.
Өлең мәтінінен жалпы 
есімдерді тауып, теріп 
жазады.
Ботам, ата, мойын, сәби, 
сәттер, алтын, жастық, 
ана, бақ, қарт, ертегі, 

Әр дұрыс 
ж а у а п 
ү ш і н 
т о п қ а 
ұ п а й 
беріледі.
Ә р б і р 
т а п қ а н 
ж а л п ы 
есім үшін 
топқа 1 
ұпай.

ауыл, болашақ, өмір, ақыл, өмір, күлкі, дана.
Сер-
гіту 
сәті
2 
мин.

h t t p s : / / w w w . y o u t u b e . c o m /
watch?v=xyS4WWbtttM
«Көңілді күн»

Са-
бақ-
ты 
бе-
кіту
10 
мин.

«Карточкадағы терминдер» әдісі
Тапсырма: Сыныпты аралап жүріп, осы 
сөздерді  өзге топтардағы  оқушыларға 
түсіндіріп береді: Ата, бота, ана, бата, көмек, 
қалжыраған.
Жазылым. 
Ата, бота, ана сөздерін  жекеше тәуелдеу.

Ба-
ға-
лау 
5 
мин.

Бағалау парақшасы  Дұрыс жауапқа 5 
балл

Оқушы-
ның 
аты-жөні

6 - т а п с . 
Айтылым

4 - т а п с . 
Жазылым

«Карточкадағы 
т е р м и н д е р » 
әдісі 

Тәуелдеу Балл

Кері 
байланыс
3 минут

Б.б.б. әдісі арқылы кестені 
толтыру.

Білемін Білдім Б і л г і м 
келеді

Ұ. Т. ДЖОРАБЕКОВА,
Н.Ахмадеева атындағы

 №112 орта мектептің 
қазақ тілі мен әдебиеті 

пәндерінің мұғалімі.
Қызылорда қаласы

ДОСЫ КӨПТІ 
ЖАУ АЛМАЙДЫ

(Етістік)
Осы сабақ 

арқылы жүзеге 
асатын оқу 
мақсаттары

7.Т/А5. Мәселелік сұрақтарға 
тыңдалған мәтіннен деректер 
келтіре отырып, дәлелді  жауап 
беру, өз жауабын өзгенің 
жауабымен салыстыру, талқылау.   

7.О6. Оқылым стратегияларын 
қолдану: комментарий жасау, 
іріктеп оқу, зерттеп оқу.

7.Ж3. Мәтін құрылымын 
(кіріспе бөлім, жалпы мәлімет 
беру, детальді мәлімет беру) 
сақтай отырып,  графиктік 
мәтін (шартты белгі, сурет, 
сызба) түрінде берілген  үдерісті  
сипаттап жазу.   

7.ӘТН1. Жалғаулар мен 
шылаулардың ерекшелігін ескере 
отырып,  үндестік заңына сәйкес 
орфографиялық нормаға сай жазу.

С а б а қ 
мақсаттары

Барлық оқушылар орындай 
алады:

Мәтінді оқып, ондағы негізгі 
ойды айта алады, етістік және 

оның сұрақтары арқылы мысал 
келтіре алады;

Оқушылардың көпшілігі 
орындай алады:

Етістіктің ережесін біледі, 
етістіктің тұлғалық белгілері мен 
сөз құрамын анықтай алады;

Кейбір оқушылар орындай 
алады:

Мәтіннен етістіктердің 
мағыналық, құрамдық, тұлғалық 
белгілерін тауып айта алады, 
етістіктің сөйлемдегі қызметін 
біледі, етістікті қатыстырып  
мәтін құрай алады.

Б а ғ а л а у 
критерийі

    -     Мәтінді түсініп оқи 
алады;

- Мәтінге тақырып қойып 
себебін түсіндіре алады;

- Мәтін бойынша өз 
ойларын айта біледі;

- Мәтіндегі ойды 
жалғастырып,  мәтін немесе 
өлең жаза алады;

- Етістіктің ережесін , 
сұрақтарын біледі;

- Етістіктің тұлғалық, 
құрамдық белгілерін мәтіннен 
таба алады;

- Етістіктің сөйлемдегі 
қызметін біледі.

П ә н а р а л ы қ 
байланыс

Әдебиет, музыка

Құндылықтарға 
баулу:

 Адамгершілік асыл 
қасиеттерді бойларына 
сіңіреді, дос қадірін біледі. 

Алдыңғы оқу: Етістік және оның сұрақтары 
жайлы, құрылысы мен құрамына 
қарай түрлерін біледі.

Жоспарланған 
уақыт

Жо с п а рл а н ғ а н 
ж а т т ы ғ у 
түрлері 

Ресурстар

Басы
2 мин.

 1 мин.

«Екі сөзбен...» 
Оқушылар шеңбер 
жасап тұрып, 
бүгінгі күні не 
істегені жайлы 
екі сөзбен айтып 
шығады. 

– Жаттығуды 
орындадым.

– Жолдасыма 
көмектестім.

Топқа бөлу. 
«Билет кассасы» 
әдісі арқылы 3 
топқа бөлу. 

Ү й 
т а п с ы р м а с ы н 
сұрау.

 6 мин.

1 мин.

«Бес қадам» әдісі 
бойынша мақал-
мәтелдер жайлы 
мәліметтерді еске 
түсіру.

1. Мақал-мәтел 
дегеніміз не?

2. М а қ а л -
м ә т е л д і ң 
а й ы р м а ш ы л ы ғ ы 
қандай?

3. М а қ а л -
м ә т е л д е р д і ң 
тақырыптарын ата.

4. Қ ы з 
т ә р б и е с і н е 
байланысты мақал-
мәтел айт.

5. Ұл тәрбиесіне 
байланысты мақал 
мәтел айт.

Бағалау. «Ақша 
м а р к а л а р ы » 
арқылы бағалау.

Аяқ іздері
 салынған 
қағаздар

«5» - теңге  «4» - евро 
«3» - доллар      «2» - юань

Ақша
 марка-
лары

Ортасы 

   2 мин.

8 мин.

2 мин.

2 мин.

1-тапсырма. Мәтінді 
түсініп оқу (барлық 
топқа)

2-тапсырма. Топтық 
жұмыс.

І топ. Мәтінге 
тақырып қойып, себебін 
түсіндіріңдер.

ІІ топ. «Дос» деген 
ұғым туралы өз ойларын 
айту.

ІІІ топ. Мәтіндегі 
ойды жалғастырып, 
«Менің досым» 
тақырыбына бір шумақ 
өлең немесе шағын 
мәтін жазу.

Бағалау. «Екі 
жұлдыз, бір тілек» әдісі

Қ и м а 
қағаздар

Көк қағаз, 
қалам

Сергіту сәті    
«Круиз»

3 - т а п с ы р м а . 
Жұптық жұмыс. 
«Сағат дос» әдісі 
арқылы жұптастыру. 
13. 00      15. 15   18.30

І топ. Оқулықтағы  
етістік жайлы 
мәліметпен танысу. 
Мәтіндегі етістіктерді 
табу.  

« Ш а х м а т » 
кестесіне салу.  
(Етістіктің ережесін 
шығару, сұрақтарын 
атау)

Сағаттың 
суреті

Ш а х м а т 
т а қ т а с ы 
с а л ы н ғ а н 
қағаз

ІІ топ. Оқулықтағы  
етістік жайлы 
мәліметпен танысу.
Мәтіндегі етістіктерді 
тұлғасына ,құрамына  
қарай талдау. «ВЕЕР» 
стратегиясына салу 
(жау+ды, таза+ла+ды 
–  туынды, дара.)    

( қарап еді, тазаланып 
қойыпты – күрделі.)

ІІІ топ. Оқулықтағы  
етістік жайлы мәліметпен 
т а н ы с у . М ә т і н д е г і 
етістіктерді тауып, 
сөйлемдегі  қызметін 
анықтау.

 +Дұрыс   -Бұрыс  
кестесіне салады. 
(Ертеңіне қайта қар 
жауды. +

Арман көршісінен 
қалыспайын деп бұл 
жолы әдеттегіден ерте 
тұрды. +) 

В е е р 
таяқшасы

Д ұ р ы с                 
+

Б ұ р ы с                    
-

Бағалау. «Асық» арқылы 
бағалау.

«5»-  алшы
«4» - тәйке
«3»- бүк
«2»- шік

4-тапсырма. Жеке жұмыс.
«Достарым» әнін 

үнтаспадан тыңдату. 
(Етістіктерді тауып, 
құрылысына, құрамына 
қарай, сөйлемдегі қызметіне 
қарай бөлінуін  дәптерлеріне 
жазып отыру.)

Бағалау. «Шапалақ» 
арқылы бағалау.
«5»-  3 рет                                                     
 «4» - 2 рет 
  «3»-  1 рет

Бағалау парағы
Оқушының аты-жөні

Дескриптор/ 
балы

Балы  бағасы

Е т і с т і к т і ң 
е р е ж е с і н 
біледі.

1

К е с т е 
с а л ы н ғ а н 
парақ

А с ы қ 
т ү р л е р і 
с а л ы н ғ а н 
қағаз

Үнтаспа

Б а ғ а л а у 
парақ-
шалары

Е т і с т і к т і ң 
с ұ р а қ т а р ы н 
біледі.

1

Т ұ л ғ а с ы н а 
а ж ы р а т а 
алады.

1

Қ ұ р а м д ы қ 
түрін ажырата 
алады.

1

С ө й л е м д е г і 
қ ы з м е т і н 
анықтай алады.

1

Соңы
    2 мин.

Үй тапсырмасы:  Достық  
жайлы айтылған қанатты 
сөздерден етістіктерді теріп 
жазып келу.

Рефлексия «Ресторан» әдісі 
арқылы оқушылармен кері 
байланыс орнату.

-Мен тағы....... тапсырыс берер 
едім.
-Маған бәрінен ұнағаны.........
-Менің асқазаным .......қорытты.

Таратпа
 қағаз-
дар

- Келесіде маған 
қосыңызшы...........

Қосымша 
ақпарат

Парсы    жазушысы     
Кабустың әйгілі «Кабуснама» 
кітабында былай делінген: 
«Ей, перзентім! Мынаны 
білгейсің:адамға тірісінде 
доссыз болмайды. Адамның 
доссыз болғанынан 
ағайынсыз болғаны жақсы. 
Бір данышпаннан: «Дос пен 
ағайынның қайсысы жақсы?» 
– деп сұрапты. Данышпан: 
«Дос жақсы», – депті. Сол 
үшін достарыңның ісі жайлы 
ойла және қамқор бол!

Таратпа 
қағаз-
дар

Саралау – Сіз қандай 
тәсілмен көбірек 
қолдау көрсетпексіз?
Сіз басқаларға 
қарағанда
қабілетті оқушыларға 
қандай тапсырмалар
бересіз?

Бағалау – Сіз
оқушылардың
материалды
 игеру
деңгейін 
қалай тексеруді
жоспарлап
отырсыз?

Денсаулық 
және
қауіпсіздік 
техникасын
сақтау

Қабілеті жоғары 
о қ у ш ы л а р ғ а 
е т і с т і к т і ң 
т ұ л ғ а с ы н а , 
қ ұ р а м ы н а , 
с ө й л е м д е г і 
қ ы з м е т і н е 
байланысты

Т о п т ы қ , 
ж ұ п т ы қ , 
жеке жұмыс, 
дескритор-
мен бағалау.

Сергіту сәтін 
өткізу, жас 
ерекшелік-
т е р і н е 
б а й л а н ы с т ы 
тапсырма беру,

күрделі мәтіндер беріп 
талдату.
М о р ф о л о г и я л ы қ , 
синтаксистік талдау жасату. 

балалардың өмір 
қ а у і п с і з д і г і н 
қамтамасыз ету.

С а б а қ 
бойынша
рефлексия

Бұл тарауды сабақ туралы рефлексия 
жасау үшін пайдаланыңыз.
Сол бағандағы өзіңіз маңызды деп 
санайтын сұрақтарға жауап беріңіз.

Жалпы бағалау
Сабақта ең жақсы өткен екі нәрсе? (оқыту мен 

оқуға қатысты)
1. Дос жайында берілген сұрақтарға жақсы жауап 

берді.
2. Шахмат, Веер стратегияларына оқушылар 

қызығушылық танытып, етістік жайлы толық 
ақпарат бере алды. 

Сабақтың бұдан да жақсы өтуіне не оң ықпал 
етеді? (оқыту мен оқуға қатысты)

1. Ойын элементтерін сабақта қолдануым 
керек.

2. Деңгейлік тапсырмаларды беруім керек.
3. Осы сабақтың барысында мен сынып туралы 

немесе жекелеген оқушылардың жетістіктері/ 
қиыншылықтары туралы нені анықтадым, келесі 
сабақтарда не нәрсеге назар аудару қажет?

1. Оқушылардың мәтін бойынша өз ойларын 
әсерлі жеткізе білуі;

2. Кейбір оқушылардың тапсырмалар бергенде 
толықтай орындамауы;

3. Кері байланыста берілген пікірлерін ескере 
отырып, келесі сабақта кемшілік нәрселерді 
жоспарлау.

Қазақ әдебиеті: ортақ әдіс, озық тәжірибе

З. МАТАН, 
Новоселовка 

орта  мектебінің мұғалімі. 
Ақмола облысы,

Шортанды ауданы,
Новоселовка ауылы

АБАЙ ҚҰНАНБАЙҰЛЫ
 “ҚАЛЫҢ ЕЛІМ, ҚАЗАҒЫМ, 

ҚАЙРАН ЖҰРТЫМ”
 ӨЛЕҢІ      
 (10-сынып)

Осы сабақ  
арқылы жүзеге 
асатын оқу 
мақсаттары 

Б/С көркем шығармадағы 
көтерілген мәселелердің 
жаңашылдығына баға беру;

С а б а қ т ы ң 
мақсаттары

• автор рөліне ене отырып, 
оның көзқарасын  анықтау.
• көркем шығармадағы 
көтерілген мәселелерге баға 
беру.

О й л а у 
дағдыларының  
деңгейі 

Қолдану, бағалау.

Б а ғ а л а у  
критерийлері

• Автор көзқарасын 
анықтайды.
• Көркем шығармадағы 
көтерілген  мәселеге баға береді, 
жазады.

Т і л д і к 
мақсаттар

Пәнге қатысты сөздік қор мен 
терминдер: қалың,елім,

жұрт, көрсеқызар, би, ағайын, 
байлық, ми, баққан.
Талқылауға арналған 
сұрақтар:
- Ақын халқының мінез-құлқына 
қалай баға берген?

Құндылықтар  Ынтымақтастық, бір-біріне 
көмек көрсету. Елге деген 
сүйіспеншілік.

П ә н а р а л ы қ 
байланыс

тарих

Осыған дейін 
м е ң г е р і л г е н 
білім

Абай «Сегіз аяқ» өлеңі.

С а б а қ т ы ң 
басы

10 мин.

Ұ й ы м д а с т ы р у 
кезеңі.
Алдымен бір 
-бірімізбен амандасып 
алайық. 
Жүрек - қол алып 
амандасады, 
алақан -  дауыс 
арқылы, амандасады               
1 - т а п с ы р м а . 
Ш ы ғ а р м а 
ү з і н д і л е р і н е н 
автордың көзқарасын 
анықтау, баға беру
«Үш жақты 
күнделік» кесте

толтыру.
Автор Қ а н д а й 

ә с е р 
қалдарды?
Н е г е 
ұнайды?

Ө л е ң д е 
қ а н д а й 
м ә с е л е 
көтерілген?

Авторға 
баға

Дескриптор: 
- Автордың көзқарасын 
анықтайды.
- Өлеңнің әсері туралы айтады.
- Көтерілген мәселе жайында 
айтады.
- Авторға баға береді.
ҚБ: бағалау парағы.

Сабақ-
т ы ң 
ортасы

15 
минут

Жұптық, Топтық  жұмыс. 
2-тапсырма. 
Өлеңнің  мазмұнымен танысқан соң, 
тақырыбы мен идеясын  ашу үшін 
«Бес сұрақ» әдісін қолдандық.
      Кесте толтыру

Тақы
рып

Идея Эпитет Қазақтың 
жай күйі 

Дәлелде

Бағалау: «Бас бармақ».
Топтық жұмыс.
3-тапсырма.
   Шәкәрім мен Абай өлең жолдарын 
салыстырады.

«Венн диаграммасы» әдісі 
арқылы екі ақынның өлеңдерін 
салыстырады.

Дескриптор: 
- екі ақынның өлеңдерін 
салыстырады.
- көтерілген мәселеге баға береді.
ҚБ.  Өзара бағалау.

Сабақ-
тың соңы
15 минут

«Бес минуттық» әдіс 
4-тапсырма
І-топ    «Абайды  оқы, таңырқа!»
ІІ-топ «Абай дәуіріндегі 
қазақтың ахуалы».
Дескриптор: 
- оқушы 50-60 сөзден тұратын 
эссе жазады.
- ақынның өлеңіндегі көтерілген 
мәселеге баға береді.
«Бағдаршам» әдісі
Жасыл - маған түсінікті болды.
Сары - сұрағым бар еді.
Қызыл - менің көп білгім келеді.
Кері байланыс
          «ПОПС» формуласы
 1. Менің ойымша, ....
2. Себебі, мен оны былай 
түсіндіремін, ....
3.Оны мен былай дәлелдей 
аламын, ...

4.Осыған байланысты 
мен  мынандай шешімге  
келдім,....
- өлеңнің идеясын 
ашады.
- көтерілген мәселеге 
баға береді.
- өз ойын дәлелдей 
алады.
Қб.  «Бес саусақ» әдісі 

Қосымша ақпарат

Дифференциация 
– Сіз оқушыларға 
көбірек қолдау 
көрсету үшін 
не істейсіз? 
Қабілеті жоғары 
оқушыларға қандай 
тапсырма беруді 
көздеп отырсыз?

Бағалау – 
Оқушы-
л а р д ы ң 
а қ п а р а т т ы 
қаншалық-
ты меңгер-
генін қалай 
тексере-
сіз?

П ә н а р а л ы қ 
байланыс 
Қ а у і п с і з д і к 
ережелері 
А К Т - м е н 
байланыс 
Құндылық-
тармен байланыс 
( т ә р б и е л і к 
элемент)

Ойлану – Сабақта бағалау 
кезінде оқушыларға қолдау 
көрсету үшін, жетекші 
сұрақтар, кестелер беремін.
Оқушыларға  интернет 
желісіндегі сілтемелерді, 
анықтамаларды  беріп, әр 
оқушыны

1. Сабақ оқу кезінде 
қ а л ы п т а с т ы р у ш ы 
бағалаудың  «Бағдаршам» 
әдісі, «Өзін  өзі бағалау» 
сияқты бағалау түрлері  
ақпаратты меңгеруге 
ықпалын тигізе алды.
Әсіресе  «Бес саусақ» 
әдісі оқушыларға ұнайды 
деп ойлаймын.

жасаған жұмысына 
қарай мадақтап 
отырамын.
   Қабілеті жоғары 
оқушыларға өз 
шығармашылығымен 
айналысуға тапсырма 
берер едім.
1.Сабақ мақсаттары/
оқу мақсаттары 
жүзеге асырымды 
болды ма?
2.Бүгін оқушылар нені 
үйренді? 
3.Сыныптағы оқу 
атмосферасы  қандай 
болды? 
4. Мен жоспарланған 
у а қ ы т ы м д ы 
ұстандым ба?
5. Мен   жоспарыма 
қандай   өзгерістер 
енгіздім және 
неліктен?

Сабақ мақсаттары толық 
жүзеге асырылды.
Бір-біріне ашық сұрақтар қоя 
білді. Шығармада көтерілген 
мәселеге баға бере алды.
Сабақтың басында жеке, 
топтық жұмыста оқушылар 
бір- біріне қолдау  көрсетіп, 
өз ойларын айта алды, өздерін 
еркін сезінді.
Мен жоспарланған уақыт 
толық ұстанымды болды.
Тапсырмалар өз уақымен 
орындалды.
Сабағымды уақытымен 
жоспарладым. Топтық 
жұмыс, жеке жұмыс жасауды 
енгізе аламын. Жеке жұмыс 
жасау оқушыларға өте қажет 
болады деп ойлаймын. 
Сабақты жүйелі түрде 
өзгертіп, даму жолымен 
тиімді пайландым.

Жалпы баға
Сәтті өткен екі нәрсені атап көрсетіңіз (сабақ беру 
және оқытуға қатысты)?
1.Сабақты жеңілден ауырға жүйелей алдым.
2.Сыныпта оқушылар тапсырма орындау барысында 
қалыптастырушы бағалауды үйренеді.

Г. ШАХАМАНОВА, 
№167 жалпы білім беретін 

орта мектептің қазақ тілі мен
 әдебиеті пәндерінің мұғалімі.

Алматы қаласы

  Ж. АЙМАУЫТОВ
 “АҚБІЛЕК” РОМАНЫ

Сабақтың мақсаты:
Білімділік:          
Ж. Аймауытов өмір өткелдері тарихи қоғамдық 

жағдайға байланысты, жырларына өзек болған, азаттық 
үні, жеке адамдардың тағдыры, романға арқау болған 
мәселе жайында түсіндіре отырып, тақырыпты меңгеру. 

Дамытушылық: 
Оқу мақсаты мен икем мақсатын жүйелі сөйлеуге, 

оңайдан күрделіге аяқ баса отырып, ой тұжырымдауға 
шешендікке, тапқырлыққа дағдыландыру, ойлау 
қабілеттерін дамыту, топтық жұмыс жасауға 
қалыптастыру.

Тәрбиелік:  
Ұлттық салт-дәстүр негізінде Отанымыздың 

патриоты болуға тәрбиелеу. Адамгершілік, 
өнерсүйгіштік, туған жер, тілімізді құрметтей білуге 
тәрбиелеу.

Сабақтың түрі: 
Аралас сабақ. Ізденіс, зерттеу, Блум таксаномиясы, 

жаңа білімді меңгерту.
Сабақтың әдісі: Баяндау, сұрақ-жауап алу, мәнерлеп 

оқу.
Сабақтың көрнекілігі:
 Слайд,  Портрет, Оқулық.

Пәнаралық байланыс: 
Тарих, әдебиет, музыка.

Сабақтың барысы: 
1.Ұйымдастыру кезеңі
а). Оқушы назарын сабаққа аудару.
 ә). Сабақ жағдығын әзірлеу.
б). Оқушылардың сабаққа қатысын тексеру.
III топқа бөлу: 
I топ – Зерттеушілер;
II топ – Ғалымдар;
III топ – Жазушылар.
II . Үй тапсырмасын сұрау, тексеру.
1. XX ғасыр әдебиетінің ірі өкілдері, бес арыс туралы  

не білесіз?
2. Ж. Аймауытовтың өмірі, шығармашылығы 

туралы не білесіз?
3. Ж. Аймауытовтың еңбек жолы, 

шығармашылығының мұрасы туралы не білесіз?
4. Ж. Аймауытовтың пьесалары туралы не 

айтасың?
5. Қаламгердің аудармашылық шеберлігі туралы не 

білесің?
III.Жаңа сабақты түсіндіру.
Ж. Аймауытов – жан-жақты өнер иесі, жазушы, 

публицист, драматург, ақын, аудармашы, зерттеуші 
ғалым.

Ж. Аймауытовтың аудармалары:

  В. Шекспир                                                               В. Пого
            Л. Толстой                              Г. Мопассан      
                      Н. Гоголь              А. С. Пушкин

Жазушының еңбектері: 
                            «Күнікейдің» жазығы

            Романдары: «Ақбілек» романы
«Қартқожа» романы

«Білім, біліктіліке жеткізер баспалдақ, ал 
біліктілік сол білімді іске асыра білудің дағдысы»

А. Байтұрсынов.

Ж.Аймауытов – көп жыл ұмыт болып, туған 
халқымен кеш табысқан қайраткер, сондықтан да оның 
есімі кейінгі толық ұрпақ үшін аса қымбат. Бүгінде 
Баянауылдағы бір шаруашылық, орта мектеп оның 
есімімен аталуы – жазушыға көрсетілген құрметтің 
белгісі. Павлодар облыстық қазақ драма театрының 
Жүсіпбек Аймауытов есімімен аталуы да өте құптарлық 
іс болып саналады.

Жүсіпбек аз ғана ғұмырында әдебиеттің әр түрлі 
жанрларында өнімді еңбек етіп, құнарлы шығармалар 
қалдырған. Бес томдық шығармалар жинағында оның 
өлеңдері мен «Нұр күйі» поэмасы, «Рабиға», «Мансап 
қорлар», «Сылаң қыз», «Ел қорғаны», «Қанапия 
Шәрбану», «Шернияз» атты пьесалары, көптеген 
әңгімелері мен «Қартқожа», «Ақбілек» романдары, 
«Күнікейдің жазығы» повесі, балаларға арналған 
ертектері, сын мақалалары мен аудармалары енген.

                                   педагогика
                                              психология
Ғ ы л ы м и                                                      әдістеме
                                                   тәрбие 
                                   туралы зерттеу

Жүсіпбектің қаламынан туған мол мұраны 
М.О. Әуезов атындағы Әдебиет және өнер 

институтының ғалымдары жинастырып, ғылыми 
зердеден өткізіп, 1996-1999 жылдары бес том етіп 
жарыққа шығарды. Сөйтіп, қазақ оқырманы әйгілі 
суреткердің шығармаларымен арада 60 жылдан астам 
уақыт өткенде қайта табысты.

Ақбілек романына талдау:
1. Қайғы мен мұң, қуаныш пен шаттық 

суреттелген шығарма
2.  Қазақ аулының шынайы бейнесі, сол замандағы 

тартыс, халық арасындағы жау әскерінің іс-әрекеті.
3. Ақбілектің тағдыры, тірлікке қайта қауышу 

т.б. 
4. Романдағы кейіпкерлер тізбегі.

IV. Саралау жұмыстары
Ақбілек романына талдау:
1. Қайғы мен мұң, қуаныш пен шаттық 

суреттелген шығарма
2.  Қазақ аулының шынайы бейнесі, сол замандағы 

тартыс, халық арасындағы жау әскерінің іс-әрекеті.
3. Ақбілектің тағдыры, тірлікке қайта қауышу 

т.б. 
4. Романдағы кейіпкерлер тізбегі.

IV. Саралау жұмыстары
Сөз таңдау Сөз қисыны Сөз әрлеу

«Уақыт тізбегі» әдісі:
V. Деңгейлік тапсырманы орындау
 I. Ақбілек романының негізгі идеясы
 II. Оқиға кімнің басында болды
III. Болған оқиғаға өз көзқарасың қандай?

Мысалдар Дәлелдер
Ақбілек романындағы 

Ақбілек бейнесі 
Шығарманың көркемдік 

ерекшелігі 
Поэтикалық тілі 

(көркемдегіш құралдар)

VII. Блум таксономиясы
1. Білу;
2. Түсіну;
3. Қолдану;
4. Талдау;
5. Жинақтау;
6. Бағалау.

VIII. Үйге тапсырма: Ж. Аймауытов «Ақбілек» 
романы кейіпкерлерге сипаттама.

IX. Оқушыларды бағалау.
X. Сабақты қорытындылау.
Ж. Аймауытов – үздік сөз шебері. Ол прозада да 

ақынша сөйлейді, жазушы жүйрік әншілігімен сөз 
маржанын төгеді.

Мен Жүсіпбектей шебер жазушыны бұрын-соңды 
көрген емеспін.

Б. Майлин.

VI.Жаңа сабақты пысықтау жұмыстары
«Ойлан, ой бөліс»
“Ақбілек”  романындағы Ақбілек бейнесін 

сипаттау.

А.С.ШАРПЕКОВА,
Есілбай ЖОББМ                                                                 

директордың тәрбие ісі 
жөніндегі орынбасары.

Павлодар облысы,
   Шарбақты ауданы

 М.ӘУЕЗОВ 
“КӨКСЕРЕК”

 
Оқу мақсаты Б/С2. Заманауилығы мен 

жаңашылдығы
7.Б/С2.Әдеби жанр түрлерінің 
даму барысына, жаңашылдығына 
заманауи тұрғыдан баға беру
Т/Ж2.Әдеби шығарманың 
тұжырымдамасы
7.Т/Ж2.Әдеби шығармадағы 
тұлғалық болмысты гуманистік 
тұрғыдан талдау.

Сабақтың 
мақсаты

Шығарма мазмұнын  толық 
түсіну;
Әдеби шығарманың жанрын 
анықтау;
Шығарманың жаңашылдығын 
анықтау;
Шығармада көтерілген 
әлеуметтік-қоғамдық мәселені 
түсіну.

Б а ғ а л а у 
критерийі 

1. Шығарма мазмұнын  
толық түсінеді;
2. Әдеби шығарманың 
жанрын анықтайды;

3. Берілген тақырып 
шеңберінде жеке көзқарастарын 
білдіре
алады;
4. Сұрақтарды жүйелі 
құрастыра алады; талқылауға 
белсенді қатысады;

П ә н а р а л ы қ 
байланыс

АКТ, өзін-өзі тану.

А К Т - н ы 
қ о л д а н у 
дағдылары

Таныстырылым

Құндылық-
т а р д ы 
игерту 

«Мәңгілік ел» құндылығы:
* Тіл және мәдениет
НЗМ құндылықтары:
• Өзіне және айналадағы 
адамдарға құрмет;
• Ынтымақтастық;
• Жауапкершілік;
• Отбасы мүшелеріне, 
құндылықтарға   деген құрмет

Алдыңғы білім Бұл бөлімде оқушылар  ІІ- 
тоқсанда меңгерген тілдік 
дағдыларын одан әрі дамытады. 
Сабақ оқушылардың ғаламтор, 
әлеуметтік желі туралы 
ақпараттарымен өрбиді.

Тілдік 
міндеттер

Адам, табиғат, мінез, достық, 
тағдыр, өмір, итаяқ.

А л д ы ң ғ ы 
білім

Көркем шығармаға сыни шолу 
жасау.

Жоспар

С а б а қ 
кезеңдері

Жоспарланған іс - 
әрекеттер

Ресурстар

Сабақтың 
басы

Алдыңғы сабақта 
өткенді қайталау:

Сабақтың 
ортасы

1-тапрсырма: «Өрмекші 
торы» әдісі бойынша 
берілген сұрақтарға жауап.
2-тапсырма Топтастыру. 
Көксерек.
3-тапсырма:  Қасқыр 
туралы мақал-мәтел айту. 
Мағынасын ашу.
Дескрипторлары:
1. Ш ы ғ а р м а 
мазмұнын  толық 
түсінеді;
Әдеби шығарманың 
жанрын анықтайды;

4-тапсырма Берілген 
үзінділерді әңгіме 
к о м п о з и ц и я с ы н а 
сәйкес оқиға ретімен 
орналастырыңдар.

5 - т а п с ы р м а 
Аққасқа мен 
Көксеректің арасында 
қандай ұқсастық, 
айырмашылықтар бар? 

Венн диаграммасы 
Дескрипторлары:
1. Т а қ ы р ы п қ а 

қатысты әңгіме құрастыра 
алады;

2. Ш ы ғ а р м а н ы ң 
жаңашылдығы неде екенін 
анықтай алады.
6-тапсырма «Білім Лэнд» 
М.Әезовтың «Көксерек» 
әңгімесі бойынша 3 
тапсырма орындайды. 
7-тапсырма Эссе: 
Көксерек – табиғаттың тағы 
перзенті.
8-тапсырма: «Білім Лэнд» 
М.Әезовтың «Көксерек» 
әңгімесі бойынша Тест 
орындау.

Дескрипторлары:
1. Берілген тақырып 

шеңберінде жеке 
көзқарастарын білдіре 
алады;

2. С ұ р а қ т а р д ы 
жүйелі құрастыра алады; 
талқылауға белсенді 
қатысады.

Соңы
5 мин.

Рефлексия. 
Бүгінгі сабақ несімен 

ұнады?

Оқу мақсатына жеттім 
деп ойлайсыз ба?

Қай тапсырма сізге 
көбірек ұнады?

Қосымша ақпарат

Дифференциа-
циялап
 оқыту – 
Оқушыларға
 көбірек қолдау 
көр-
сетуді қалай 
жоспарлайсыз? 
Қабілеті жоғары
 оқушыларға 
қандай 
міндеттер қоюды 
жоспарлайсыз? 

Бағалау – 
Оқушы-
л а р д ы ң 
білімін қалай 
тексересіз?

Пәнаралық
 байланыс 
Қауіпсіздік 
ережелері 
АКТ-ны
 қолдану
Құндылық-
тармен 
байланыс
(тәрбие
 элементі)

Коммуникативті 
д а ғ д ы л а р ы н 
дамыту мақсатында 
құрылған топтар/
жұптар қабілеті 
төмен оқушыларды 
қабілеті жоғары 
о қ у ш ы л а р д ы ң 
қолдау көрсетуін 
меңзейді. 

Т о п т а р 
а р а с ы н д а 
жұмыс жасау, 
т а л қ ы л ауд ы 
тыңдау немесе 
т а л қ ы л а у ғ а 
көмек беру, 
қ а ж е т і н е 
қарай топтар 
немесе жеке 
оқушыларға 

П ә н а р а л ы қ 
байланыс:
география
Белсенді
 оқыту 
әдістерін 
қолдану,
Оқушы-
лардың
 жас ерекше-
лігін сақтау.

қолдау көрсету, 
марапаттау.

Рефлексия Төменде берілген бос орынды 
өз сабағыңызға рефлексия жүргізу 
үшін пайдаланыңыз. Сабағыңызға 
қатысты сол жақ бағанда келтірілген 
сұрақтарға жауап беріңіз.

Сабақ мақсаты/оқу мақсаты 
қаншалықты жүзеге асты? 
Бүгін оқушылар нені үйренді? 
Оқыту ортасы қандай болды? 
Дифференциациялап оқыту өз 
мәнінде жүзеге асты ма? Өз 
уақытымды ұтымды пайдалана 
алдым ба? Жоспарыма қандай 
өзгерістер енгіздім және неліктен?

Ж.СЕНГЕРБЕКОВА,
Жаңашаруа қазақ орта мектебінің

 қазақ тілі мен әдебиеті пәні мұғалімі
Атырау облысы, 

Қызылқоға ауданы,
Қоныстану ауылы

Ы.АЛТЫНСАРИН
 “ҚЫПШАҚ СЕЙІТҚҰЛ” 

ӘҢГІМЕСІ.
КЕЙІПКЕРЛЕР БЕЙНЕСІ

(5-сынып)
 

Осы сабақ  
арқылы жүзеге 
асатын оқу 
мақсаттары

Әдеби шығарманың тақырыбы 
мен идеясын анықтау (5.Т/Ж2.)

Шығармадағы эпизодтар 
арқылы тарихи құндылығын 
бағалау (5.Б/С1)

С а б а қ т ы ң 
мақсаттары

Барлық оқушылар орындай 
алады: Шығарманың тақырыбын 
анықтап, мазмұнын түсінеді

Оқушылардың көпшілігі 
орындай алады:Шығарманың 
идеясын анықтап, сұрақтар 
құрастырып, талдай алады

Кейбір оқушылар орындай 
алады:Шығарма идеясына сай 
өзіндік пікір білдіреді

О қ ы т у 
нәтижесі: 

Оқушылар шығарма 
кейіпкерлерін жан – жақты 
талдап, олардың арақатынасын 
анықтайды. Әр оқушы 
кейіпкерлерге сын тұрғысынан 

баға беріп, зерттеу жүргізеді, өз 
ой пікірін білдіре алады. Шағын 
топта бірлесе ынтымақпен жұмыс 
атқарады, біріге қорытынды 
жасайды. Ойды жүйелі жинақтауға 
үйренеді; өз біліміне есеп беріп, 
бағалауға үйренеді; өзіндік ойын 
ортақ пікірге тоғыстыра біледі; өзге 
топтарды тыңдауға үйретіледі.

Міндеттері: Оқушылар шығарма кейіпкерлерін 
жан-жақты талдап, олардың 
арақатынасын анықтайды. 

Сыныпты топтық жұмыс жасауға, 
еркін сөйлеуге, жүйрік ойлауға 
машықтандыру. 

Оқушыларды  бауырмалдылық, 
мейірімділік, бейімдеушілік 
қасиеттерге тәрбиелеу.

Ресурстар Оқулық, кері байланыс, 
доп,мәтіндер қима қағаздар

Құндылық-
тарға баулу

Кейіпкер әрекеті арқылы еңбекке 
баулу, әлеуметтік жұмыспен қамту, 
еңбек өнімділігін арттыру, өмір 
сапасын тұрақтандыру.

Сабақтың 
әдіс-тәсілдері

«Автор орындығы», 
С ұ р а қ - ж а у а п , п р о б л е м а 
тудыру,іздестіру,оқулықпен жұмыс, 
топпен және жеке  жұмыс жасау, 
баяндау, пікірталас, эссе, талдау  
сын тұрғысынан ойлау, дарынды 
және талантты балалармен жұмыс, 
рефлексиялық есеп.

Б а ғ а л а у 
критерийі

Шығарма тақырыбы мен 
идеясына сай өзіндік пікір бере 
алады.

Т і л д і к 
мақсат

Оқушылар орындай алады:
Еңбектің адам өміріндегі 

қажеттілігін сипаттап айта алады
Пәнге қатысты сөздік қор 

мен терминдер:
 Отыз үйлі кедей, егін егу, 

қорған салдыру, көшпелі халық, 
бай болу.
Сыныптағы диалог/жазылым үшін 
пайдалы тілдік бірліктер:
Талқылауға арналған тармақтар:
Шығармада қандай өзекті мәселе 
көтерілген? 
Сейітқұл сыртқы жаулардан 
қорғану үшін қандай шаралар 
қолданады?
Қандай себептермен Қабырға 
өзенінің бойын таңдайды?
Сіз неліктен...екенін айта аласыз 
ба?
Неліктен Сейітқұл еліне жайлы 
қоныс іздегенін айта аласыз ба?

Жазылым бойынша ұсыныстар:
Сейітқұлдың бойындағы 

жақсы қасиеттерді құндылықтар 
тұрғысынан сипаттап жазу.

Алдыңғы оқу Ыбырай Алтынсарин «Қыпшақ 
Сейітқұл» әңгімесі.

Сабақ-
т ы ң 
кезеңі
( Б л у м 
таксо-
н о -
м и я с ы 
бойын-
ша)

Кезең-
нің 
мақ-
саты

Жоспар бойынша орындалуы 
тиіс іс-әрекеттер

Оқу-
шы-
ның 
іс-
әрекеті 

Баға-
лау 
фор-
ма-
лары

Ұйымдастыру кезеңі:
Сыныпты сабаққа дайындау.
Сыныпты төрт топқа бөлу  
«Байлық», «Бірлік»,«Бақыт» 
«Еңбек»

Білу О қ ы ғ а н 
шығар-
м а н ы 
е с к е 
т ү с і р і п , 
түсін-
г е н і н 
қыс-
қ а ш а 
баяндау.

Ыбырай Алтынсарин (шын аты — 
Ибраһим, 
1841—1889) — қазақтың аса көрнекті 
ағартушы-педагогы, жазушы, этнограф, 
фольклоршы, қоғам қайраткері.

Ыбырай Алтынсарин
*ақын
*жазушы
*педагог
*этнограф
*аудармашы
*қоғам қайраткері
Жоспар бойынша әңгіме 

мазмұнын  жүйелеу арқылы 
композициялық құрылымына 
талдау жасау:

Оқиғаның басталуы:  
Қыпшақ Сейітқұлдың жаңа 
мекен іздеуі.

Оқиғаның дамуы:  Егін егуі.
Оқиғаның байланысуы: 

Кедей отбасыларының қосылуы.
Оқиғаның шиеленісуі:  Биік 

қорған салдыруы.
Оқиғаның шарықтау шегі:  

Жәрмеңкенің ашылуы.
Оқиғаның шешімі:  Сейітқұл 

жұртының бай болуы.

Ж о с п а р 
бойынша 
суреттер 
а р қ ы л ы 
б о л ғ а н 
оқиғалар
д ы 
р е т і м е н 
қ о я 
о т ы р ы п , 
мазмұнын 
қысқаша 
баяндай
ды, сол 
а р қ ы л ы 
шығарма
н ы ң 
компози
ц и я л ы қ 
құрылы
м ы н 
шығарады

Өзін-өзі 
бағалау 
парағы
 мен
 таныс-
тыру.

Мақтау 

Түсіну Әңгіме
 маз-
мұны 
бойынша 
сұрақ-
тарға
 жауап
 бере
 отырып,
 автор-
дың 
негізгі 
айтпақ

 ойын,
 идеясын 
тапқызу.

«Автор орындығы»  Ашық сұрақтар 
қоя отырып, кейіпкер бейнесін ашу. 
Кейіпкерлер образына ене отырып, 
сұрақтарға жауап беру. 
1-топ. Сейітқұл бейнесіндегі оқушыға 
сұрақтар: 
2-топ. Автор Ыбырай бейнесіндегі 
оқушыға сұрақтар: 
3-топ. Сейітқұлдың ағасы бейнесіндегі 
оқушыға сұрақтар:
4-топ. Ауыл кәсіпкерінің бейнесіндегі 
оқушыға сұрақтар:

А ш ы қ 
сұрақ-
тар
м е н 
ж ұ м ы с 
ж а с а й 
отырып, 
өз ойла-
р ы н 
о р т а ғ а 
салады.

Қол-
дану

Шығарма
ның 
мазмұны
нан 
түсінген-
дерін 
пайда-
лана 
от ы р ы п , 
кейіпкер-
лерге 
талдау
 жасау

Кейіпкердің мақсаты мен іс-әрекетін 
бағалау,
4 топқа тапсырма

Әңгімеден
 үзінді

Кейіпкер 
мақсаты

Кейіпкер
дің іс-
әрекетін 
бағалау

Қ ы п ш а қ 
Сейітқұл отыз 
үйлі тобырымен, 
жұрттың тегіс 
аттаныс барымтасы 
бар уақытта, бұл 
отыз үй кедейді 
қалайынша етсем 
байытып, халық 
қатарына қосамын 
деп ойға қалды.

С е й і т қ ұ л д ы ң 
бір ағасы бар еді, 
жол жүріп, ұрлық, 
барымтаны әдет 
еткен; інісінің қанша 
айтқан ақылына 
болмай, үш-төрт 
үймен жалғыз-ақ сол 
көшпей, ескі орны 
Түркістан жағында 
қалды.

Қ а б ы р ғ а н ы ң 
бойына келген соң, 
Сейітқұл қолына 
кетпен алып, отыз 
үйлі кедейіне де 
кетпен беріп, жер 
тегістеп, егін егуге 
кірісті. Түркістан 
жағында көрген 
үлгісімен судан арық 
қазып шығарып, 
егінге су жіберді. 
Егіні піскен соң

Ж е к е 
ж ұ м ы с 
ж а с а й 
отырып  
өз ойла-
рын
 кесте 
б е т і н е 
топтас-
тырады.

Крите
ри-
алды
 баға-
лау

Жұп-
тық
 баға-
лау

орып, жиып 
алып, артығын 
т ө ң і р е г і н д е г і 
көшпелі елге 
сатып, мал етті.

М а н а ғ ы 
Сейітқұлдың 
ағасы аттаныс-
т ү с і с п е н 
ж ұ р т т ы ң 
малын ұрлап 
бай боламын 
деп жүргенде, 
Қ о н ы р а т 
жағында қолға 
түсіп, кім екені 
де белгісіз, 
біреу өлтіріп 
кетіпті; қалған 
м а л - ж а н ы н 
ұрының малы 
деп Түркістан 
ә к і м д е р і 
талап алып, 
жамағаттарын 
С е й і т қ ұ л 
көп жылдар 
і з д е т і п , 
т а п т ы р ы п , 
қ а с ы н а 
алыпты-мыс.

Оқушы пікірі:_____________
Бағасы:__________________

Тал-
дау

С а т ы л а й 
к е ш е н д і 
т а л д а у 
ж ү р г і з і п 
дәлелдеу.
Ә д е б и е т 
т е о р и я с ы 
б о й ы н ш а 
қ о с ы м ш а 
мәліметтер 
беру.
Мағынасы 
қ и ы н 
с ө з д е р г е 
түсіндірме 
жүргізу

Сатылай кешенді талдау:
1.Әңгіменің аты, авторы: 

Ы.Алтынсарин «Қыпшақ Сейітқұл».
2.Тақырыбы: Еңбек.
3.Идеясы: Адал еңбек мақсатқа 

жеткізеді.
4.Тәрбиелік мәні:  Адал еңбекке, 

бірлікке, татулыққа тәрбиелеу. 
5.Жанры: Проза, әңгіме.

 
Сөздік жұмыс
Тобыр – бұл жерде: белгілі 

бір мақсатпен жиналған халық, 
топтасқан топ.

Барымта – көне сөз. Жауласқан 
екі рудың бірінің-бірі мал-мүлкін күпен 
тартып алуы, кек қайтару.

Кетпен – арық қазуға, жер 
өңдеуге арналған құрал.

Шығыр – көне сөз. 
Құдықтан су тартып 
шығаруға арналған 
жүккөтергіш құрал.

Шым – бұл жерде: 
Жерден ойып алынған шым 
кесегі, яғни саз.

Жабағы – бұл 
жерде:түйе мен қойдың 
ұйысқан жүні.

Әр топ  
т а қ ы р ы п 
б о й ы н ш а 
і з д е н і п 
к е л г е н 
дәлелдеме-
лерін ортаға 
с а л ы п , 
т а л д а у 
өткізеді.

Жи-
нақ-
тау

К е й і п к е р 
бейне сіне 
қ а т ы с т ы 
о й л а р ы н 
о р т а ғ а 
с а л ы п , 
жинақтап, 
хат жазу.

РАФТ стратегиясы 
бойынша арнау хаттарын 
жазу.

Р-рөл-оқушы
А-аудитория-сынып
Ф-форма-хат жазу
Т-тақырып-Арнау хат
1,2 - топ: Сейітқұлға 

хат.
3,4 - топ:  Сейітқұлдың 

ағасына хат.

Ж а з б а ш а 
т ү р д е  
дәптерге 
орындайды.

Б а ғ а л а у , 
к е р і 
байланыс,
ү й г е 
тапсырма

А л ғ а н 
б і л і м і н е 
с ү й е н е 
о т ы р ы п , 
о й д ы 
жинақтап, 
түйін түю;

Жақсы адам болу 
үшін не істеу керек? Қалай 
ойлайсыздар?

Әр топқа жеке 
тақырыптар беріледі:

«Адал еңбек мақсатқа 
жеткізер» эссе жазу.

Жазған 
шығар-
маларын 
топ ішінде 
талдап, 
ең үздігін 
ортада 
жариялайды.

Кері байланыс:              Оқушылардың сабақ соңындағы қорытынды  сөзін 
ауызша және жазбаша түрде орындату.

•          Мен бүгін сабақта ..., ..., ... үйрендім.
• Мен бүгін сабақта ..., ..., ... түсіндім.
• Маған  сабақта .............   қиын болды.

 

 

 Сыныптан тыс 
А. Е. АЙМАХАНОВА,

                                        қазақ тілі мен әдебиет
 пәнінің  мұғалімі,

                                   «№1 орта мектеп-гимназиясы»
 КММ.

Ақмола облысы, 
Көкшетау қаласы

 
ЕРТЕГІЛЕР ӘЛЕМІНДЕ 

(ертегілерді сахналау сайысының сценарийі)

1-жүргізуші:
   –  Өткен күн таң тамаша ертегі ғой,
   Айтады ертегі сыр, ертегі ой.
   Ертегі айтса еліктіріп балалар,
   Қиялға  қызықтырып ертеді ғой. 

2-жүргізуші:  
 – Ертегіде халықтың мұң-зары бар,
Орман, тау, өрмелейтін құздары бар.
Жамандықпен алысып, жауын жеңген.
Халқымның ұлдары мен қыздары бар.  

1-жүргізуші:
– Ертегі тыңдамаған жер жүзінде адам жоқ шығар. Бұл – 

адам баласымен бірге жасап келе жатқан көркем жанрдың 
бір түрі. Бір кездерде біздің ата-бабаларымыз қиялдап, 
«Ұшқыш кілемді», Көлтаусар»,  «Саққұлақ», «Желаяқ», бір-
ақ сәтте алыстан хабар алғызатын ділдә тас, тез арада тамақ 
пісіретін сиқырлы ағаш т.б. көптеген армандаған оқиғаларға 
қарап бұл жанрды ертегі деп атаған.

2-жүргізуші: 
 – Ал енді қараңдаршы, балалар, бір кездегі қол жетпес 

қиял бүгінде шындыққа айналған жоқ па? Қиялдың жүзеге 
асқан түрі:

Ұшақ, суарғыш, телефон, радио, интернет т.б.Олай 
болса, ертегінің көркем де жеңіл тілі сендердің қиялдарыңа 
қанат бітіріп, армандарыңды асқақтатады, қайратты істерге 
құлшындырады. 

1-жүргізуші:   
– Құрметті қонақтар, қадірменді оқушылар, қалалық  

қазақ сыныптары  арасындағы «Ертегілер әлемінде» атты 
ертегілерді сахналау сайысына қош келдіңіздер!

2-жүргізуші:
– 7-сынып оқушысы  Ахметбек  Райшаның  «Ертегілер» 

әнін    қабыл алыңыздар.
Тұсаукесер. «Ертегілер еліне саяхат»

1-жүргізуші:
 – Қазыларға артамыз әділдікті,
Кімдердің көріністері көңілден шықты.
 Актерлік шеберлік сайысында
Жеңіске жетер дейміз  нағыз мықты, – дей келе, 

сайыстың әділ бағасын беретін әділқазылармен таныстырып 
өтейін.

2-жүргізуші:  
– Сайыстың ережесімен таныстыру. Сайыстың  

мақсаты:   Халық ауыз әдебиетінің бай нұсқасы ертегілер 
жанрын насихаттап, оның өзгешеліктерін көрсете 
білу. Жас жеткіншектердің көркем әдебиетке деген 
қызығушылықтарын арттыру. Тәрбиелік мәнін ұғындыру. 
Ертегілерді сахналау барысында актерлік шеберліктерін 
шыңдау.   

1-жүргізуші: 
– Байқаудың шарттары:
1. Байқауға 5-7 сынып оқушылары қатысуға тиісті.                                                                         

2. Әр мектептен 1 ертегі қойылымы көрсетіледі.                                                             
3.Берілетін уақыты: 7-10 минут.                                                                                                  
4.Сайыстың  қорытындысы бойынша жүделі орындар 
тағайындалады.

2-жүргізуші: 

– Мектептер арасындағы қатысушыларды сахнаға шығу 
ретімен таныстырады.

1-жүргізуші: 
– Кел онда, ертегіні шертейік біз,
Қауымды мына келген ертейік біз.
«Ертегілер әлеміне» бір саяхаттап,
Келгендерді соңымыздан ертейік біз, – 

деп,  бірінші кезекті № 19 орта мектебінің 5-7 сынып 
оқушыларының  «Бай мен тәуіп» атты қазақ халық 
ертегісіне береміз.

2-жүргізуші:
– Мал, мінсе   – көлік, ішсе – тамақ, кисе – киім болатыны  

ертегілерде баяндалады. Сөзімізді дәлелдеу үшін  кезекті 
№ 3 Красный Яр мектебінің «Алтын сақа»  атты қазақ 
халық ертегісіне береміз.

1-жүргізуші:
–  «Әй, Аяз баймын деп аспа, ханмын деп таспа! Аяз, 

әліңді біл,    құмырсқа жолыңды біл!» демекші, № 1 Красный 
Яр мектебінің «Аяз би» ертегісінен көрініс.                                                      

1-жүргізуші: 
– Жақсылық көрсем, өзімнен, 
Жамандық көрсем, өзімнен, –  демекші №16 

орта мектебінің «Жақсылық пен жамандық» атты 
ертегісінен көрініс.

2-жүргізуші: 
Жақсылыққа  жақсылық  – әр кісінің ісі,
Жамандыққа жақсылық – ер кісінің ісі.  

«Жамандық неден болады?»  атты № 8 орта мектебінің  
ертегісіне  кезекті береміз.

1-жүргізуші:
 – Сыпайыны үйде көрме, түзде көр, – демекші, 
№ 1 орта Красный Яр мектебінің «Сыпайы қасқыр» 

атты көрінісіне кезек береміз.
1-жүргізуші: 
– Алдар көсе ел санасында ұнамды кейіпкер. Халық 

ұғымында шайтанды ешкім алдай алмайтын болса, Алдар 

көсе қулық, тапқырлығымен шайтанды да алдап кетеді. 
Сөзіміз дәлелді болу үшін № 1 орта мектебінің «Алдаркөсе 
мен екі шайтан»ертегісіне береміз.

2-жүргізуші: 
 – Ертегі – ата-бабаларымыздың кейінгі ұрпаққа ауызша 
қалдырған  мол мұрасы.  Оның жамандықтан аулақ жүруге, 
жақсылық жасауға үйрететін өнегелік тағылымы мол. Ендігі 
кезекті № 21 орта мектебінің «Өнеге» атты ертегісіне 
береміз. 
1-жүргізуші: 

– Тектен-текке тұрмайық,  
Көрініске зер сап ұғайық.
Келіңдер, қане, балалар,  
Ертегі тыңдап алайық. 

№ 18 қазақ орта мектебінің «Түлкі мен қоян» ертегісіне 
кезек береміз.

2-жүргізуші:
Жауларымен алысып жекелеген,
Батыр ма ел намысын өтемеген.                                                                                                              
Ертегімен халқымыз ертеңіне 
Ұрпағын қызықтырып жетелеген. 

Кезекті № 14 орта мектебінің «Күл-қыз» (Золушка) 
ертегісіне береміз.

Сергіту сәті:  
Жұмбақ шешу, ертегі кейіпкерлерін тапқызу.

Аптап ыстық кең даланы қуратқан.
Егін күйіп, бұлақтарды суалтқан. 
Сол кезде
Тау көтеріп ел үшін,
Жаңбыр әкеп, Отанын қуантқан.
Ол кім? (Толағай.)

Кіп-кішкентай ғана бойы бар,
Қысылғанда сөз тапқан
Қырық өтірік пе керегі?

Жаңылмай айтып береді. (Тазша бала.)

Кедергі еткен масаға,
Адамдармен дос болып,
Тек жақсылық жасаған
Айыр еткен құйрығын,
Зұлым жылан тасада
Білесің бе қандай құс? (Қарлығаш.)

1-жүргізуші: 
– Сараң адам әлемге ала көзімен қарайды, содан да 

алдымен өзін-өзі сорлатады, – деп, ұлы даналарымыз 
айтқандай №3 мектеп-гимназия мектебінің «Шық бермес, 
Шығайбай» ертегісіне кезекті береміз.

2- жүргізуші:
– Ерте-ерте ертеде, 
Ешкі жүні бөртеде.
Басталатын осылай                                                                                                                                    
Әжем айтқан ертегі, – демекші, бәріміз де 

кішкентай кезімізден ертегі тыңдап өстік, кезекті № 17 орта 
мектебінің «Байлық пен ақыл»ертегісіне береміз.

Әділқазылар бағасын берем дегенше орындалатын әндер, 
сұрақтар.

1. «Арманым бар»     4-сыныбының вок. тобы.
2. «Қазақстан» Банюшкина .                                                                                               
   3. «Сәлем  саған, туған ел!» трио  9- сынып қыздарының 

орындауында қабыл алыңыздар.
4.  «Сарыжайлау»   – флейтада Еркін Арсен.
1. Өмірде болмайтын нәрселер жайлы әңгімеленетін 

ертегі түрі. (Қиял-ғажайып ертегілер.)
2. «Аязби» қандай ертегіге жататынын табыңыз. 

(Шыншылдық ертегісі.)
3.  «Аязби» ертегісінде Жаманға Меңдісұлу қандай 

заттар жібереді?
(Гауһартас, пышақ, тәрелке, қайрақ.)
4. Ертегілерде кездесетін жағымсыз кейіпкер? (мыстан 

кемпір.)

5. Мергенбай батыр қай ертегінің кейіпкері? (Қерғұла 
атты Кендебай.)

6. Еркек қойды «қоздатып», хан сынағынан 
мүдірмей өткен аңыз кейіпкерін белгілеңіз.  (Жиренше).                                                                                                   
7. Ер Төстік жер бетіне шыққан соң күресетін жауыздық 
иесі кім?  (Шойынқұлақ.)

8. «Аязби» ертегісінде Мадан ханның шыққан тегі.  
(Наубай)

9. Ертегі дегеніміз не? (Ертегі дегеніміз – ауыз 
әдебиетінің бір түрі. Адамның қиялынан, ойынан шыққан 
туынды).

10. Ертегілердің неше түрі бар? (3түрі бар). 
1-жүргізуші:

– Ертегі кейіпкерлерінің іс-әрекеті арқылы адамның әр 
түрлі қасиеттері көрсетіледі. Мысалы: қайырымдылық, 
батылдық, көмек көрсету, достық, қарапайымдылық, 
еңбекқорлық т.б. осы қасиеттерді сайысымызға қатысушы 
оқушылар көрсете білді,-деп ойлаймыз. Бұл – сайыс. Сайыс 
болған жерде, қорытындысы болады. Сайысты бағалау үшін 
сөз кезегін әділқазыларға береміз.

2-жүргізуші:  
– Қорытынды сөз: 
– Ертегі шешен сөйлеуге, өз ойыңды әдемі баяндауға 

үйретеді. 
– Ертегілер сенің арманыңды асқақтатады, өмірге 

құлшындырып, жаңалық      ашуға  жігерлендіреді. 
– Ертегі сендерге өмір бойы адал серік бола алады. 

Сондықтан ертегілерді сүйіп, сүйсініп оқи білейік!

С.ТАБИЛТАЙҚЫЗЫ,
М.О.Әуезов атындағы

 педагогикалық колледжінің
қазақ тілі мен әдебиеті 

пәндерінің оқытушысы.
ШҚО,  Семей қаласы

БАЛАЛЫҚ ШАҚҚА САЯХАТ
(Балалар әдебиетінің бәйтерегі 

Б.Соқпақбаевқа 95 жыл)
 Мақсаты: 
 Балалар әдебиетінің бәйтерегі  Б.Соқпақпаев өмірі, 

шығармашылығымен танысып, жазушы шығармаларының  
өміршеңдігін зерделеп,  шығармаларының құндылығын, 
көтерген мәслелерінің өзектілігін түсіну.

Түрі:  Теле-журнал
Көрнекілігі: Слайд-тұсаукесер,  атрибуттар. 
БАРЫСЫ:
Монолог
(Б.Соқпақпаев шығады. Рөлде 302 топ студенті 

Әділбеков Әлібек.)
І. Журналдың мұқабасы:
Қазақ балалар әдебиетінің  классигі Бердібек 

Соқпақбаевқа 95 жыл.
ІІ. Журналдың бірінші беті:
 «Жазушы келбеті»
Б.Соқпақбаевтың өмірі мен шығармашылығынан әңгіме-

шолу.
 (Топтан 5 студент шығып жазушының өмірінен 

монолог оқиды.)
ІІІ. Журналдың екінші беті:
Балалар әдебиетінің бәйтерегі
(Экраннан  колледж кітапханасынан түсірілген 

бейнежазба көрсетіледі.)
ІV. Журналдың үшінші беті:
Балалық шаққа саяхат
(Балалық шаққа саяхаттан көрініс қойылады.)
1. Оқуға шақыру;
2. Қаза;
3.Сарыбастау сапары;
4. МСС;
5. Нанды орысша жеу.
(Әр көрініс арасында Б.Соқпақбаев шығып отырады.)
V. Журналдың төртінші беті:
Б.Соқпақбаев шығармалары мектеп оқулықтарында
(іс-тәжірибемен байланыс)
(Мектепте сабақ барысында түсірілген бейнежазба 

көрсетіледі.)
VІ. Журналдың бесінші беті:
(Экранда топ студенттерінің сабаққа дайындық 

барысындағы бейнежазбасы)
Хор: БІЗ – ОТАННЫҢ ҰЛАНЫМЫЗ.
МОНОЛОГ
 (Б.Соқпақпаев шығады. Рөлде 302 топ студенті 

Әділбеков Әлібек.)
Уақыттың көбін су бойында өткіземіз. Су бойында 

ойнаймыз. Міне, енді қалжырап үйге қайтып келем, қарнымда 
түк қалмаған, ашпын. Шешем құр талқан берді. Дәмсіз 
қара талқан. Жейін десем, тамағымнан жүрмейді... Біздің 
ауылдан жоғары бір шақырымдай жерде Киікбай ауылы. 
Сонда күйеуге тиген немере әпкем тұрады. Қалай келгенімді 
білмеймін, сол үйде қазанға қарып жапқан күйелештеу нан 
жеп отырмын. Бір кезде есіктен шешем кіріп келді. Мені 
көріп, жылап бас салды. Неге жылайтынына түсінбеймін. 
Сөйтсем, шешем мені аяқ астынан жоғалтып алған. Бүкіл 
ауылдан іздеп таппаған. Суға ағып кеткен деп ойлап, есі 
қалмаған. Бұдан аз бұрын шешем мені осында ертіп келіп, 
нан жегізген екен.

Сегіз жасымда шешем өліп жетім қалдым. 

Колхоздастырудың алғашқы 
жылдары-еді бір қиын кез. Содан 
соңғы басымнан кешкендерді 
ойлай бастасам осы күннің 
өзінде жүрегім қарс айырыла 
жаздайды.  Япыр-ай, қалай 
тірі қалдым,  осы күнге қалай 
жеттім?! Нағыз ит жандының 
өзі екенмін-ау.

ІІ. Журналдың бірінші беті:
 «ЖАЗУШЫ КЕЛБЕТІ»
     Б.Соқпақбаевтың өміріне әңгіме-шолу.
 (Топтан 5 студент шығып жазушы жазушының 

өмірінен монолог оқиды.)
Қабдығалымова Айдана: Балалар әдебиетінің бәйтерегі, 

белгілі жазушы Бердібек Ыдырысұлы Соқпақбаев 1924 
жылы Алматы облысының Нарынқол ауданындағы Қостөбе 
ауылында дүниеге келген. Орта мектепті де сол ауылда 
бітірді. Кішкентайынан қайсар да ыждаһатты бала кедей 
отбасында тәрбиеленді. Бала Бердібек анасынан 8 жасында 
айырылды және бұл қайғы 
оның өмірінің соңына 
дейін үлкен соққы болды. 
Бердібекті білім атты 
теңізге ағасы Сатылған 
әкелді, ол оның білімге деген 
сүйіспеншілігін тудырды. 
Алайда, ағасы соғыс кезінде қайтыс болып, дүниеден ерте 
озды. Анасынан ерте айырылған Соқпақбаев бала кезінде 
көп қиындық көрді, аштық пен ауыр еңбектің, қиындықтың 
тауқыметіне ұшырады. Дегенмен, ол өте білікті және 
қабілетті бала болып өсті.

Сыдықова Диана: Өз ортасының алды болған Соқпақбаев 
мектеп бітіргеннен кейін әскерге барып, кейіннен Абай 
атындағы қазақ педагогикалық институтына оқуға 
түседі. Бердібек Соқпақбаевтың әскерден кейінгі өмірі 

осылайша Алматыда білім алумен жалғасты. Интитутты 
бітіргеннен кейін Мәскеудегі жоғары әдеби курстарын 
тәмамдады.

Таулы ауылдан шыққан қазақ баласы журналистикамен 
көп айналысты, «Қазақ 
әдебиеті», «Балдырған» 
газет-журналдарының 
редакциясында жұмыс 
істеді. Сондай-ақ, 
киностудияда да қызмет 
етіп, өзінің туған 
ауданындағы мектептерде 
мұғалім болды. Ол үнемі 
балаларды тәрбиелеудің күрделі мәселелеріне алаңдады. 
Бердібек Соқпақбаев – білікті мұғалім, тәрбиеші. Содан 
болар бұл жағдай оның шығармаларының тақырыбын 
алдын-ала анықтап берді.

Қажияқпарова Арна: Соқпақбаев Қазақстан 
Жазушылар Одағында балалар әдебиеті бойынша кеңесші 
болып жұмыс істеді. Ең алдымен ол балалар жазушысы. 
Балалық пен жастық оның барлық кітаптарының негізі. 
Соқпақбаевтың шығармалары негізінен автобиография 
болып табылады. Бірақ, жазушысының балалық шағы 
уайымсыз болмады. Болашақ жазушы кедей отбасынан 
болғандықтан, балалық шағында көп қиындық көрді.

Бердібек Соқпақбаев шығармашылық қызметін ақын 
ретінде бастады. 1950 жылы оның «Бұлақ» атты алғашқы 
өлеңдер жинағы жарыққа шықты. Авторлық сезімдердің 
ерекше сенімділігі мен шынайылығымен ерекшеленген 
жинақ бірден өз оқырмандарын тапты.

Кайранова Айжүз: Көп ұзамай Соқпақбаев прозада да 
бағын сынап көрді. Жазушының тарихы күрделі емес, бірақ 
қазақ ауылының өмірі мен тіршілігінің көлемді бейнесі 
суреттелген «Он алты жасар чемпион», «Бақыт жолы», 
«Өзім туралы» повестері тек жасөспірімдердің ғана емес, 
сондай-ақ ересек қазақ оқырмандардың да жүрегінен орын 

тапты. Бұл таңқаларлық жайт емес. Өйткені, жазушының 
кітаптарында тәрбиелік мәні бар көсем сөздер мен тентек 
және күлкілі кейіпкерлер өмір сүреді. Ал кітапты оқығанда 
олардың жетістіктеріне қуанбау, қиындықтарына көңіл 
бөлмеу, оларды сүймеу мүмкін емес. Жазушы өз кейіпкерлерін 
ежелгі фольклорлық кейіпкерлердің ерекшеліктерімен 
бейнелегендіктен, оқырмандар оның шығармаларын 
таңданып, беріліп оқиды.

Қажыбаева Мөлдір:  Бердібек Соқпақбаев тірі кезінде-
ақ қазақ балалар әдебиетінің классигі деп аталып кетті. 
Оның кітаптары ешқашан кітапхана мен дүкен сөрелерінде 
шаң басып жатқан емес. Жазушының шығармаларын 
балалар мен ересектер де асыға күтетін. Соқпақбаевтың 
кітаптарын барлық жастағы оқырмандар мен ұрпақ 
жақсы көреді.

Қазақ прозасына жаңа леп, өзгеше өрнек әкелген жазушы 
1991 жылы 24 шілдеде Алматының сыртындағы жеке 
саяжайында көз жұмды.

ІІІ. Журналдың екінші беті:
БАЛАЛАР ӘДЕБИЕТІНІҢ БӘЙТЕРЕГІ
 (Экраннан колледж кітапханасынан түсірілген 

бейнежазба көрсетіледі.)
Кітапханада:
Самет Айдана: Қанша уақыт өтсе де, оқырман 

іздеп оқитын шығармалар болады. Жазушы Бердібек 
Соқпақбаевтың «Менің атым – Қожа» повесі де сол 
тізімге енген. Балалар әдебиетінің озық үлгісі саналатын 
туынды қазір де сұранысқа ие. Бүгінде кітап сөрелері түрлі-
түсті суреттермен көмкерілген отандық және шетелдік 
туындыларға толы болса да, дәл осы шығарма оқырманды 
өзіне баурап алады.

Бұл туынды «Детская литература» баспасында шығып, 
содан кейін орыс тілінен көптеген тілдерге аударылып, 
Франция, Польша, Чехословакия, Болгария секілді 
шетелдерде жарияланды. Тек содан кейін ғана бұл шығарма 
өз Отанына оралып, байырғы қазақ тілді оқырмандардың 

жүрегінен ойып орын алды.
Тіпті бұл повесть бойынша «Қазақфильм» 

киностудиясында көркем фильм түсіріліп, 1967 жылы Канн 
қаласында өткен Балалар мен жасөспірімдер фильмдерінің 
халықаралық фестивалінде арнайы жүлдеге ие болды. Берді 
аға дәл осы ерекше әңгіменің арқасында танымал болды.

Сыдықова Диана:  Жазушының 1960 жылы жарық көрген 
«Балалық шаққа саяхат» атты  повесі қазақ балалар 
әдебиетінің асыл мұрасына айналды. 1965 жылы повесть 
бойынша жазылған киносценарийіне фильм түсірілді.

1930-шы жылдардағы кішкентай кейіпкердің тағдыры 
арқылы өтетін повесть сол уақыттағы оқиғаларды және 
қазақ халқының қиын өмірін еш боямасыз көрсетеді. 
Соқпақбаев бұл шығармасында балалық шағын қызықты 
етіп әңгімелейді. Соның арқасында оқырман сол дәуірдің 
шынайы тарихи шындықтарын көре алды.

 Кітап ішінде 50-ге жуық әңгіме бар. Әрқайсысының 
өзі ерекше. Жазушы өз ойын қарапайым тілмен-ақ әдемі 
жеткізген. Бұл шығарманың басты кейіпкері – Бердібек. 
Қызығы мен қуанышы, қайғысы қатар өрілген балалық 
шағын еш өзгеріссіз қағаз бетіне түсірген. Апасының 
мойнына асылып жүрген кездері. Жалаң аяқ ауылдың ыстық 
топырағын басып, қара кешке дейін еш нәрсе сезбей ойнаған 
күндері. Балалық махаббаты...

Мәдениятова  Аяжан:  Б.Соқпақбаевтың “Өлгендер 
қайтып келмейді” романы. Кітап үш бөлімнен тұрады: 
автор әрқайсысын бірінші дәптер, екінші дәптер, үшінші 
дәптер деп саралаған. Шығарманың композициясы 
жинақты, жұмыр. Әр дәптер өз ішінен шағын-шағын 
көріністерге бөлінген. Жалпы Б.Соқпақбаев стиліне тән 
ықшамдылық, жинақылық сипаттарын бұл туындыдан да 
айқын аңғаруға болады.

Романда кейіпкерлер саны көп емес. Қат-қабат 
қалың тартыс оқиғалар жүйесі де жоқ. Автор бір ауыл 
адамдарының тіршілігі, оның ішінде бір үйдің, тіпті бір 
адамның тағдыры арқылы ауыр кезеңдегі өмір шындығын 

танытуды мақсат еткен.
Жазушы қиындық, ауыртпалықтарды жеңіп, тіршіліктің 

кең жолына түскен жағымды қаһарман бейнесін жасаған.
Қызықты  бейнелері бар, тілі шебер, стилі ширақ роман 

жазушының қабырғалы қаламгер екендігін көрсетіп отыр: 
оның қаламынан туған көп қырлы, мол сырлы “Өлгендер 
қайтып келмейді” – қазақ прозасының елеулі туындысы.

Самарханова Шырайлым: Жазушының кейінгі 
шығармаларының ішінде махаббат, сұлулық тақырыбына 
арналған «Қайдасың, Гаухар?» атты тамаша әңгімесі 
бар.

Бердібек Соқпақбаевтың барлық туындыларында оның 
шығармашылығының қайнар көзі халық өмірінен бастау 
алғаны сезіледі. Жазушының бейнелеу қабілеті өте бай. Ол 
өз кейіпкерлерінің портретін шебер суреттеп, әрқайсысын 
өзіне тән тілде сөйлетеді. Кейіпкердің ішкі күйзелісі мен 
ой-пікірлері жазушының басты көркемдік әдісі болып 
табылады.

Ақынбек Өркен: Б.Соқпақбаевтың таланты ертерек 
танылды. 14-15 жасында-ақ ел аузына іліге бастады. 
Алғашқы кітабы 1950 жылы «Пионер» журналында «Бұлақ» 
атты өлеңдер жинағы  жарық көрді. Жазушылыққа шындап 
ден қойып,  көптеген шығармаларын дүниеге әкелді. 

1951 жылы «Он алты жасар чемпион»,  1952 жылы 
«Бақыт жолы»,  1953 жылы «Алыстағы ауылда», 1960 
жылы  «Балалық шаққа саяхат», «Дала жұлдызы»,  1963 
жылы «Аяжан», 1966 жылы «Гауһар» повестерін жазды.

1957 жылы жарық көрген «Менің атым Қожа» повесі  
балалардың сүйіп оқитын шығармасына айналып, орыс, 
украин, француз, литва, латыш, өзбек тілдеріне аударылды. 

1969 жылы қырқыншы жылдардағы жастар өмірін 
жазған  «Өлгендер қайтып келмейді» романы жазылып, 
орыс тіліне аударылды.

Жазушының көзі тірісінде 20-дан астам кітабы жарық 
көрді.

ІV. ЖУРНАЛДЫҢ ҮШІНШІ БЕТІ:
«ОҚУҒА ШАҚЫРУ»

Қарт Бердібек: Ауылдың бар адамын оқуға, хат тануға 
шақырады. Шалдарға дейін қойындарына қағаз, қарындаш 
салып жүреді. Жұрт бір үйге жиналып, сабақ оқиды. 
Оқытушы Сатылған. Мен есікті ақырын ашып, сығалап 
қараймын. Тақтаға жазылған әріптің біреуін Сатылған 
өзінің зіңгіттей оқушыларының бірінен мынау қай әріп 
деп, таяқшамен көрсетіп,сұрап тұр. Анау жауап бере 
алмайды, шатып-бұтады. Ол қай әріп екенін мен білемін. 
Есікті кеңірек ашып, айқайлап айтып жіберем де, тұра кеп 
қашам. Кейде Сатылған оқушыларына дәптер, қарындаш 
үлестіреді. Бір дәптер, жарым қарындаш маған да тиіп 
қалады. (Қарындаштың аздығынан екі адамға біреуін 
бөліп беретін). Қуанышым қойныма сыймай, үйреніп алған 
әріптерді шимайлап жазумен болам.

Бала Бердібек: Таңертеңгі уақыт. Tөp үйде сыз еденге 
төселген құрым киіздің үстінде төрт көзіміз түгел азанғы 
шайымызды ішіп отырмыз. Шай емес-ау, ақ су.

«Төрт көзге» кіретіндер: әкем Ыдырыс, шешем Әсбет, 
тәтем (әкемнің інісі) Смағұл, ағайым Сатылған және мен. 
Бір үйде бес жанбыз. Ауылдағы үлкен де емес, кіші де емес, 
орташа семья. Арық тізесі ағаштай сорайып, иегін тіреген 
аурушаң шешем жез шәугімнен ақ су құйып отыр. 

Тостағандағы қара талқан шыр айналып, әркімнің 
алдына бір барады.

Осы кезде екі адам салаң етіп кіріп келеді.
Ұзақбай - ауыл совет хатшысы(қолында папка): - 

Ассалаумағаллайкүм!
Мұғалім (қолында кітап, қағаздары бар): -  

Әлейкүмассалам! Төрлетіңіздер.
Әкесі  Ыдырыс (сырғып, төрден орын босатады): - 

Шайға келіңіздер.
Бейтаныс жігіттің кигені қайырма жағалы сырт жейде, 

галифе шалбар, етік. Беліне жалпақ қайыс белбеу буынған. 

Кепкасын шешіп, оны да жүк үстіне қойып жатыр.
Бердібек дастарқанның шешем жақ бұрышында шоғыр 

болып, төрт-бес тал домалақ арзан кәмпиттерден бір тал 
кәмпитті көз ілеспейтін жылдамдықпен қақшып алып 
түрегеп, есікке қарай жөнеп барады.

Ұ з а қ б а й ( 
дауыстап): - Әй, 
тоқта!

Селк етіп, тоқтай 
қалды. 

Бердібек: - Қолға 
түсті деген осыы!

Ұзақбай (әкеме 
қарай бұрылып): 
- Ыдыке, мына 
балаңыздың жасы 
сегізге толды ма? Нешеде?

Әкесі Ыдырыс: - Қайтеді?
Ұзақбай: - Биыл біздің ауылда мектеп ашылады. Мына 

кісі бала оқытуға келген мұғалім. Соған мектепке баратын 
балалардың тізімін алып жүр едік.

Бердібек: - Мен уһ дедім. Қолға түспеген екем.
Әкесі Ыдырыс (әйеліне қарап): - Қайдам, Әсбет білмесе? 
Шешесі Әбсет: - Алдағы наурыз көжеде тоғызға 

толады. Рысжан күйеуге берілетін жылы туған. Бәріміз 
ана ар жақта қара судың бойында отырғанда туған. 
Молдақожаны құтырған ит талайтын жыл.

Әкесі Ыдырыс: - Иә, иә, шөп шабыс кезі болатын. 
Мұғалім (салмақпен баппен сөйлеп): - Бұның туған 

жылы қай жыл екенін айтсаңыз, мен есептеп шығарайын. 
Шешесі Әбсет: - Тышқан жылы туылған. 
Қасқа бас мұғалім (саусақтарын жұмып, есептей 

бастады): Дұрыс айтасыз, балаңыз сегіз жасқа толып, 
енді тоғызға қараған. Оқу жасына толыпты.

Қасқа бас мұғалім(тізімге жазбас бұрын Бердібекке 
қарап): - Оқығың келе ме? 

Бердібек (құлшынып): - Келеді! 
Әкесі Ыдырыс (мұғалімнің бетіне шүбәлана қарап): - 

Бала неме, миы ашып кетіп жүрмесе?
Бердібек: - Ашымайды, оқимын!
Сатылған ағай (Бердібекті қостап): - Оқиды!

ҚАЗА
Қарт Бердібек: Шешемнің хәлі күрт түсіп кетті. 

Далаға әрең кіріп шығады.Төсегі қаңылтыр пештің түбіне 
жерге салынған. Күндіз-түні ыңыранып жатады да қояды. 
От жанғанда қаңылтыр пеш қызып кетеді де, терлейді. От 
сөнсе, тез суиды да, жаңа ғана былбырап терлеп жатқан 
анам енді тоңази бастайды. Сөйтіп, аса жайсыз жағдайда 
жатқандықтан, ауруына ауру жамала береді. Шешемнің 
қойнында күндіз-түні жылаудан жағы сембейтін Тұрдыбек. 
Ауру ананың құр сүлдер шандыр мамасын сүліктей қадалып 
сорудан ол да жалықпайды.

Қарашаның іші. Қақаған қара суық. Мектептен үйге 
қайтып келе жатырмын. Сабақта отырып та мен 
шешемді ойлаумен болған едім. Үйге келдім. Біраз әйел-еркек 
жиналып қалған. Екі-үш шалдың ортасында  көзі сұмдық 
жайнаңдаған Жақай молда. Біреулер шешемді қоршалап 
алған. Маған өте бір жат көзбен қарасады. Жүрегім 
жаманшылық тақап қалғанын бірден сезінді. Шүберек 
сөмкемді терезенің алдына елеусіз тастай беріп, дереу 
сыртқа шығып кеттім. Жаманшылықты көрмейін, оның 
басы-қасында болмайын, соңынан бір-ақ естиін дедім.

Өзен суының дыбысы баяу ойнап тұрады.
Судың жағасында ары-бері теңселіп жүреді. Тарыққан 

адам бейнесі 
Бала Бердібек: О, Текес! Жаным қысылып сасқанда мен 

саған келіппін. Сен дағы менің анамсың. Кішкентайымнан 
суыңа шомылып, жағаңда өстім. Істерге іс таппай 
зеріккенде, қолдан жасаған, жалмансыз тебен қармақпен 
балығыңды аулаймын. Сөйтіп, сенен ермектабамын, сенімен 
көңіл көтеремін. Аш, жалаңаш жүрсем де ауырмауым, берік 
болуым, Текес, ол дағы сенің арқаң. Сенің қоймалжың лай 

суыңа түсе-түсе шынығудың арқасы. Жұрт:Текестің суы 
арық емес пе?!

Бердібек балық емес пе! - деген сөзді бекер шығармаған.
Текес, сен мені балығыңмен асыраған, шынықтырған 

анам болсаң және бір мені осы жарық дүниеге алып келген 
анам үйде хал 
үстінде. Ол дағы 
өзің секілді аяулым, 
қимасым еді. Сол 
асыл анам бұл 
дүниенің тізімінен 
сызылуға жақын 
жатқан секілді. 
Оның шырағы 
жалп етіп сөнген 

шағын көзбен көріп, шыдай алар емеспін. Сондықтан да 
басым ауған жаққа қаңғып кетіп барам. Айналайын Текесім, 
ол үшін сен мені кінәлама, кешір.

Өзен гүрілдеп жарға соғылады (өзен дауысы қатты 
шығады)

Өзен кейпінде көк киімді қыз шығады
Мадениятова Аяжан: (Текес)  «Мен осы өлкеге аты 

мәлім кәрі Текеспін. Мыңдаған жылдар бойына мал 
мен жанға, даланың аң-құсына сарқылмас-сусынымын. 
Ғасырдан ғасырға созылған ұзақ өмірімнің ішінде менің 
көрмегенім қалған жоқ. Бәрін де көрдім, сендей жетімдердің 
талайының көз жасының куәсі болдым. Балапаным, 
егілме! Егілгенмен, ештеңе өнбейді. Тірліктің осындай бет 
қаратпас сұрапыл заңы болады. Соған төтеп бере алғандар 
өмір кешеді де, төтеп бере алмағандар қаусап қалады. Одан 
да өзіңе өзің берік бол, сілкін! Сілкін де бекін!

Жи есіңді, балапаным! Қайт үйіңе! Ақымақ болма! Аяулы 
анашыңның шырағы мәңгілікке сөнетінін біліп, естимісің? 
Соңғы иек қағысына дейін, тым құрыса, көз алдында 
болып, қоштасып қал. Анаң сенің бұл сапардан енді қайтып 
келмейді. Сен оның аналық мейірбан жүзін енді қайтып еш 

уақытта да көре алмайсың. Өкінбей, кешікпей тұрғанда, 
қайт! 

Бердібекті арқасынан қағып, өз жөнімен кетеді. 
Сырттан талықсыған дауыс: - Әлгі Бердібек қайда? 

Бердібек... шақырыңдаршы!
Бердібек құлағын басып «аа-а-а» деп отыра қалады да 

бір кезде басын көтеріп:
Бала Бердібек: Анам сандырақтап жатып, менің 

атымды атай беріпті. Алтын анамның дүниеден қайтар 
алдындағы бір ауыз лебізін ести алмағаныма күні бүгінге 
дейін өкініштімін. Қош бол, ғазиз анам!

Шешемнің басына қорған соғылған жоқ, ескерткіш 
тұрғызылмады. Бірдеңе қалқитуға бізде ешқандай да шама 
жоқ еді. Біздің қолымыздан келгені көзіміздің жасын көл 
етіп, жылау-сықтау ғана болды.

МСС
Қарт Бердібек: «Көзден кетсе, көңілден кетеді» деп 

қазекем бекер айтпаса керек. Майра, менің Майрам енді 
ұмыт бола бастады. Көңілдің көбелегін өзіне магниттей 
тартып тұратын басқа гүл табылды. Ол Күлән еді. Мен 
үшін енді дүниедегі ең сұлу, ең сүйкімді қыз осы Күлән.

Күлән екеуіміз сабаққа бірге келеміз.Сабақтан бірге 
қайтамыз. Мен жүретін Мырзатай үйімен Күлән үйі көрші. 
Күләннің әкесімен Мырзатай ағайындас адамдар. Жай 
уақытта да Күлән бүл үйге келіп-кетіп жүреді. Күләнді 
жарты сағат көрмесем, елегізіп тұратын едім. Соны 
сезгендей, Күлән кенет жарқ ете қалады. Әйтеуір, бір 
сылтаумен Мырзатай үйіне жетіп келеді. Күләнді көргенде, 
кішкентай жүрегім күмбірлеген қуанышқа толып кетеді.

Күлән менімен бірге оқиды. Менімен бір партада 
отырады. Мен оны басқа біреудің қасына отыруға 
қимаймын. Күрең шашын дәл желкеден желбіретіп қиып 
қойған, сұңғақ бойлы, аққұба әдемі қыз.

Сахнаға Бердібек шығады. Көңілді, куланып тұр.

Бала Бердібек: «Жүз қызға ғашық болдым мен» деп 
Расул Гамзатов айтқандай, мен-дағы өмірімде жүз қызға 
ғашық болдым. (қолын бір-біріне ысқылап) Е-е-ей! Соның 
әрқайсысы дүниедегі ең сұлу қыздар еді.

Сабақта отырмыз. Мұғалім Қатубаев деген өңі суық 
қарасұр адам. Күләнмен менің сөзім таусылған ба! Оған 
бірдеңені сыбырлап айтып отырмын. Жарты назарым 
сабақ түсіндіріп тұрған мұғалімде болса, жарты назарым 
Күләнда. Күләнда көбірек.

Сырттан мұғалім дауысы: - Сөйлеспей, тыныш 
отырыңдар.

Сырттан мұғалім дауысы: - Тыныш отырыңдар деймін.
 Бастарын түйістіріп әңгімелесе береді..
Сырттан Қатубаев мұғалім дауысы (қатуланып): 
- Сен екеуің, шығыңдар кластан! Далаға барып 

сөйлесіңдер!
Бердібек пен Күлән сахнаның ортасына шығады. Күлән 

тоңған кейіп білдіреді. Екеуі бүрісіп тұр.
Бердібек: - Дала қар, күн суық. Қарсыдағы класқа құлақ 

түріп байқап көрсек қайтеді? (барып тыңдайды) – тым-
тырыс. Ешбір сыбыс естілмейді. (Есікті ақырындап ашып 
көреді)  бос. Мұндағы оқушылар тарап кетіпті. Жүр, Күлән 
жылы класқа кіріп алайық.

Бердібек сахнаға қарап:
Екеуден-екеу оңаша әңгімелесіп отырмыз. Құдай тілекті 

берді, енді не айтсақ та еркіміз. 
Күлән екеуімізді осылай мәңгі-бақи оңаша қамап қойса, 

мен өкінбес едім. 
Бердібек (қолында ақ қағаз бен карандаш, қулана): 
- Күлән, мен саған бірдеңе жазайын ба?
Күлән: - Не жазасың?
Бердібек: - Бірдеңе...
Күлән: - Жаз.
Бердібек сахнаға қарап: мен жазбақ болдым. Жүрегім 

лүпілдеп, қолым дір-дір етеді.
Бердібек (Күләнға): - Сен қарама.

Күлән (ары бұрылып): - Қарамаймын.
Бердібек қағазға асығыс жазып Күләнға ұсынды.
Күлән: -Бұл не? «М.С.С.»?
Бердібек: - Тaп өзің.
Күлән қайдан білейін дегендей иығын қомпаң еткізді.
Бердібек: - Мынау «м» мен деген сөз.
Күлән: - «с» ше?
Бердібек: - Сені деген сөз.
Күлән: - Ал мына «с»?
Бердібек: - Менің тілім байланып қалды. Маңдайымнан 

бұрқ етіп тер де шығып кетсе керек. Өйткені пәленің бәрі 
осы соңғы «с»-да жатыр еді.

Күлән: - Ал айт? Бұл не деген сөз?
Бердібек: - Тап өзің?
Дәл осы кезде қоңырау сыңғыр ете қалды. Сабақ бітті. 

Оқушылардың дабыр-дұбыры естіледі.
Бердібек: Күлән екеуіміздің оңашалық өміріміз бітеді. 

Жұмбақтасып тұруға енді уақыт жоқ. Айтсам, ақырына 
дейін айтып қалуым керек.

Бердібек: - Бұл ма... бұл «сүйемін» деген сөз...
Бердібек: Дүниеде теңдесі жоқ ерлік іс істедім. Күләнға 

айтарымды айтып салдым.
Күлән Бердібектің қолындағы қағазды жұлып алды.
Күлән: - Мұғалімге беремін.
Жүгіріп шығып кетеді.
Бердібек: Төбемнен тас құлағандай мелшиіп отырдым 

да қалдым. Күләннің аузынан мұндай сөз естігенше, жеті 
қат жердің астына түсіп жоғалғаным мың есе артық 
еді. «Пәленше қызға хат жазыпты...», «Сүйемін депті...». 
Оқушылардың арасынан мұндай сөз естілуі мектепте өрт 
шыққанмен бірдей. Кім жазыпты, кімге жазыпты? Жұрт 
лезде біліп алады да, екеуін екі ағаш аттың басына мінгізіп 
қояды. Бұдан соң өмір сүргеннен де сүрмеген артық.

Менде зәре қалмады. Ажал сағатын күткен тұтқын 
тәрізді іші-бауырым қалтырап күтудемін. Менің ендігі 
өмірім санаулы.

НАНДЫ ОРЫСША ЖЕУ
Қарт Бердібек: Әлғожа үйімен бетпе-бет бір қораның 

ішінде оның ағасы Қожаның үйі бар. Қожа ауылдық 
советтің председателі. Елемес дейтін ұлы және екі қызы 
бар Қожаның. Елемес екеуіміз бір класта оқимыз. Ал 
қыздары мектеп жасына толмаған. Әкелеріне тартқан 
үрпиген-үрпиген сары қыздар.

Қожанның кіші қызы ерке, қолынан тамақ түспейді. 
Төсегінен: «Апа, нан», — деп түрегеледі. Ойын үстінде, құрт 
па, кәмпит пе, малжаңдап жеп жүреді. Шешесі таптап қоя 
ма, қайдам, кіші сары қыз сондай сараң. Қолындағысынан 
сұрасаң, бермейді.

Сахнаға сары қыз шығады. Қолында добалдай наны бар.
Бердібек (сахнаға қарап): - Кіші сары қыз есік алдында 

ойнап отыр екен.
Бердібек (жанына кеп): -  «Наныңнан берші».
Сары қыз: - Мм... беймеймін.
Бердібек (сахнаға қарап): - Қалайда қызды алдап, нанын 

жегім келді. Тартып алуға болмайды, жылайды.
Бердібек: - Наныңнан берсең, қарындаш берем.
Сары қыз: - Көйсейт?
Бердібек бір сүйемдей қара қарындашты көрсетеді.
Сары қыз (басын шайқап, ұнатпайды): - Іммқ.... 
Бердібек: - Бәкі берем.
Сары қыз: - Іммқ...
Бердібек ойланып аз тұрады да:
Бердібек: - Сен нанды орысша жегенді білесің бе?
Сары қыз (аң-таң): - Іммқ 
Бердібек: - О-о! Орысша жеген қызық болады. Сен 

көрсең, өліп қалар едің!
Сары қыз: - Өй, қу-ай! Алдайсың!
Бердібек: - Алдамаймын. Сенбесең, наныңнан бір үзіп 

берші, көрсетейін.

Бердібек: Қыз нанынан кішкене етіп үзіп берді. Алдым. 
Енді бұны қалай жесем орысша боп шығады деп ойланып 

тұрмын. Жай асай салғанмен, ендігәрі қыз алданбайтын 
болады. Мен де жарымаймын. Нанды көзіме тақап әкелдім 
де, біртүрлі үріккен жүзбен тесіліп қарап алдым. Сосын 
екі танауыма кезек-кезек басып, иіскедім. Иіскеген сайын 
тыжынырып, басымды қалтыратып қоям. Аузымды 
арандай етіп ашып, көзімді бір жұмып, бір ашамын. 
Аузымды және бір ашқан кезде нанды өңешіме қарай 
тастап келіп жібердім. Сосын көздерім алақ-жұлақ етіп, 
обырланып шайнай бастадым.

Сары қыз ішек-сілесі қатып күледі
Сары қыз: - Мә, тағы да орысша же!
Бердібек тағы жейді. Жаңа, тың құбылыстар ойлап 

табады. Қыз әбден риза, нанынан үзіп бере береді, ол жей 
береді. Ең соңғы бір үзім наны қалғанда, қыз:

Сары қыз: - Қалмақ қалай жейді? 
Бердібек: - Қалмақ па? Қалмақ нан жемейді.
Сары қыз: - Енді не жейді?
Бердібек: - Қалмақ тек кәмпит немесе қант жейді.
Бердібек: Сары қыз үйіне жүгіріп кетіп, бір уыс етіп 

кәмпит алып шықты. Қойдың құмалағындай домалақ арзан 
кәмпиттер.

Сары қыз (бір түйірін беріп): - Мә, қалмақша же. 
Бердібек: кәмпитті қолыма алып, тағы да ойланып 

тұрмын: «Қалай жесем, «қалмақша» болады? «Қалмақша» 
бұл жақсы, сәтті желінсе, ана басқа кәмпиттер де менікі 
болады ғой...».

Жаңағы көрсеткендерімді қайталау жарамайды. Оның 
енді еш қызығы болмайды.

Есінеген адамша аузымды кең етіп аштым. Қайта 
жаптым. Тағы ашып, тағы жаптым. Мұрнымды 
тыжырып, басымды шайқап-шайқап қойдым. Бұның бәрі 
түк ойлап таба алмағанның далбасасы еді.

Аузымды және бір ашқанда, кәмпитті көмейіме қарай 
жіберіп кеп қалайын. Көздеп, дәл жіберсе де мұндай болмас, 
өңешімдегі тілшікке жабысты да қалды. Жұтпақ болсам, 
жүрмейді, кептеле түседі. «Қых, қых» деп, кәдімгідей 

шындап қақала бастадым. Кәмпиті құрғыр не ары, не 
бері кетпейді, тынысымды бітеп, өлтіріп барады. Көзім 
алақтап, өз мойнымды өзім тырналап, жанталасып 
жатырмын. Нағыз «қалмақша» жеу осы болды.

Сары қыз күлкіге қарық. Менің қуланам деп пәле тауып 
алуыммен оның шаруасы жоқ.

Өлдім-талдым дегенде, кептелген кәмпит ары өткендей 
болды. Тынысым ашылды. Өзім терлеп те кеттім. 

Сары қыз және бір тал кәмпитті аузыма тықпалап:
Сары қыз: –  Мынаны да қалмақша же, – дейді.
Бердібек: – Өй, кәмпитің де, өзің де құрып қал! Жоғал 

аулақ!
Бердібек:– Соңыра тіптен қызық болды. Бәріміз шай 

ішіп отырғанбыз. Кенет сырттан сары қыз кіріп келді. Екі 
үйдің еркесі, оған жол бос. Әркімдерді кимелеп дастарқанға 
кеп, бір жапырақ нан алып:

Сары қыз:  – Мә, орысша же! – деп менің аузыма 
тықпалап жатыр.

Мен не айтарымды білмей, сасып қалдым. Отырғандар 
және аң-таң.

Әлғожа:– Мынау не айтады? 
Тынымжан: – Мына неменің орысшасы несі? 
Сары қыз: – Мынау нанды орысша жейді, қызық жейді.
Әлипа (сезіктеніп): – Таста нанды! Орысшасы несі? Дәу 

де болса, мына қу бірдеңе ойлап тапқан ғой!
Бердібек оңаша жерде сары қызға түсіндіріп жатыр
Бердібек: – Сен маған жұрт көзінше орысша же деме, 

ұқтың ба? Жұрт бар жерде болмайды. Нанды да, кәмпитті 
де оңашаға алып кел.

Сары қыз: – Мақұл.

VІ. Журналдың алтыншы беті:
(Экранда топ студенттерінің сабаққа дайындық 

барысындағы бейнежазбасы.)
Хор: БІЗ – ОТАННЫҢ ҰЛАНЫМЫЗ!

